
Útdráttur	  
Ritgerðin	  fjallar	  um	  skipulagt	  frístundastarf	  fyrir	  fatlaða	  framhaldsskólanemendur	  í	  Reykjavík	  

með	  áherslu	  á	  upplifun	  og	  reynslu	  þátttakenda	  í	  starfinu.	  Frístundastarfið	  er	  einnig	  skoðað	  út	  

frá	   sjónarhorni	   starfsmanna	   og	   stjórnsýslulegs	   umhverfis	   frístundastarfsins.	   Niðurstöður	  

ritgerðarinnar	  eru	  byggðar	  á	  eigindlegri	  rannsóknarvinnu	  sem	  unnin	  var	  á	  tímabilinu	  október	  

2012	  til	  mars	  2014.	  Byggt	  var	  á	  viðtölum	  við	  þrjá	  starfsmenn	  sem	  unnu	  í	  frístundstarfinu	  og	  

fimm	  fötluð	  ungmenni	  á	  aldrinum	  16–20	  ára	  sem	  voru	  virkir	  þátttakendur	  í	  frístundastarfinu.	  

Að	  auki	  voru	  skoðuð	  opinber	  gögn	  frá	  árunum	  2010–2014	  til	  að	  varpa	  ljósi	  á	  stjórnsýslulegt	  

umhverfi	  frístundastarfsins.	  Niðurstöður	  rannsóknarinnar	  benda	  til	  þess	  að	  grunnskólaganga	  

fatlaðra	   ungmenna	   hafi	   áhrif	   á	   upplifun	   þeirra	   og	   reynslu	   af	   frístundastarfinu.	  

Frístundastarfið	   reyndist	  mikilvægur	   vettvangur	   fyrir	   félagslíf	   þeirra	  ungmenna	   sem	  gengið	  

höfðu	   í	   sérskóla.	  Þau	  ungmenni	   sem	  höfðu	  verið	   í	   almennum	  skóla	  áttu	  hins	  vegar	  vini	  og	  

kunningja	  í	  hverfinu	  og	  voru	  það	  bæði	  fötluð	  og	  ófötluð	  ungmenni.	  Tengslanet	  þeirra	  var	  því	  

stærra	  og	   fyrir	   vikið	   voru	   væntingar	   þeirra	   til	   starfsins	   ólíkar	   væntingum	  þeirra	   ungmenna	  

sem	  komu	  úr	   sérskóla.	   Á	   heildina	   litið	   hafði	   þátttaka	   í	   frístundastarfinu	   valdeflandi	   áhrif	   á	  

fötluðu	  ungmennin	  og	  þá	  sér	  í	  lagi	  samskipti	  þeirra	  við	  starfsmenn.	  Niðurstöður	  benda	  einnig	  

til	   þess	   að	   hugmyndir	   ungmennanna	   um	   tilgang	   frístundastarfsins	   endurspeglist	   í	   viðhorfi	  

starfsmanna	  til	  starfsins	  og	  gefur	  það	  til	  kynna	  að	  starfsmenn	  leggi	  sig	  fram	  við	  að	  virða	  vilja	  

ungmennanna.	  Þátttaka	  í	  frístundastarfinu	  er	  ekki	  aldursviðeigandi	  í	  þeim	  skilningi	  að	  ófötluð	  

ungmenni	  taka	  ekki	  þátt	  í	  samskonar	  starfi.	  Frístundastarfið	  er	  samt	  sem	  áður	  mikilvægt	  fyrir	  

þá	  einstaklinga	  sem	  þurfa	  stuðning	  allan	  sólarhringinn	  eða	  njóta	  fárra	  tækifæra	  til	  að	  eignast	  

vini.	   Með	   því	   að	   bjóða	   upp	   á	   aðgreint	   starf	   er	   dregið	   úr	   þátttöku	   fatlaðra	   ungmenna	   í	  

samfélaginu	  og	  samræmist	  það	  ekki	  Samningi	  Sameinuðu	  þjóðanna	  um	  réttindi	  fatlaðs	  fólks	  

(2007).	   Talsverðar	   breytingar	   þurfa	   því	   að	   eiga	   sér	   stað	   í	   málefnum	   fatlaðs	   fólks,	   meðal	  

annars	  um	  stefnumótun	  og	  þjónustu,	  svo	  uppfylla	  megi	  grunngildi	  samningsins	  um	  réttindi	  

fatlaðs	  fólks	  til	  að	  eiga	  sjálfstætt	  líf	  og	  vera	  þátttakendur	  í	  samfélaginu.	  	  

	  
	  

	   	  



6 

Abstract	  

This	  thesis	  is	  about	  the	  organized	  leisure	  program	  for	  disabled	  secondary	  school	  students	  in	  

Reykjavík.	  It	  is	  based	  on	  a	  qualitative	  research	  that	  focuses	  on	  the	  views	  and	  experience	  of	  

disabled	  youth	  participating	  in	  the	  program.	  Furthermore,	  the	  leisure	  program	  is	  examined	  

from	   the	   professional	   and	   administrative	   viewpoint.	   Data	  were	   collected	   over	   a	   period	   of	  

two	  years	  (October	  2012	  -‐	  March	  2014)	  through	  a	  combination	  of	  interviews	  and	  participant	  

observations.	   The	   participants	  were	   five	   disabled	   and	   young	   people	   aged	   16-‐20,	  who	   had	  

been	   labelled	   as	   having	   intellectual	   disabilities	   and	   participated	   in	   the	   leisure	   program	  on	  

regular	   basis,	   and	   three	   staff	   members,	   two	   women	   and	   one	  man.	   Additionally,	   relevant	  

official	  documents	  from	  the	  period	  2010–2014	  were	  examined	  in	  order	  to	  shed	  light	  on	  the	  

administrational	   surroundings	   of	   the	   leisure	   program.	   The	   findings	   suggest	   that	   disabled	  

youths	   views	   on	   the	   leisure	   program	   are	   impacted	   by	   their	   previous	   social	   experience	   in	  

primary	   and	   lower	   secondary	   school.	   For	   youths	   that	   had	   attended	   segregated	   special	  

schools,	  the	  leisure	  program	  proved	  to	  be	  an	  important	  platform	  for	  their	  social	  life.	  Youths	  

that	   had	   attended	   mainstream	   or	   inclusive	   public	   schools	   had	   more	   friends	   and	  

acquaintances	  in	  their	  neighbourhoods,	  both	  with	  and	  without	  disabilities.	  Because	  of	  their	  

larger	   social	   networks,	   their	   expectations	   proved	   to	   be	   different	   from	   those	   who	   had	  

attended	  special	   schools	  and	  had	   fewer	  opportunities	   to	  make	   friends.	  Participating	   in	   the	  

leisure	  program	  seemed	  to	  be	  empowering	  for	  the	  disabled	  youth.	  This	  was	  most	  apparent	  

through	  the	  relationship	  and	  interaction	  between	  the	  youth	  and	  staff	  members,	  which	  was	  

based	  on	  equality	  and	  positive	  perspectives.	  These	  findings	  further	  suggest	  that	  the	  youth’s	  

views	  on	  the	  programs	  were	  reflected	  in	  the	  staff	  members’	  views,	  indicating	  that	  the	  staff	  

members	  are	  committed	  to	  respecting	  the	  youths	  will	  and	  ideas.	  While	  a	  segregated	  leisure	  

program	  for	  disabled	  youth	  is	  not	  age	  appropriate	  in	  the	  sense	  that	  their	  non-‐disabled	  peers	  

do	  not	  participate	  in	  similar	  programs,	  the	  leisure	  program	  is	  especially	  important	  for	  those	  

participants	  who	  either	  need	  much	  or	  around	  the	  clock	  support	  or	  have	  few	  opportunities	  to	  

make	  friends.	  A	  segregated	   leisure	  program	  for	  disabled	  youth	  does	  how	  ever	  not	  support	  

their	  participation	  in	  society	  and	  is	  therefor	  not	  in	  conformity	  with	  the	  UN	  Convention	  of	  the	  

Rights	   of	   People	   with	   Disabilities.	   Considerable	   changes	   in	   disability	   policy	   and	   support	  

services	   are	   required	   in	   order	   for	   the	   municipality	   to	   comply	   with	   the	   convention	   of	  

providing	  a	  more	  individualized	  support	  for	  disabled	  youth	  to	  make	  choices	  about	  their	  own	  

personal	  time	  and	  to	  participate	  in	  society	  on	  an	  equal	  basis	  with	  others.	  

1.	  Inngangur	  
Fatlað	  fólk	  hafnar	  því	  að	  vera	  skilgreint	  út	  frá	  einu	  hugtaki;	  „fötlun“	  sem	  að	  þeirra	  mati	  hefur	  

einsleita	  merkingu.	   Telur	   það	   að	  með	  þeirri	   skilgreiningu	   sé	   verið	   að	   setja	   alla	   undir	   sama	  

hatt	   án	   þess	   að	   horfa	   til	   persónulegra	   þátta	   eins	   og	   menningu,	   kyns,	   aldurs	   og	   reynslu	  

(Shakespeare,	  2005).	  Upp	  úr	  1970	  þegar	  hreyfing	  fatlaðs	  fólks	  í	  Bandaríkjunum,	  Bretlandi	  og	  

víðar	  hófu	   að	  berjast	   fyrir	   bættum	   réttindum	   sínum	   í	   kjölfar	  mannréttindabaráttu	   annarra	  

minnihlutahópa	   var	   meðal	   annars	   leitast	   við	   að	   bæta	   ímynd	   fatlaðs	   fólks	   (Rannveig	  

Traustadóttir,	  2006a).	  Kröfur	  voru	  gerðar	  að	  fatlað	  fólk	  ætti	  rétt	  á	  hversdagslegu	  og	  eðlilegu	  

lífi	  til	  jafns	  við	  aðra	  samfélagsþegna	  með	  það	  í	  huga	  að	  auka	  fjölbreytni	  samfélagsins	  og	  eins	  

auka	  möguleika	  fatlaðs	  fólks	  á	  að	  öðlast	  betri	  lífsgæði	  og	  kjör	  (Thomas,	  2004).	  Áhrifin	  bárust	  

hingað	   til	   lands	  og	   fatlað	   fólk	  nýtti	   sér	   stefnur	  og	   strauma	   frá	  erlendum	  baráttusamtökum	  

fyrir	  bættum	  réttindum	  (Rannveig	  Traustadóttir,	  2003).	  	  

Með	   undirritun	   Samnings	   Sameinuðu	   þjóðanna	   um	   réttindi	   fatlaðs	   fólks	   (2007)	  

skuldbindur	   íslenska	   ríkið	   sig	   til	   þess	   að	   viðurkenna	   fötlun	   sem	   einn	   þátt	   í	   mannlegum	  

margbreytileika	  samfélagsins	  sem	  stuðlar	  að	  því	  að	  bæta	  ímynd	  fatlaðra	  samfélagsþegna.	  En	  

þrátt	  fyrir	  undirritun	  samningsins	  og	  öfluga	  baráttu	  fatlaðs	  fólks	  og	  aðstandenda	  þeirra	  fyrir	  

bættum	  lífskjörum	  er	  margt	  ábótavant	  ef	  horft	  er	  til	  þess	  að	  hverfa	  eigi	   frá	  aðgreiningu	  og	  

ýta	  undir	  almenna	  þátttöku	  fatlaðs	  fólks	  innan	  samfélagsins.	  Íslenskar	  rannsóknir	  síðastliðinn	  

áratug	  um	  hagi	   fatlaðs	   fólks	  benda	  til	  þess	  að	  það	  upplifi	   fordóma	  og	  félagslega	  útskúfun	   í	  

daglegu	   lífi.	  Mál	   eins	  og	   aðgengi,	   atvinna,	   ímynd,	   fræðsla	  og	  menntun	   voru	   skoðuð	  ásamt	  

öðrum	   þáttum	   er	   teljast	   til	   mannréttinda	   í	   nýútgefinni	   skýrslu	   sem	   unnin	   var	   af	  

Rannsóknarsetri	   í	   fötlunarfræðum	   við	   Háskóla	   Íslands	   í	   samstarfi	   við	   Velferðarráðuneytið.	  

Niðurstöðurnar	  bentu	  einnig	  til	  þess	  að	  lítið	  væri	  um	  vitundarvakningu	  meðal	  almennings	  og	  

að	   stjórnsýslan	   eða	   „kerfið“	   væri	   ekki	   að	   koma	   til	   móts	   við	   þarfir	   og	   vilja	   fatlaðs	   fólks.	   Í	  

skýrslunni	   kom	   fram	   að	   rannsóknir	   er	   beinast	   að	   þátttöku	   fatlaðs	   fólks	   í	   tómstundarstarfi	  

komast	  að	  þeirri	  niðurstöðu	  að	  því	  er	  oftar	  en	  ekki	  haldið	  frá	  eða	  útilokað	  frá	  þátttöku	  í	  því	  

sem	   telst	   vera	   fyrir	   almenning.	   Til	   þess	  að	  koma	   til	  móts	   við	   fatlað	   fólk	  er	   jafnan	  gripið	   til	  

þess	  ráðs	  að	  bjóða	  þeim	  að	  taka	  þátt	  í	  tómstundum	  sem	  eru	  sérhannaðar	  eða	  útbúnar	  fyrir	  

það	  (Kristjana	  Jokumsen	  og	  Rannveig	  Traustadóttir,	  2014).	  

Ekki	  er	  sátt	  um	  mikilvægi	  þess	  að	  bjóða	  upp	  á	  þjónustu	  eða	  vettvang	  þar	  sem	  slík	  aðgreining	  

á	  sér	  stað.	  Þeir	  sem	  setja	  sig	  upp	  á	  móti	  því	  telja	  að	  með	  því	  sé	  verið	  að	  ýta	  undir	  og	  viðhalda	  

neikvæðu	  viðhorfi	  til	  fötlunar	  á	  meðan	  aðrir	  líta	  á	  þetta	  sé	  einn	  þátt	  í	  auknum	  réttindum	  og	  

þjónustu	  við	  fatlað	  fólk	  (Kristjana	  Jokumsen,	  2013).	  Í	  þessari	  ritgerð	  verður	  sjónum	  beint	  að	  

einni	  slíkri	  þjónustu	  sem	  er	  frístundastarf	  fyrir	  fötluð	  ungmenni	  á	  framhaldsskólaaldri.	  	  

1.1 Rannsóknin 
Þessi	   ritgerð	   fjallar	   um	   skipulagt	   frístundastarf	   sem	   er	   eingöngu	   ætlað	   fötluðum	  

framhaldsskólanemendum	   í	   Reykjavík.	   Markmið	   með	   rannsókninni	   er	   að	   skoða	  

frístundastarfið	   með	   áherslu	   á	   upplifun	   og	   reynslu	   fatlaðra	   ungmenna	   af	   starfinu	   en	  

jafnframt	   sjónarhorni	   starfsmanna	   frístundastarfsins	   og	   stjórnsýslulegu	   umhverfi	   þess.	  

Rannsóknin	   var	   unnin	   eftir	   eigindlegum	   rannsóknaraðferðum,	   unnið	   var	   úr	   opinberum	  

gögnum	  og	   tekin	   voru	   viðtöl	   við	   fimm	  ungmenni	   sem	   tóku	   þátt	   í	   frístundastarfinu	   og	   þrjá	  

starfsmenn	   frístundastarfsins.	   Til	   þess	   að	   nálgast	   upplýsingar	   um	   starfsumhverfi	  

frístundastarfsins	   voru	   opinber	   gögn	   skoðuð	   sem	   hægt	   er	   að	   nálgast	   á	   veraldarvefnum.	  

Viðtölin	  gáfu	  innsýn	  inn	  í	  upplifun	  og	  reynslu	  hópanna	  tveggja	  á	  frístundastarfinu.	  	  

1.2 Mikilvægi rannsóknarinnar 
Til	   eru	   íslenskar	   rannsóknir	   (til	   dæmis:	   Eiríkur	   Karl	   Ólafsson	   Smith	   2010;	   Helga	   Jóhanna	  

Stefánsdóttir,	   2010;	   Kristín	   Björnsdóttir,	   2009;	   Lilja	   Össurardóttir,	   2010;	   Sigrún	   Þ.	  

Broddadóttir,	  2010)	  sem	  hafa	  fjallað	  um	  ungt	  fatlað	  fólk,	  frítíma	  þeirra	  og	  félagslíf,	  og	  sumar	  

þeirra	  tengjast	  að	  hluta	  til	  frístundastarfinu	  sem	  þessi	  rannsókn	  fjallar	  um.	  En	  ekki	  hafa	  verið	  

gerðar	  samskonar	  rannsóknir	  á	  frístundastarfinu,	  og	  sú	  rannsókn	  sem	  ritgerð	  þessi	  fjallar	  um.	  

Mikilvægi	   rannsóknarinnar	   felst	   einkum	   í	   því	   að	   hún	   veitir	   heilstæða	   sýn	   á	   aðgreint	  

frístundastarf	   með	   áherslu	   á	   upplifun	   og	   reynslu	   ungmennanna	   sem	   tóku	   þátt	   í	   starfinu.	  

Reynt	   er	   að	   draga	   fram	   hvort	   og	   þá	   hvaða	   áhrif	   þátttaka	   í	   frístundastarfinu	   hafði	   á	  

ungmennin	   sem	   tóku	   þátt.	   Rannsóknin	   veitir	   líka	   innsýn	   inn	   í	   hlutverk	   starfsmanna	  

frístundastarfins,	   viðhorfa	   þeirra	   til	   starfsins	   og	   fötluðu	  ungmennanna.	   Rannsóknin	   er	   ekki	  

síður	  mikilvæg	  með	  tilliti	  til	  þess	  að	  skortur	  er	  á	  fræðilegri	  umfjöllun	  um	  starfsfólk	  sem	  vinnur	  

með	  fötluðu	  fólki	  á	  vettvangi	  frítímans.	  Það	  er	  von	  mín	  að	  niðurstöður	  rannsóknarinnar	  komi	  

að	  gagni	  við	  frekari	  uppbyggingu	  á	  frístundastarfi	  fyrir	  fötluð	  ungmenni	  og	  starfsmanna	  sem	  

starfa	  með	  þeim	  þar.	  	  

1.3 Tildrög rannsóknar 
Ástæða	  fyrir	  vali	  mínu	  á	  viðfangsefni	  tengist	  starfsvettvangi	  mínum.	  Ég	  hef	  verið	  að	  vinna	   í	  

sambærilegu	   frístundastarfi	   og	   rannsóknin	   snýr	   að	   en	   þar	   eru	   þátttakendur	   börn	   og	  

unglingar	   sem	   stunda	   nám	   í	   almennum	   grunnskóla.	   Minn	   vinnustaður	   er	   einn	   af	   þremur	  

slíkum	   stöðum	   innan	   borgarinnar	   og	   er	   gjarnan	   kallaður	   „safnstaður“	   af	   foreldrum	  

þátttakenda	  með	  tilvísun	  í	  að	  fötluðum	  nemendum	  hverfaskólanna	  sé	  safnað	  saman	  á	  einn	  

stað	  til	  að	  bjóða	  þeim	  upp	  á	  skipulagt	  frístundastarf.	  Þegar	  þátttakendur	   í	   frístundastarfinu	  

ljúka	  grunnskóla	  og	  hefja	  nám	  í	  framhaldsskólum	  er	  aðeins	  einn	  staður	  í	  borginni	  sem	  veitir	  

fötluðum	  ungmennum	  tækifæri	  til	  að	  taka	  þátt	   í	  skipulögðu	  frístundastarfi	  sem	  fer	  fram	  að	  

skóladegi	  loknum.	  	  

	   Í	  upphafi	  fór	  ég	  að	  stað	  til	  þess	  að	  kanna	  hver	  afstaða	  þátttakenda	  í	  frístundastarfinu	  

væri	   til	   starfsins	   og	   hvaða	   áætlanir	   Reykjavíkurborg	   hafði	   í	   frístundamálum	   fatlaðra	  

ungmenna.	  Þegar	  ég	   var	   komin	  af	   stað	   sá	  ég	  að	   til	   þess	  að	   ljúka	  umfjölluninni	   væri	   einnig	  

mikilvægt	  að	  fá	  sjónarhorn	  starfsmanna	  frístundastarfsins	  á	  starfið. 

1.4 Skilgreining hugtaka 
Í	  félagsvísindarannsóknum	  er	  mikilvægt	  að	  huga	  vel	  að	  skilgreiningum	  og	  hugtakanotkun	  því	  

fólk	  leggur	  ólíka	  merkingu	  í	  hugtök	  sem	  byggist	  oft	  á	  tíðum	  á	  reynslu	  og	  upplifun	  viðkomandi.	  

Í	  þessari	  ritgerð	  eru	  notuð	  nokkur	  lykilhugtök	  og	  til	  þess	  að	  sami	  skilningur	  á	  hugtökunum	  ríki	  

í	  gegnum	  ritgerðina	  er	  mikilvægt	  að	  skilgreina	  þau	  hér.	  	  

• Með	  hugktakinu	  fötlun	  er	  gengið	  út	  frá	  skilgreiningu	  laga	  um	  málefni	  fatlaðs	  fólks	  
nr.	  59/1992	  en	  þar	  segir	  í	  2.	  gr.:	  „Einstaklingur	  á	  rétt	  á	  þjónustu	  samkvæmt	  lögum	  
þessum	  sé	  hann	  með	  andlega	  eða	  líkamlega	  fötlun	  og	  þarfnist	  sérstakrar	  þjónustu	  
og	   stuðnings	   af	   þeim	   sökum.“	   Þessi	   lög	   eru	   grundvöllur	   þeirrar	   þjónustu	   sem	  
fötluðu	   fólki	   stendur	   til	   boða	  og	  þar	   á	  meðal	   er	   þjónusta	   við	   fötluð	  ungmenni	   á	  
vettvangi	  frítímans.	  	  

• Ég	  nota	  fötluð	  ungmenni	  og	  fatlað	  fólk	  en	  ekki	  „ungmenni	  með	  fötlun“	  eða	  „fólk	  
með	   fötlun“.	  Ég	   lít	   svo	  á	  að	   fötlun	  sé	  afstæðubundin,	  að	   fötlun	  sé	  misræmi	  milli	  
einstaklings	   og	   umhverfis	   sem	   skapast	   þegar	   umhverfið	   gerir	   ekki	   ráð	   fyrir	  
margbreytileika	  samfélagsins.	  

• Í	   þessari	   ritgerð	   er	   gengið	   út	   frá	   skilgreiningu	   Vöndu	   Sigurgeirsdóttur	   (2010)	  
lektors	   í	   félags–	   og	   tómstundafræði	   við	  Háskóla	   Íslands	   á	   hugtakinu	   tómstundir.	  
Samkvæmt	  Vöndu	  eru	  tómstundir	  athöfn,	  starfsemi	  eða	  hegðun	  sem	  er	  frjálst	  val	  
og	  veitir	  jákvæð	  áhrif	  og	  ánægju.	  Hér	  er	  jafnframt	  gengið	  út	  frá	  því	  að	  tómstundir	  
geta	   ýmist	   verið	   skipulagðar	   eða	   óskipulagðar	   og	   er	   greinarmunur	   þar	   á	   (Vanda	  
Sigurgeirsdóttir,	   2010).	  Með	   skipulögðum	   tómstundum	   er	   átt	   við	   vettvang	   sem	  
styrkir	  áhugasvið	  þátttakandans	  og	  hefur	   jákvæð	  áhrif	  á	  hann.	  Þar	   fer	   fram	  starf	  

sem	  er	  skipulagt	  af	  fagfólki	  eða	  reyndu	  starfsfólki	  og	  þátttakandinn	  fær	  tækifæri	  til	  
að	  setja	  sér	  markmið	  til	  að	  stefna	  að.	  Með	  óskipulögðum	  tómstundum	  er	  átt	  við	  
bíóferðir,	   tónleika,	   partý,	   kaffihús	   og	   þess	   háttar	   afþreyingu	   sem	   fer	   fram	  með	  
jafningjum	   og	   án	   eftirlits	   og	   stuðnings	   frá	   eldra	   og	   reyndara	   fólki	   (Hrefna	  
Pálsdóttir,	   Inga	   Dóra	   Sigfúsdóttir,	   Álfgeir	   Logi	   Kristjánsson,	   Margrét	   Lilja	  
Guðmundsdóttir	  og	  Jón	  Sigfússon,	  2011).	  

• Með	  hugtakinu	  frítími	  er	  átt	  við	  þann	  tíma	  sem	  er	  laus	  við	  öll	  skylduverk.	  Sá	  tími	  
sem	  einstaklingur	  spilar	  tölvuleik	  heima	  í	  stofu	  eða	  fer	  á	  tónleika	  getur	  því	  flokkast	  
undir	  frítíma.	  

• Í	   ritgerðinni	   er	   fjallað	   um	   aðgreind	   eða	   sértæk	   úrræði	   sem	   er	   notað	   yfir	   alla	  
þjónustu,	  eins	  og	  til	  dæmis	  tómstundastarf,	  sem	  er	  eingöngu	  fyrir	  fatlað	  fólk.	  

• Með	  hugtakinu	  ungmenni	  (e.	  youth)	  er	  átt	  við	  ungt	  fólk	  á	  aldrinum	  16–25	  ára	  þótt	  
megin	  umfjöllunarefni	  ritgerðarinnar	  séu	  ungmenni	  á	  aldrinum	  16–20	  ára.	  	  

Í	   daglegu	   tali	   nota	   ég	   frekar	   hugtakið	   frístundir	   en	   tómstundir,	   þó	   legg	   ég	   sama	   skilning	   í	  

hugtökin.	  Ég	  kýs	  að	  líta	  svo	  á	  að	  frístundastarf	  fari	  fram	  á	  vettvangi	  frítímans	  og	  að	  í	  frítíma	  

eru	  stundaðar	  frístundir.	  Í	  þessari	  ritgerð	  ákvað	  ég	  þó	  að	  nota	  hugtakið	  tómstundir	  til	  þess	  að	  

einfalda	  alla	  umfjöllun	  um	  viðfangsefni	  ritgerðarinnar.	  En	  eins	  og	  áður	  hefur	  komið	  fram	  þá	  

fjallar	   hún	   um	   skipulagt	   frístundastarf	   fyrir	   fatlaða	   framhaldsskólanemendur	   eða	  

frístundastarfið	  eins	  og	  kemur	  oftast	  fyrir	  í	  ritgerðinni.	  

1.5 Uppbygging ritgerðar 
Ritgerðinni	  er	  skipt	  upp	  í	  sjö	  kafla	  og	  þar	  með	  eru	  talin	  inngangur	  og	  niðurlag.	  Í	  næsta	  kafla,	  

kafla	  tvö	  er	  gerð	  grein	  fyrir	  þeim	  fræðilegu	  undirstöðum	  sem	  ritgerðin	  byggir	  á.	  Í	  þeim	  kafla	  

verður	   fyrst	   fjallað	  um	  ólíkan	  skilning	  á	  hugtakinu	  fötlun	  og	  hvað	  einkennir	   fötlunarfræði	  á	  

Íslandi.	   Þar	   verður	   einnig	   hugtökunum	   tómstundir	   og	   ungmenni	   gerð	   nánari	   skil	   auk	   þess	  

sem	   fjallað	   er	   um	   þátttöku	   fatlaðra	   ungmenna	   í	   tómstundum.	   Gerð	   verður	   grein	   fyrir	  

kenningum	   um	   hvernig	   sjálfskilningur	   mótast	   og	   í	   lok	   kaflans	   verður	   fjallað	   verður	   um	  

valdeflingu	  og	  hvernig	  skipulagðar	   tómstundir	  geta	  haft	  valdeflandi	  áhrif	  á	  þann	  sem	  tekur	  

þátt.	   Í	   þriðja	   kafla	   verður	   framkvæmd	   rannsóknarinnar	   gerð	   skil	   ásamt	   markmiðum	   og	  

rannsóknarspurningum	   þar	   sem	   fjallað	   er	   um	   gagnaöflun,	   gagnagreiningu	   og	   siðferðileg	  

álitamál	  sem	  komu	  upp	  við	  gerð	  rannsóknarinnar.	  	  

	   Í	  köflum	  fjögur	  til	  sex	  er	  fjallað	  um	  niðurstöður	  rannsóknarinnar	  og	  verður	  greint	  frá	  

þeim	  í	  þremur	  þáttum.	  Fjórði	  kafli	  fjallar	  um	  upplifun	  og	  reynslu	  fatlaðra	  ungmenna	  af	  því	  að	  

vera	   þátttakendur	   í	   frístundastarfinu.	   Fimmti	   kafli	   fjallar	   um	   sjónarhorn	   starfsmanna	  

frístundastarfsins	  á	  starfið	  og	  í	  sjötta	  kafla	  verður	  greint	  frá	  	  

starfsumhverfi	  og	  stjórnsýslulegu	  umhverfi	  frístundastarfsins.	  	  

	   Í	  sjöunda	  og	  jafnframt	  síðasta	  kafla	  ritgerðarinnar	  verða	  niðurstöður	  rannsóknarinnar	  

dregnar	  saman	  og	  rannsóknarspurningum	  svarað.	  Niðurstöður	  eru	  einnig	  bornar	  saman	  við	  

niðurstöður	   fyrri	   rannsókna	   og	   í	   lokin	   eru	   settar	   fram	   hugleiðingar	   um	   hvaða	   lærdóm	  má	  

draga	  af	  niðurstöðu	  rannsóknarinnar.	  

	  
	  



3 

	  

2.	  Fræðilegur	  bakgrunnur	  rannsóknarinnar	  	  
Í	   þessum	   kafla	   verður	   fjallað	   um	   fræðilegar	   undirstöður	   sem	   rannsóknin	   byggir	   á.	   Fyrst	  

verður	   gerð	   grein	   fyrir	   helstu	   sjónarhornum	   á	   fötlun	   og	   þar	   á	   eftir	   verður	   fjallað	   um	  

kenningar	   í	   tómstundafræðum.	   Þar	   næst	   verður	   tómstundaiðkun	   íslenskra	   ungmenna,	  

þátttöku	   fatlaðra	   ungmenna	   í	   tómstundum	   og	   ungmennamenningu	   gerð	   nánari	   skil.	   Að	  

lokum	  er	   fjallað	   um	   kenningar	   sem	   snúa	   að	  mótun	   sjálfskilnings	   og	   tengsl	   valdeflingar	   við	  

tómstundaiðkun.	  	  

2.1 Fötlunarfræði 
Fötlunarfræði	  er	  þverfagleg	  fræðigrein	  sem	  leggur	  áherslu	  á	  félagslegan	  skilning	  á	  hugtakið	  

fötlun	  og	  hvernig	  merking	  þess	  mótast	   í	  menningar–	  og	   sögulegu	   samhengi.	   Fötlunarfræði	  

beinir	   sjónum	   að	   samfélaginu	   og	   hvernig	   hægt	   sé	   að	   aðlaga	   það	   að	   ólíkum	   þörfum	  

einstaklingsins	  (Hanna	  Björg	  Sigurjónsdóttir,	  Ármann	  Jakobsson	  og	  Kristín	  Björnsdóttir,	  2013;	  

Taylor,	  2006).	  

Upphaf	  fötlunarfræðinnar	  má	  rekja	  til	  Bandaríkjanna	  og	  Bretlands	  upp	  úr	  1960	  þegar	  

fræðimenn	   hófu	   að	   rannsaka	   fötlun	   sem	   félagslega	   mótað	   fyrirbæri.	   Með	   því	   var	   lagður	  

grunnur	   að	   þeim	   fræðilegu	   hugmyndum	   sem	   beitt	   er	   innan	   fötlunarfræðinnar	   (Rannveig	  

Traustadóttir,	  2006b).	  Í	  kjölfarið	  komu	  fram	  ný	  sjónarhorn	  á	  fötlun	  sem	  andóf	  við	  svokallað	  

„læknisfræðilega	  sjónarhornið“.	  Það	  sjónarhorn	  skilgreinir	  fötlun	  sem	  einstaklingsbundið	  og	  

líffræðilegt	   vandamál	   sem	   lítur	   á	   fatlað	   fólk	   sem	   frávik	   frá	   því	   sem	   eðlilegt	   þykir	   (Altman,	  

2001).	  Rannveig	  Traustadóttir	  prófessor	   í	   fötlunarfræði	  við	  Háskóla	   Íslands	  heldur	  því	   fram	  

að	  læknisfræðilega	  sjónarhornið	  sé	  enn	  þann	  daginn	  í	  dag	  lífseigasta	  sjónarhornið	  og	  að	  það	  

megi	  finna	  anga	  þess	  innan	  um	  stoðir	  hvers	  samfélags	  (Rannveig	  Traustadóttir,	  2006a).	  Fyrir	  

tíma	   iðnbyltingar	   voru	   önnur	   sjónarhorn	   ríkjandi	   en	   eitt	   af	   því	   er	   kallað	  

harmleikssjónarhornið.	   Eins	   og	   heitið	   gefur	   til	   kynna,	   var	   litið	   á	   fötlun	   sem	   persónulegan	  

harmleik	   sem	   kallaði	   fram	   sterk	   viðbrögð	   hjá	   ófötluðu	   fólki,	   eins	   og	   til	   dæmis	   hræðslu	   og	  

sorg.	   Enn	  má	  greina	  þetta	   sjónarhorn	   í	   nútíma	   samfélagi	  þar	   sem	   	  áherslan	  er	   á	  að	  hjálpa	  

fötluðu	  fólki	  með	  góðverkum	  eða	  ölmusu.	  Orðræðan	  í	  samfélaginu	  er	  menningarbundin	  og	  

þó	   margt	   hafi	   breyst	   á	   þessum	   tíma	   er	   	   ennþá	   talað	   um	   fatlað	   fólk	   sem	   hjálparlausa	  

einstaklinga	  eða	  börn	  að	  eilífu.	  Það	  ýtir	  undir	  þann	   skilning	  að	   fatlað	   fólk	  býr	   við	  þjáningu	  

vegna	  líkamlegrar	  skerðingar	  og	   líf	   	  þeirra	  sé	  mikill	  harmleikur	  (Hanna	  Björg	  Sigurjónsdóttir	  

o.fl.,	  2013).	  	  

Nýju	   sjónarhornin	   sem	   komu	   fram	   á	   þessum	   miklu	   umrótartímum	   voru	   félagsleg	  

sjónarhorn.	   Þau	   beindu	   spjótum	   sínum	   að	   ytra	   umhverfinu	   og	   töldu	   að	   slæmt	   aðgengi	   og	  

lélegur	   aðbúnaður	   væri	   það	   sem	   hindraði	   þátttöku	   fatlaðs	   fólks	   í	   venjulegu	   lífi.	   Eitt	  

róttækasta	   félagslega	   sjónarhornið	  nefnist	  Breska	   félagslega	   líkanið	  en	   sá	   skilningur	   felur	   í	  

sér	  að	  umhverfið	  eitt	  og	  sér	  fatli	  einstaklinginn	  og	  skerðing	  hans	  því	  aðgreind	  frá	  félagslegum	  

þáttum.	  Það	   tekur	  ekki	   tillit	   til	   persónulegrar	   reynslu,	  menningar,	   kyns,	   stéttaskiptingar	  og	  

þeirra	   mannlegu	   þátta	   sem	   einkenna	   hvern	   og	   einn	   (Rannveig	   Traustadóttir,	   2003).	   Á	  

Norðurlöndunum	   varð	   til	   annað	   félagslegt	   sjónarhorn	   kallað	  Norræni	   tengslaskilningurinn.	  

Það	   sjónarhorn	   er	   nátengt	   afstæðishyggjunni	   þar	   sem	   litið	   er	   á	   að	   fötlun	   sé	   afstæð	  og	   að	  

fötlun	  verði	  til	  í	  samspili	  einstaklings	  og	  umhverfis	  (Hanna	  Björg	  Sigurjónsdóttir	  o.fl.,	  2013).	  	  

2.1.1 Ný sjónarhorn 
Félagslegu	   sjónarhornin	   innan	   fötlunarfræðinnar	   eru	   ólík	   og	   innan	   fræðigreinarinnar	   og	  

meðal	   fatlaðs	   fólks	   eru	   átök	   um	   grundvallaratriði	   eins	   og	   til	   dæmis	   hvernig	   skilgreina	   eigi	  

fötlun	  og	  hvaða	  sjónarhorn	  sé	  réttast	  (Thomas,	  2004).	  Fræðimenn	  hafa	  gagnrýnt	  félagslegu	  

sjónarhornin	  og	  það	  læknisfræðilega	  fyrir	  að	  leitast	  við	  að	  útskýra	  fötlun	  með	  of	  einföldum	  

kenningum	   (Corker	   og	   Shakespeare,	   2002).	   Sjónarhornin	   öll	   	   eru	   aðeins	   dæmi	   um	   ólíkan	  

skilning	  og	  nálganir	  sem	  hafa	  mótast	  og	  þróast	  meðfram	  nýjum	  áherslum	  og	  áframhaldandi	  

mannréttindabaráttu	  fatlaðs	  fólks	  (Goodley,	  2011).	  

Fötlunarfræði	  hefur	  alla	  tíð	  verið	  gagnrýnin	  á	  eðlishyggjuna,	  þar	  sem	  litið	  er	  á	  að	  öll	  

fyrirbæri	  séu	  í	  eðli	  sínu	  óbreytanleg	  en	  hefur	  þess	  í	  stað	  aðhyllst	  félagslega	  mótunarhyggju.	  

Þar	  er	  litið	  á	  að	  veröldin	  sé	  í	  sífelldri	  endursköpun	  og	  að	  fyrirbæri	  eins	  og	  fötlun	  sé	  félagslega	  

og	   menningarlega	   mótað	   fyrirbæri	   (Rannveig	   Traustadóttir,	   2006a).	   Eldri	   félagsleg	  

sjónarhorn	  eins	  og	  til	  dæmis	  það	  breska	  sem	  greint	  var	  frá	  hér	  að	  ofan,	  hafa	  verið	  gagnrýnd	  

fyrir	   að	   líta	   svo	   á	   að	   samfélagið	   sé	   í	   eðli	   sínu	   fatlandi	   (Shakespeare,	   2014).	   Ný	   félagsleg	  

sjónarhorn	   hafa	   því	   komið	   upp	   á	   yfirborðið	   þar	   sem	   horft	   er	   til	   þess	   að	   fötlun	   skapist	   af	  

mörgum	   félagslegum	   þáttum	   eins	   og	   menningu,	   efnahag	   og	   umhverfi,	   ásamt	   reynslu	   og	  

upplifun	   einstaklingsins.	   Eitt	   af	   þessum	   nýju	   sjónarhornum	   er	   svo	   kallað	  

mannréttindasjónarhornið,	   en	   með	   aukinni	   áherslu	   á	   mannréttindi	   og	   vinnu	   fatlaðra	  

aðgerðasinna	   hefur	   þróast	   ný	   hugmyndafræði	   og	   nýr	   skilningur	   á	   fötlun	   (Hanna	   Birna	  

Sigurjónsdóttir	  o.fl.,	  2013).	  	  

Innan	   fötlunarfræða	   hafa	   fræðimenn	   sett	   fram	   nýjar	   áherslur	   í	   félagslegum	  

sjónarhornum	   sem	   hafa	   sameinast	   undir	   merkjum	   gagnrýnna	   fötlunarfræði	   (e.	   Critical	  

disability	   studies).	   Þar	   er	   litið	   svo	   á	   að	   skerðingar	   einstaklingsins	   séu	   hluti	   af	   mannlegum	  

margbreytileika	  og	  að	  fötlun	  mótist	  af	  menningarlegum	  og	  félagslegum	  þáttum	  sem	  breytast	  

frá	  einum	  tíma	  til	  annars	  (Goodley,	  2011).	  Nægt	  rými	  er	  innan	  þessarar	  nýju	  áherslu	  til	  þess	  

að	   líta	   á	   fötlun	   sem	   samspil	   líkamlegrar	   skerðingar	   og	   taka	   mið	   af	   	   félagslegu	  

sjónarhornunum.	  Litið	  er	  svo	  á	  að	  ekki	  verði	  hægt	  að	  útrýma	  fötlun,	  þrátt	  fyrir	  að	  fjarlægja	  

hindrarnir	  í	  umhverfinu,	  því	  skerðingar	  einstaklingsins	  hafa	  áhrif	  á	  einstaklinginn.	  Mikilvægt	  

sé	  hins	  vegar	  að	  viðurkenna	   fötlunina	  sem	  einn	  þátt	   í	  mannlegum	  margbreytileika	  og	  gera	  

ráð	  fyrir	  ólíkum	  þörfum	  og	  getu	  (Shakespeare,	  2014).	  Því	  er	  ekki	  um	  einn	  skilning	  að	  ræða	  á	  

hugtakinu	   heldur	  má	   finna	   sterka	   póstmóderníska	   strauma	   um	   að	   ekki	   sé	   um	   endanlegan	  

sannleika	   að	   ræða	   því	   ekki	   sé	   hægt	   að	   skilja	   heiminn	   eða	   skilgreina	   hann	   með	   altækum	  

kenningum	  (Corker	  og	  Shakespeare,	  2002).	  

2.1.2 Fötlunarfræði á Íslandi  
Það	  sem	  hefur	  einkennt	  fötlunarfræði	  á	   Íslandi	  er	   fyrrnefnt	   félagslegt	  sjónarhorn,	  Norræna	  

tengslasjónarhornið	  og	  er	  þessi	  ritgerð	  skrifuð	  út	  frá	  þeim	  skilningi	  á	  fötlun.	  Ekki	  er	  um	  eitt	  

líkan	   að	   ræða	   heldur	   sameiginlegar	   hugmyndir	   um	   að	   fötlun	   sé	   samspil	   einstaklingsins	   og	  

umhverfis	  og	  að	  misræmi	  skapast	  þegar	  þegar	  umhverfið	  gerir	  ekki	  ráð	  fyrir	  margbreytileika	  

samfélagsins	  (Tøssebro,	  2004).	  	  

Það	   sem	   hefur	   einkennt	   fötlunarfræði	   bæði	   hér	   á	   landi	   og	   erlendis	   er	   samvinna	  

fræðasamfélagsins	   við	   samtök	   fatlaðs	   fólks	   fyrir	   auknum	   og	   fullum	   mannréttindum	  

(Rannveig	  Traustadóttir,	  2006b).	  Í	  íslenskri	  orðræðu	  hefur	  ekki	  verið	  gerður	  greinarmunur	  á	  

skerðingu	   og	   fötlun.	   Almenningur	   og	   fagfólk	   notar	   hugtakið	   jafnt	   yfir	   líffræðilega	   þætti	   og	  

félagslega	  þætti	   fötlunar	   	   og	  umræðan	  hefur	  því	   litast	   af	   þeim	   skilningi	   að	   skerðing	  orsaki	  

fötlun	   líkt	   og	   læknisfræðilega	   sjónarhornið	   gerir.	   Fötlun	   er	   flokkuð	   eftir	   læknisfræðilegum	  

skilgreiningum	  og	  út	  frá	  því	  er	  metinn	  réttur	  hvers	  og	  eins	  á	  þjónustu	  innan	  velferðarkerfisins	  

og	  víðar	  (Hanna	  Björg	  Sigurjónsdóttir	  o.fl.,	  2013).	  	  

Áherslur	  innan	  menntakerfisins,	  þjónustumála	  og	  heilbrigðisstéttarinnar	  eru	  í	  takt	  við	  

læknisfræðilega	   skilninginn	   þar	   sem	   lögð	   er	   áhersla	   á	   að	   reyna	   að	   bæta	   eða	   breyta	  

einstaklingnum	  þannig	  að	  hann	  verði	   færari,	   líkari	  því	   sem	  eðlilegt	  þykir	  og	  þar	  af	   leiðandi	  

viðurkenndari	   innan	   samfélagsins.	   Nær	   öll	   þjónusta	   á	   Íslandi	   við	   fatlað	   fólk	   er	   stýrð	   af	  

þjónustustofnunum	  sem	  miðast	  við	  endurhæfingu	  og	  stuðning	  við	  fatlað	  fólk.	  Það	  form,	  að	  

veitt	   þjónusta	   sé	   í	   höndum	   þjónustustofnana	   er	   þvert	   á	   markmið	   samnings	   Sameinuðu	  

þjóðanna	  (Rannveig	  Traustadóttir,	  2006b).	  	  

Í	  lögum	  um	  málefni	  fatlaðs	  fólks	  er	  kveðið	  á	  um	  að	  vinna	  í	  samræmi	  við	  samninginn	  

en	  í	  	  1.	  gr.	  laga	  um	  málefni	  fatlaðs	  fólks	  segir	  orðrétt:	  

Markmið	  þessara	   laga	  er	  að	  tryggja	  fötluðu	  fólki	   jafnrétti	  og	  sambærileg	   lífskjör	  
við	   aðra	   þjóðfélagsþegna	   og	   skapa	   því	   skilyrði	   til	   þess	   að	   lifa	   eðlilegu	   lífi.	   Við	  
framkvæmd	  laga	  þessara	  skal	  tekið	  mið	  af	  þeim	  alþjóðlegu	  skuldbindingum	  sem	  
íslensk	  stjórnvöld	  hafa	  gengist	  undir,	  einkum	  samningi	  Sameinuðu	  þjóðanna	  um	  
réttindi	  fatlaðs	  fólks.	  Þá	  skulu	  stjórnvöld	  tryggja	  heildarsamtökum	  fatlaðs	  fólks	  og	  
aðildarfélögum	   þeirra	   áhrif	   á	   stefnumörkun	   og	   ákvarðanir	   er	   varða	   málefni	  
fatlaðs	  fólks.	  (Lög	  um	  málefni	  fatlaðs	  fólks	  nr.	  59/1992)	  

Í	  samningi	  Sameinuðu	  þjóðanna,	  sem	  verður	  gerður	  nánari	  skil	  hér	  á	  eftir,	  er	  litið	  svo	  á	  að	  

fötlun	  sé	  flókið	  samspil	  umhverfis	  og	  skerðingar	  einstaklingsins	  og	  aðildarríki	  hans	  skuldbinda	  

sig	  til	  þess	  að	  vinna	  að	  algildri	  hönnun	  og	  virku	  notendasamráði.	  Með	  samningnum	  er	  unnið	  

að	  því	  að	  bæta	  og	  tryggja	  fötluðu	  fólki	  full	  mannréttindi	  til	   jafns	  á	  við	  aðra	  samfélagsþegna	  

og	   einn	   mikilvægur	   liður	   í	   því	   er	   að	   færa	   valdið	   og	   ákvarðanir	   um	   einstaklinginn	   frá	  

þjónustustofnunum	  yfir	  til	  einstaklingsins	  (Quinn,	  2009).	  

	   Eitt	   helsta	   baráttumál	   hreyfingar	   fatlaðs	   fólks	   á	   Íslandi	   er	   notendastýrð	   persónuleg	  

aðstoð	   (NPA)	   og	   er	   í	   samræmi	   við	   19.	   grein	   samningsins	   (NPA	  miðstöðin,	   e.d.;	   Samningur	  

Sameinuðu	  þjóðanna	  um	  réttindi	  fatlaðs	  fólks,	  2007).	  Með	  NPA	  fær	  einstaklingurinn	  tækifæri	  

til	  að	  stjórna	  aðstæðum	  sínum	  og	  daglegu	  lífi	  og	  vera	  í	  réttu	  hlutverki	  í	  vinnu,	  heima	  hjá	  sér,	  í	  

tómstundum	  eða	  í	  skóla.	  Í	  stað	  þess	  að	  fjármagnið	  fari	  til	  þjónustuveitanda	  fer	  það	  beint	  til	  

notandans	  (Gibbson,	  Brookes,	  DeMatteo	  og	  King,	  2009).	  Í	  júní	  2010	  samþykkti	  Alþingi	  Íslands	  

þingsályktunartillögu	   um	   innleiðingu	   á	   notendastýrðri	   persónulegri	   aðstoð.	   Það	   kom	   í	   hlut	  

þáverandi	   félags–	   og	   tryggingamálaráðherra	   að	   leggja	   fram	   tillögu	   að	   innleiðingu	   á	  

notendastýrðri	   persónulegri	   aðstoð	   og	   í	   kjölfarið	   einnig	   frumvarp	   að	   nauðsynlegum	  

lagabreytingum	  vegna	  NPA	  á	  haustþingi	  2010	  (Vilborg	  Jóhannsdóttir	  og	  Freyja	  Haraldsdóttir,	  

2010).	  Haustið	  2012	  fóru	  af	  stað	  tilraunaverkefni	  þar	  sem	  nokkrum	  einstaklingum	  var	  veitt	  

notendastýrð	   persónuleg	   aðstoð.	   Í	   lögum	   um	   málefni	   fatlaðs	   fólks	   kemur	   fram	   að	   því	  

verkefni	  á	  að	  ljúka	  með	  faglegu	  og	  fjárhagslegu	  mati	  fyrir	  árslok	  2014.	  Ennfremur	  er	  kveðið	  á	  

að	  ráðherra	  skuli,	   fyrir	  árslok	  2014,	   leggja	   fram	  tilögu	  að	   frumvarpi	   til	   laga	  þar	  sem	   lögfest	  

verður	  að	  NPA	  verður	  eitt	  megin	  þjónustuform	   í	  þjónustu	  við	   fatlað	   fólk	  samkvæmt	   lögum	  

um	   málefni	   fatlaðs	   fólks	   (Lög	   um	   málefni	   fatlaðs	   fólks	   52/1992).	   Í	   októberlok	   2014	   kom	  

tilkynning	  frá	  velferðarráðuneytinu	  um	  að	  leggja	  eigi	  fram	  frumvarp	  sem	  felur	  í	  sér	  frestun	  á	  

lögfestingunni	  fram	  til	  ársloka	  2016	  (Velferðarráðuneytið,	  2014).	  Ýmsar	  ástæður	  eru	  gefnar	  

upp	  er	  liggja	  að	  baki	  ákvörðuninni	  um	  frumvarpið	  en	  þær	  verða	  ekki	  tíundaðar	  hér	  heldur	  er	  

bent	   á	   að	   hér	   á	   landi	   er	   ennþá	   töluvert	   bil	   á	   milli	   hugmyndafræði	   um	   notendastýrða	  

persónulega	  aðstoð	  og	  lagalegu	  umhverfi	  er	  snúa	  að	  réttindum	  fatlaðs	  fólks. 

2.1.3 Samningur Sameinuðu þjóðanna  
Fulltrúi	  Íslands	  undirritaði	  Samning	  Sameinuðu	  þjóðanna	  um	  réttindi	  fatlaðs	  fólks	  (2007)	  og	  

valfrjálsa	  bókun	  án	  fyrirvara	  árið	  2007	  og	  árið	  2012	  samþykkti	  Alþingi	  framkvæmdaráætlun	  

um	  málefni	  fatlaðs	  fólks	  til	  ársins	  2014.	  Til	  þess	  að	  hægt	  verði	  að	  fullgilda	  samninginn,	  eins	  

og	   langflest	   önnur	   Evrópulönd	   hafa	   nú	   þegar	   gert,	   hefur	   íslenska	   ríkið	   unnið	   að	  

lagabreytingum	  undanfarin	  ár.	  Markmið	  samningsins	  er	  að	  verja,	  efla	  og	  tryggja	  fötluðu	  fólki	  

jöfn	  og	  full	  mannréttindi	  og	  grundarvallarfrelsi	  til	  jafns	  við	  aðra.	  Með	  fullgildingu	  samningsins	  

skuldbindur	   íslenska	   ríkið	   sig	   til	  þess	  vernda	  og	  efla	   réttindi	   fatlaðs	   fólks	  á	   Íslandi	  án	  allrar	  

mismununar,	  aðgreiningar	  eða	  útilokunar	  af	  neinu	  tagi	  (Innanríkisráðuneytið,	  e.d.).	  	  

	   Samningurinn	  samræmist	  vel	  hugmyndafræði	  fötlunarfræðinnar.	  Horft	  er	  til	  þess	  að	  

hindranir	   í	   umhverfinu	   dragi	   úr	   virkri	   þátttöku	   fatlaðs	   fólks	   innan	   samfélagsins	   en	   ekki	  

skerðing	  hvers	  og	  eins.	  Samningurinn	  gerir	  kröfu	  á	  notendasamráð	  og	  algilda	  hönnun	  og	  með	  

því	  færist	  ábyrgðin	  á	  hindrunum	  frá	  fötluðu	  fólki	  yfir	  á	  umhverfið,	  samfélagið	  og	  stjórnvöld.	  

Meginreglur	   samningsins	  eru	   virðing	   í	   garð	   fatlaðs	   fólks,	   líta	  það	   sem	  hluta	   af	  mannlegum	  

margbreytileika	   og	   viðurkenna	   að	   fatlað	   fólk	   eigi	   rétt	   á	   fullri	   og	   virkri	   samfélagsþátttöku.	  

Fatlað	   fólk	   býr	   gjarnan	   við	   mismunun	   og	   fátækt	   og	   er	   samkvæmt	   Sameinuðu	   þjóðunum	  

stærsti	  minnihlutahópurinn.	  Fötlun	  hefur	  ekki	  eingöngu	  áhrif	  á	  einstaklinginn	  heldur	  einnig	  

fjölskyldu	  hans	  og	  þá	  sem	  standa	  honum	  næst.	  Mismunun	  og	  útskúfun	  fatlaðs	  fólks	  hefur	  því	  

víðtæk	   áhrif	   á	   samfélagið	   og	   teygir	   anga	   sína	   til	   allra	   þjóðfélagshópa.	  Mikilvægt	   er	   því	   að	  

stjórnkerfið	  aðlagist	  einstaklingnum	  en	  ekki	  öfugt	  og	  taki	  mið	  að	  því	  að	  ekki	  séu	  allir	  steyptir	  í	  

sama	  mót.	  Samningurinn	  felur	  í	  sér	  annað	  og	  meira	  en	  reglur	  og	  lagabókstafi	  og	  má	  líta	  svo	  á	  

að	  hann	  sé	  fyrst	  og	  fremst	  tæki	   til	  þess	  að	  bæta	   lýðræðisleg	  vinnubrögð	  samfélagsins	  með	  

því	   að	   veita	   fötluðu	   fólki	   vettvang	   til	   þess	   að	   taka	   virkan	  þátt	   í	   uppbyggingu	   samfélagsins.	  

Með	  því	  gera	  sérstakan	  samning	  um	  mannréttindi	   fatlaðs	   fólks	  er	   leitast	  við	  að	  gera	   fatlað	  

fólk	   sýnilegt	   í	   samfélaginu	   og	   stuðla	   að	   því	   að	   bæta	   lífskjör	   og	   stöðu	   þeirra,	   sem	   eykur	  

líkurnar	   á	   því	   að	   þau	   njóti	   góðs	   af	   næsta	   góðæri	   samfélagsins.	   Þannig	   má	   líta	   á	   að	  

samningurinn	  kveði	  á	  um	  jöfn	  mannréttindi	  fyrir	  alla,	  ekki	  eingöngu	  fatlað	  fólk,	  því	  markmið	  

hvers	   aðildaríkis	   hlýtur	   að	   vera	   innihaldsríkt	   samfélag	   fyrir	   alla	   (Quinn,	   2009;	   Samningur	  

Sameinuðu	  þjóðanna	  um	  réttindi	  fatlaðs	  fólks,	  2007).	  	  

Samningnum	   er	   ætlað	   að	   tryggja	   fötluðu	   fólki	   mannréttindi	   á	   öllum	   sviðum,	   líka	   í	  

tómstunda–	   og	   frístundastarfi.	   30.	   gr.	   samningsins	   ber	   heitið	   Þátttaka	   í	   menningarlífi,	  

tómstunda–,	   frístunda–	   og	   íþróttastarfi.	   Þar	   er	   kveðið	   á	   um	   að	   aðildarríkin	   skulu	   gera	  

viðeigandi	   ráðstafanir	   svo	   fatlað	   fólk	   geti	   tekið	   virkan	  þátt	   á	  þessum	   sviðum	   til	   jafns	   á	   við	  

ófatlað	  fólk	  og	  fái	  tækifæri	  til	  að	  koma	  að	  skipulagningu	  og	  þróun	  á	  málum	  því	  tengdu.	  Fatlað	  

fólk	   á	   rétt	   á	   því	   að	   hafa	  menningarefni	   og	  menningarviðburði	   á	   aðgengilegu	   formi	   og	   að	  

tryggt	   verði	   aðgengi	   að	   slíkum	   stöðum	   sem	   bjóða	   upp	   á	   menningartengt	   efni,	   svo	   sem	  

leikhús	  og	  bókasöfn.	   Fatlað	   fólk	   skal	   einnig	  njóta	   aðgengis	   að	   ferðamannastöðum	  eftir	   því	  

sem	   við	   verður	   komið,	  minnisvörðum	   og	   öðrum	   stöðum	   sem	   eru	  mikilvægir	   fyrir	   sögu	   og	  

menningu	   þjóðfélagsins.	   Gera	   verður	   viðeigandi	   ráðstafanir	   til	   að	   auka	   viðurkenningu	   á	  

menningu	  fatlaðs	  fólks	  og	  hindra	  mismunun,	  svo	  sem	  með	  því	  að	  styðja	  við	  menningarlegar	  

afurðir	   þeirra	   og	   þátttöku	   til	   lista	   og	   sköpunar.	   Rétturinn	   til	   þátttöku	   í	   íþróttastarfi	   skal	  

tryggður	  með	   því	   að	   veita	   fötluðu	   fólki	   tækifæri	   til	   jafns	   við	   aðra	   til	   að	   stunda	   almennar	  

íþróttir	   á	   öllum	   stigum	   og	   taka	   þátt	   í	   uppbyggingu	   og	   þróun	   á	   slíku	   starfi	   fyrir	   fatlað	   fólk	  

(Samningur	  Sameinuðu	  þjóðanna	  um	  réttindi	  fatlaðs	  fólks,	  2007).	  

Hvað	   varðar	   tómstunda–	   og	   frístundastarf	   þá	   skal	   tryggja	   fötluðu	   fólki	   aðgang	   að	  

stöðum	  sem	  bjóða	  upp	  á	   slíka	   starfsemi	  og	   aðgang	  að	  þjónustu	   sem	  annast	   skipulagningu	  

þess.	  Fötluð	  börn	  eiga	  rétt	  á	  að	  taka	  þátt	  í	  leikjum	  eins	  og	  önnur	  ófötluð	  börn	  hvort	  sem	  það	  

er	  á	  vegum	  skóla,	  í	  íþróttum	  eða	  í	  tómstunda–	  og	  frístundastarfi.	  Það	  má	  segja	  að	  30.	  gr.	  nái	  

að	  hluta	  til	  yfir	  rétt	  fatlaðs	  fólks	  til	  þess	  að	  stunda	  skipulagðar	  og	  óskipulagðar	  tómstundir,	  

en	   með	   því	   að	   veita	   þeim	   fullan	   aðgang	   til	   jafns	   á	   við	   aðra	   ófatlaða	   einstaklinga	   að	  

menningartengdum	  þáttum	  eins	  og	  sjónvarpsefni,	  kvikmyndahúsum	  og	   leikhúsum,	  er	  verið	  

að	  auka	  tækifæri	  fatlaðs	  fólks	  til	  fullrar	  þátttöku	  í	  óskipulögðum	  tómstundum.	  Það	  á	  einnig	  

við	  aukin	  tækifæri	  í	  því	  að	  skapa	  og	  vera	  þátttakandi	  í	  menningu	  samfélagsins	  og	  menningu	  

fatlaðs	  fólks	  (Samningur	  Sameinuðu	  þjóðanna	  um	  réttindi	  fatlaðs	  fólks,	  2007).	  	  

2.2 Tómstundir og skipulagt tómstundastarf 
Talið	   er	   að	   tómstundir	   hafi	   fylgt	   mannkyninu	   frá	   upphafi	   en	   þó	   í	   annarri	   mynd	   en	   við	  

þekkjum	   í	   dag.	   Merking	   hugtaksins	   hefur	   tekið	   miklum	   breytingum	   í	   gegnum	   aldirnar	   en	  

innan	  tómstundafræðanna	  er	  litið	  á	  iðnbyltinguna	  sem	  vendipunkt	  í	  mótun	  tómstundanna	  í	  

það	  form	  sem	  við	  þekkjum	  í	  dag,	  sem	  andstæðu	  skylduverka	  (Gestur	  Guðmundsson,	  2008).	  

Tómstundir	  eru	  taldar	  mikilvægur	  þáttur	   í	  daglegu	   lífi	  hvers	  einstaklings	  og	  því	  hafa	  margir	  

fræðimenn	  reynt	  að	  skilgreina	  hugtakið	  sem	  er	  ef	  til	  vill	  ekki	  eins	  einfalt	  og	  í	  fyrstu	  virðist	  því	  

það	  er	  margt	  sem	  þarf	  að	  huga	  að.	  	  

2.2.1. Tómstundir 
Fræðimenn	   innan	   tómstundafræðinnar	   hafa	   sett	   fram	   ýmsar	   kenningar	   um	   tómstundir	   og	  

áhrif	  þeirra	  á	  þann	  sem	  tekur	  þátt	   í	  þeim.	  Þeir	  hafa	  m.a.	  komist	  að	  því	  að	  vænlegast	  sé	  að	  

horfa	  á	  hugtakið	  úr	  frá	  nokkrum	  hliðum	  til	  þess	  að	  skilgreiningin	  verði	  ekki	  of	  einsleit	  né	  missi	  

marks.	  En	  þeim	  ber	  þó	  ekki	  öllum	  saman	  um	  það	  hvaða	  hliðar	  skal	  horfa	  til	  við	  skilgreiningu	  

þess	  (Blackshaw	  2010;	  Bull,	  Hoose	  og	  Weed,	  2003).	  	  

Einn	   af	   helstu	   fræðimönnum	   Íslands	   á	   þessu	   sviði	   er	   Vanda	   Sigurgeirsdóttir	   (2010)	  

lektor	  í	  tómstunda–	  og	  félagsmálafræði	  við	  Háskóla	  Íslands.	  Vanda	  nálgast	  skilgreininguna	  út	  

frá	   fimm	   hliðum,	   tómstundir	   sem;	   tími,	   athöfn,	   gæði,	   viðhorf	   og	   hlutverk.	   Gerður	   er	   skýr	  

greinarmunur	  á	  tómstundum	  og	  frítíma	  og	  afstaða	  er	  til	  dæmis	  tekin	  gegn	  því	  að	  glæpir	  og	  

önnur	   niðurbrjótandi	   hegðun	   séu	   tómstundir.	   Litið	   er	   á	   tómstundir	   sem	   jákvæðar	   og	  

uppbyggjandi	   athafnir	   og	   að	  þær	  eiga	   sér	   yfirleitt	   stað	   í	   frítíma.	   En	  þar	   sem	   frítími	   er	   ekki	  

alltaf	  jákvæður	  og	  uppbyggjandi	  er	  ekki	  litið	  svo	  á	  að	  allur	  frítími	  séu	  tómstundir.	  Vanda	  telur	  

að	  mikilvægt	   sé	   að	   einstaklingurinn	   sjálfur	   álíti	   athöfnina,	   starfsemina	   eða	  hegðunina	   sem	  

tómstund	  og	  að	  hún	  sé	  frjálst	  val	  og	  veiti	  jákvæð	  áhrif	  og	  ánægju.	  Nálgunin	  gerir	  þær	  kröfur	  á	  

að	   tómstundir	   falli	   að	   óskrifuðum	   siðferðislegum	   reglum	   samfélagsins	   um	   hvað	   sé	  

ásættanlegt	  og	  hvað	  ekki	  (Vanda	  Sigurgeirsdóttir,	  2010).	   

2.2.2 Skipulagt tómstundastarf 
Skipulagt	   tómstundarstarf	   getur	   ýtt	   undir	   félagsleg	   samskipti	   við	   aðra	   þátttakendur	   með	  

möguleika	   á	   myndun	   stuðnings–	   og	   tengslanets.	   Jafningjastuðningur	   og	   jafningjanám	   í	  

vernduðu	  umhverfi	  getur	  verið	  öflug	  forvörn	  gegn	  félagslegri	  einangrun	  og	  dregið	  úr	  andlegri	  

vanlíðan	  (Leitner	  og	  Leitner,	  2011).	  	  

Í	  doktorsritgerð	  Kolbrúnar	  Þ.	  Pálsdóttur	  (2012)	  um	  starfsemi	  frístundaheimila	  6–9	  ára	  barna	  í	  

Reykjavík	  kemur	   fram	  að	  erlendar	   rannsóknir	  hafa	  sýnt	  að	  skipulagt	   tómstundarstarf	  getur	  

komið	  í	  veg	  fyrir	  félagslega	  einangrun.	  Þar	  skapast	  rými	  sem	  veitir	  þátttakendum	  tækifæri	  til	  

þess	   að	   tengjast	   öðrum	   og	   eignast	   vini	   án	   þess	   að	   vera	   í	   stöðugu	   eftirliti	   fullorðinna	  

einstaklinga.	   Rannsóknirnar	   sýna	   einnig	   að	   áhuginn	   á	   tómstundaúrræðunum	  minnkar	   eftir	  

því	   sem	   þátttakendur	   eldast.	   Þá	   vilja	   þau	   hverfa	   úr	   skipulaginu	   og	   styrkja	   sjálfstæði	   sitt	   á	  

eigin	   vegum.	   	   Það	   ríkir	   nokkur	   sátt	   meðal	   fræðimanna	   á	   sviði	   tómstundamála	   um	   að	   í	  

skipulögðum	   tómstundum	   fari	   fram	   einhvers	   konar	   nám.	   Hér	   er	   þó	   ekki	   átt	   við	   hið	  

hefðbundna	   eða	   hið	   formlega	   nám	   (e.	   formal	   education)	   sem	   yfirleitt	   er	   tengt	   við	  

menntastofnanir	  heldur	  óformlegt	  nám	  (e.	  nonformal	  education)	  eða	  tilviljunarkennt	  nám	  (e.	  

informal	   education).	   Þessar	   tvær	   síðasttöldu	   formgerðir	   náms	   eru	   taldar	   efla	   og	   styrkja	  

þroska	  hvers	  einstaklings	  á	  einn	  eða	  annan	  hátt.	   Í	  Evrópu	  er	  oftast	  notast	  við	  skilgreiningu	  

Evrópuráðs	  á	  hugtökunum	  (Colley,	  Hodkinson	  og	  Malcolm,	  2002).	  

Óformleg	  menntun/nám:	  ekki	  á	  vegum	  mennta-‐eða	  þjálfunarstofnana	  og	   leiðir	  
ekki	  til	  vottunar.	  Hún	  er	  samt	  sem	  áður	  skipulögð	  (með	  tilliti	  til	  námsmarkmiða,	  
námstíma	   og	   námsaðstoðar).	   Óformleg	   menntun	   er	   meðvituð	   frá	   sjónarhorni	  
nemandans	  (Eygló	  Rúnarsdóttir,	  2011,	  bls.22)	  

Tilviljunarkennd	   menntun/nám:	   verður	   til	   vegna	   viðfangsefna	   daglegs	   lífs	   í	  
tengslum	   við	   vinnu,	   fjölskyldu	   eða	   frítíma.	   Hún	   er	   ekki	   skipulögð	   (með	   tilliti	   til	  
námsmarkmiða,	  námstíma	  og	  námsaðstoðar)	  og	   leiðir	   yfirleitt	   ekki	   til	   vottunar.	  
Tilviljunarkennd	   menntun	   getur	   verið	   meðvituð	   en	   í	   flestum	   tilfellum	   er	   hún	  
ómeðvituð	  eða	  tilfallandi	  (Eygló	  Rúnarsdóttir,	  2011,	  bls.22).	  

Starfsþættir	   Íþrótta–	   og	   tómstundasviðs	   í	   skipulögðu	   frístundastarfi	   og	   þar	   á	   meðal	  

viðfangsefni	  þessarar	  rannsóknar,	  fellur	  vel	  að	  skilgreiningunni	  um	  þessar	  tvær	  gerðir	  náms,	  

þar	   sem	   þátttakendur	   geta	   komið	   á	   sínum	   eigin	   forsendum,	   tekið	   þátt	   í	   starfinu,	   nýtt	   sér	  

aðstöðuna	  og	  fengið	  stuðning	  hjá	   jafningjum.	  Stór	  hluti	   frístundastarfs	  fer	  einnig	  fram	  með	  

þeim	  hætti	  að	  starfsmenn	  veita	  þátttakendum	  stuðning	  við	  sett	  markmið	  og	  veita	  leiðsögn	  í	  

gegnum	  námsferlið.	  Það	  sem	  skilur	  að	  þessar	  tvær	  formgerðir	  er	  ólík	  upplifun	  einstaklinga	  af	  

ferlinu,	   það	   er	   hvernig	   og	   hvort	   námið	   hafi	   skilgreind	   markmið,	   og	   aðkoma	   eða	   leiðsögn	  

starfsmanna.	   (Adda	   Rúna	   Valdimarsdóttir	   og	   Hulda	   Valdís	   Valdimarsdóttir,	   e.d;	   Eygló	  

Rúnarsdóttir,	  2011;	  Íþrótta–	  og	  tómstundasvið	  Reykjavíkur,	  2006).	  	  

Niðurstöður	  rannsóknar	  á	  sýn	  íslenskra	  unglinga	  á	  félagsmiðstöðvarstarf	  og	  þátttöku	  

þeirra	   í	   því	   sýna	   að	   upplifun	   þeirra	   og	   reynsla	   styður	   við	   þær	   hugmyndir	   um	   að	   í	  

frístundastarfi	   fari	   fram	   óformlegt	   og	   tilviljunarkennt	   nám.	   Unglingarnir	   sem	   tóku	   þátt	   í	  

rannsókninni	   sögðust	   flestir	  hafa	   lært	  mikið	  af	  þátttöku	   sinni	  og	   töldu	  einnig	  að	  það	   sama	  

væri	  um	  aðra	  unglinga	  (Eygló	  Rúnarsdóttir,	  2011).	  	  

Ekki	  eru	  til	  sambærilegar	  rannsóknir	  sem	  snúa	  að	  þátttöku	  fatlaðra	  barna,	  þá	  sér	  í	  lagi	  

ungmenna	   í	   frístundastarfi.	   Mikilvægt	   er	   að	   reynsla	   þeirra	   og	   upplifun	   af	   þátttöku	   í	   slíku	  

starfi	   komi	   fram	   svo	   meðal	   annars	   sé	   hægt	   að	   bera	   hana	   saman	   við	   reynslu	   og	   upplifun	  

ófatlaðra	   ungmenna.	   Það	   er	   mikilvægur	   liður	   í	   því	   að	   viðurkenna	   og	   hlusta	   á	   skoðanir	  

fatlaðra	  barna	  og	  ungmenna	  svo	  hægt	  væri	  að	  þróa	  áfram	  frístundastarf	  sem	  byggir	  á	  óskum	  

og	  vilja	  barnanna	  sjálfra.	  	  	  

2.2.3 Hlutverk starfsmanna í skipulögðu tómstundastarfi  
Lítið	   er	   um	   íslenskar	   rannsóknir	   sem	   snúa	   að	   hlutverkum	   starfsmanna	   sem	   starfa	   með	  

fötluðu	  fólki	  í	  tómstundastarfi.	  Það	  er	  einna	  helst	  að	  gerðar	  hafa	  verið	  rannsóknir	  á	  störfum	  

þroskaþjálfa	   í	   leik–	   og	   grunnskólum	   (til	   dæmis:	   Berglind	   Sveinsdóttir,	   2013;	   Huldís	  

Franksdóttir	   Daly,	   2007).	   Að	   auki	   hefur	   töluvert	   verið	   fjallað	   um	   skort	   á	   stuðningi	   við	  

grunnskólakennara	  í	  skóla	  án	  aðgreiningar,	  ófaglært	  starfsfólk	  á	  heimilum	  fatlaðs	  fólks	  eða	  í	  

skólum	   (til	   dæmis:	   Hrönn	   Bergþórsdóttir,	   2010;	   Guðný	   Jónsdóttir	   og	   Snæfríður	   Þ.	   Egilson,	  

2013;	   Sigurlaug	   Indriðadóttir,	   2014).	   Helst	   er	   að	   finna	   fræðilega	   umfjöllun	   á	   hlutverki	  

starfsmanna	   í	   tómstundastarfi	   almennt	   í	   rannsóknum	   sem	   snúa	   að	   félagsmiðstöðvarstarfi	  

unglinga	  eða	  frístundaheimilum	  fyrir	  yngsta	  stig	  grunnskólanemenda	  (til	  dæmis:	  Hulda	  Valdís	  

Valdimarsdóttir,	  2010;	  Kolbrún	  Þ.	  Pálsdóttir,	  2012).	  Niðurstöður	  slíkra	  rannsókna	  ber	  saman	  

um	  að	  oftast	  er	  um	  að	  ræða	  ungt	  ófaglært	  starfsfólk	  sem	  er	   í	  hlutastarfi	  og	  staldrar	   jafnan	  

stutt	   við.	   Afar	   sjaldgjæft	   er	   að	   starfsfólk	   hafi	   langan	   starfsaldur	   að	   baki	   nema	   þá	   kannski	  

einna	  helst	  þeir	  sem	  eru	  í	  stjórnendastöðu.	  Fagvitund	  starfsmanna	  í	  rannsóknunum,	  var	  því	  

ansi	   brotakennd	   og	   í	   flestum	   tilfellum	   afar	   lítil.	   Starfsmenn	   sem	   starfa	   með	   unglingum	   í	  

félagsmiðstöðvum	  töldu	  hlutverk	  sitt	  vera	  margþætt	  og	  gerðu	  miklar	  kröfur	  til	  sín	  og	  á	  aðra	  

samstarfsmenn.	   Kröfunar	   sem	   gerðar	   voru	   á	   starfsmenn	   samræmdust	   nokkuð	   vel	   ýmsum	  

kenningum	  og	   fræðilegum	  líkönum	  er	  snúa	  að	  hæfni	  og	   færni	  starfsmanna.	  Sem	  dæmi	  um	  

grunnhæfni	   sem	   starfsmenn	   töldu	   mikilvægt	   að	   uppfylla	   má	   nefna:	   samskiptahæfni,	  

frumkvæði,	   áhugi	   á	   starfinu,	   þjónustulund,	   skipulagshæfni	   og	   hæfni	   til	   þess	   að	   vera	   góð	  

fyrirmynd	  (Hulda	  Valdís	  Valdimarsdóttir,	  2010).	  

Ekki	  eru	  til	  neinar	  rannsóknir	  sem	  snúa	  að	  hæfni	  og	  færni	  starfsmanna	  í	  frítstundastarfi	  fyrir	  

fötluð	  ungmenni	  og	  því	  erfitt	  að	  bera	  saman	  hvort	  kröfur	  sem	  gerðar	  eru	  á	  starfsmenn	  séu	  

sambærilegar	  þeim	  sem	  greint	  var	  frá	  hér	  að	  ofan.	  En	  ef	  skoðaðar	  eru	  niðurstöður	  rannsókna	  

sem	   snúa	   að	   starfsmönnum	   sem	   starfa	   með	   fötluðu	   fólki	   gefur	   það	   vísbendingar	   um	   að	  

viðhorf	  starfsmanna	  til	  fatlaðs	  fólks	  skipti	  höfuðmáli.	  Rannsóknir	  (til	  dæmis:	  French	  og	  Swain,	  

2012;	  Guðný	  Jónsdóttir	  og	  Snæfríður	  Þ.	  Egilsson,	  2013)	  sýna	  að	  töluvert	  er	  um	  að	  starfsfólk	  í	  

hlutastarfi	  hafi	  litla	  eða	  enga	  faglega	  þekkingu	  né	  reynslu	  á	  að	  starfa	  með	  fötluðu	  fólki.	  Það	  

má	   því	   leiða	   hugann	   að	   því	   hversu	   miklar	   kröfur	   er	   hægt	   að	   gera	   til	   starfsmanna	   en	  

niðurstöðum	   ber	   einnig	   saman	   um	   að	   skortur	   er	   á	   fræðslu	   og	   stuðningi	   við	   starfsmenn	   í	  

samskiptum	   sínum	   við	   þjónustuþega.	   Niðurstöður	   rannsókna	   benda	   til	   þess	   að	   of	   miklar	  

kröfur	  á	  starfsfólk	  sem	  hefur	  litla	  þekkingu	  í	  því	  sem	  það	  tekur	  sér	  fyrir	  hendur	  getur	  leitt	  til	  

þess	  að	  starfsfólk	  brennur	  hratt	  út	  í	  starfi	  og	  starfsmannavelta	  eykst.	  Mikill	  tími	  og	  kostnaður	  

fer	   því	   í	   þjálfun	   starfsfólks	   og	   að	   sama	   skapi	   reynist	   erfitt	   að	   viðhalda	   þeirri	   þekkingu	   og	  

reynslu	  sem	  kemur	  af	  starfinu	  (French	  og	  Swain,	  2012;	  Kolbrún	  Þ.	  Pálsdóttir,	  2012).	  Það	  er	  

því	  mikil	  þörf	  á	  frekari	  rannsóknum	  sem	  snúa	  að	  starfsfólki	  sem	  starfar	  með	  fötluðu	  fólki	  á	  

vettvangi	  frítímans.	  

Rannsóknir	  sýna	  að	  viðhorf	  og	  vinnuframlag	  starfsmanna	  sem	  starfa	  með	  fötluðu	  fólki	  

hafa	  áhrif	  á	  lífsgæði	  einstaklingsins.	  Hlutverk	  starfamanna	  með	  fötluðu	  fólki	  er	  veigamikið	  og	  

getur	  neikvætt	  hugarfar	  ýtt	  undir	  frekari	  aðgreiningu	  og	  útilokun	  fatlaðs	  fólks	  frá	  samfélaginu.	  

Með	   réttu	   viðhorfi,	   jákvæðni	   og	   virðingu	   starfsmanna	   er	   hægt	   að	   stuðla	   að	   valdeflandi	  

samskiptum	  við	  þjónustuþega.	  Rannsóknir	   	  hafa	   sýnt	  að	   	   fram	  á	  að	  þannig	  haldi	   fatlað	   fólk	  

virðingu	  sinni	  og	  sjálfstæði	  og	  ýti	  því	  undir	  bætt	  lífsgæði	  (Hanna	  Björg	  Sigurjónsdóttir,	  2006;	  

Sprague	  og	  Hayes,	  2000).	  

2.3. Þátttaka ungmenna í tómstundum 
Að	  vera	  þátttakandi	  í	  tómstundum	  getur	  haft	  margvísleg	  áhrif	  á	  einstaklinginn	  eins	  og	  fram	  

hefur	  komið.	  Rannsóknir	   (til	  dæmis:	  Eygló	  Rúnarsdóttir,	  2011;	  Hrefna	  Pálsdóttir	  o.fl.,	  2011)	  

benda	   til	   þess	   að	   þátttaka	   unglinga	   og	   ungmenna	   í	   skipulögðum	   og	   óskipulögðum	  

tómstundum	  sé	  mikilvæg	  og	  getur	  hún	  haft	  margvísleg	  áhrif.	  	  Niðurstöður	  rannsókna	  verður	  

gerð	  nánari	  skil	  í	  þessum	  kafla	  en	  þær	  byggja	  á	  þátttöku	  ófatlaðra	  ungmenna	  í	  tómstundum	  

þar	  sem	  ekki	  eru	  til	  sambærileg	  gögn	  á	  þátttöku	  fatlaðra	  ungmenna.	  	  

2.3.1 Íslensk ungmenni 
Rannsóknir	  &	  greining	  er	   fyrirtæki	   sem	  hefur	   sérhæft	   sig	   í	  og	  haldið	  utan	  um	  rannsóknir	  á	  

högum	   og	   líðan	   ungs	   fólks	   á	   Íslandi	   frá	   árinu	   1998	   í	   samvinnu	   við	   Menningar–	   og	  

menntamálaráðuneytið.	  Árið	  2011	  kom	  út	  rannsókn	  á	  þeirra	  vegum	  sem	  ber	  heitið	  Ungt	  fólk	  

2010.	  Þar	  var	  könnuð	  staða	  framhaldsskólanema	  hvað	  varðar	  ýmsa	  þætti	  eins	  og	  menntun,	  

tómstundir,	   íþróttaiðkun	   og	   framtíðarsýn	   þeirra.	   Nemendur	   á	   sérnámsbrautum	  

framhaldsskólanna	  taka	  yfirleitt	  ekki	  þátt	  í	  rannsókninni.	  En	  samt	  sem	  áður	  er	  hún	  talin	  gefa	  

góða	  mynd	  af	  tómstundaiðkun	  ungmenna	  á	  Íslandi	  og	  ekki	  síst	  vegna	  þess	  að	  þar	  er	  einnig	  að	  

finna	   samanburðarniðurstöður	   rannsókna	   frá	   árunum	   2004,	   2007	   og	   2010.	   Þegar	  

niðurstöður	  rannsóknarinnar	  Ungt	  fólk	  2010	  eru	  bornar	  saman	  við	  fyrri	  kannanir	  með	  tilliti	  til	  

tómstundaiðkunar	  ungmenna	  má	  sjá	  að	  þær	  eru	  að	  mörgu	  leyti	   jákvæðar	  þegar	  horft	  er	  til	  

þess	   að	   skipulagðar	   tómstundir	   hafa	   forvarnargildi.	   Þátttaka	   íslenskra	   ungmenna	   í	  

skipulögðum	  tómstundum	  hefur	  aukist	  ár	  frá	  ári,	  samverustundum	  með	  fjölskyldunni	  fjölgaði	  

á	  milli	   ára	  og	  á	  móti	   eyða	  þau	   færri	   stundum	   í	  óskipulagðar	   tómstundir	   (Hrefna	  Pálsdóttir	  

o.fl.,	  2011).	  	   	   	  

Ungmenni	   utan	   höfuðborgarsvæðisins	   eyða	   hlutfallslega	   meiri	   tíma	   með	  

skólafélögum	  sínum	  utan	  skóla	  en	  þau	  á	  höfuðborgarsvæðinu.	  Þættir	  eins	  og	  búseta	  og	  fjöldi	  

framhaldsskóla	  á	  hverju	  landsvæði	  fyrir	  sig	  geta	  haft	  áhrif	  á	  þessar	  niðurstöður.	  Niðurstöður	  

benda	  til	  þess	  að	  um	  helmingur	  ungmenna	  eyðir	   tíma	  utan	  skóla	  með	  skólafélögum	  sínum	  

sem	  þeir	   telja	   ekki	   til	   bestu	   vina	   sinna.	   Einnig	   benda	   þær	   til	   þess	   að	   ungmenni	  mynda	   ný	  

vinasambönd	   innan	   veggja	   framhaldsskólans	   en	   aðspurð	   sögðust	   um	   30%	   þátttakenda	   af	  

höfuðborgarsvæðinu	   oft	   vera	   með	   skólafélögum	   sínum	   eftir	   skóla	   en	   rúmlega	   40%	   töldu	  

bestu	  vini	  sína	  ekki	  meðal	  skólafélaga	  sinna	  (Hrefna	  Pálsdóttir	  o.fl.,	  2011).	  Það	  er	  því	  hægt	  að	  

álykta	  svo	  að	  framhaldsskóli	  sé	  ekki	  síður	  mikilvægur	  vettvangur	  fyrir	  félagslíf	  ungmenna	  en	  

hann	  er	  fyrir	  framtíðaráform	  þeirra.	   

2.3.2 Fötluð ungmenni 
Rannsóknir	   sem	   hafa	   verið	   gerðar	   hér	   á	   landi	   sem	   og	   erlendis,	   á	   tómstundaiðkun	   fatlaðs	  

fólks,	   sýna	   fram	   á	   að	   fötluð	   börn	   og	   ungmenni	   hafa	   áhuga	   á	   sömu	   hlutum	   og	   ófatlaðir	  

jafnaldrar	   þeirra	   en	   hafa	   færri	   tækifæri	   til	   að	   sinna	   þeim.	   Tækifærum	   þeirra	   til	   þátttöku	   í	  

óskipulögðum	   tómstundum	   fækkar	   og	   að	   sama	   skapi	   fjölgar	   samverustundum	   þeirra	  með	  

fullorðnu	  fólki,	  öfugt	  við	  það	  sem	  á	  sér	  stað	  hjá	  ófötluðum	  ungmennum	  (Carter,	  Swedeen,	  

Moss,	   Pesko,	   2010;	   Helga	   Jóhanna	   Stefánsdóttir,	   2010;	   Kristín	   Björnsdóttir,	   2009;	   Lilja	  

Össurardóttir,	   2010).	   Jafnframt	   sýna	   erlendar	   rannsóknir	   að	   tómstundir	   sem	   standa	  

fötluðum	  ungmennum	   til	   boða	   eru	   oft	   á	   tíðum	  ólíkar	   þeim	   sem	  ófatlaðir	   jafnaldrar	   þeirra	  

taka	  þátt	  í	  og	  að	  auki	  virðist	  vera	  lítið	  um	  fjölbreytni	  og	  takmarkað	  úrval	  af	  tómstundum	  (Bull	  

o.fl.,	   2003;	   McGuire	   og	   McDonnell,	   2008).	   Einnig	   gefa	   þær	   vísbendingar	   um	   að	   skipulagt	  

tómstundastarf	  sem	  er	  eingöngu	  ætlað	  fötluðu	  fólki	  taki	  gjarnan	  mið	  af	  skipulagi	  starfsins	  og	  

áhugasviði	  starfsfólksins	  fremur	  en	  áhuga	  og	  vilja	  þátttakendanna.	  Dagskrárliðir	  eru	  gjarnan	  

endurteknir	   í	  skjóli	  þess	  sem	  ungmennin	  vilja	  og	  fara	  oft	  fram	  innandyra.	  Þeir	  eru	  einnig	  til	  

fallnir	  að	  stunda	  sitjandi	  eða	  í	  kyrrstöðu,	  öfugt	  við	  það	  sem	  á	  við	  um	  ófatlaða	  jafnaldra	  þeirra	  

(McGuire	   og	   McDonnell,	   2008;	   Priestley,	   2003).	   Íslenskar	   rannsóknir	   um	   þátttöku	   fatlaðs	  

fólks	  í	  tómstunda–	  og	  menningartengdum	  viðburðum	  benda	  til	  þess	  að	  hætta	  sé	  á	  að	  fatlað	  

fólk	   sé	   útilokað	   frá	   þátttöku	   vegna	   skerðingar	   sinnar	   (Kristín	   Björnsdóttir,	   2009;	   Steinunn	  

Þóra	  Árnadóttir,	  2013).	  	  

Félagsvísindastofnun	  Háskóla	   Íslands	  gaf	  út	  skýrslu	  árið	  2014	  byggða	  á	  niðurstöðum	  

rannsóknar	  á	  því	  hvernig	  viðhorf	  og	  afstaða	  notenda	  er	  til	  yfirfærslu	  á	  þjónustu	  við	  fatlað	  fólk	  

frá	  ríki	  til	  sveitarfélaga.	  Þar	  kom	  fram	  að	  mjög	  hátt	  hlutfall	  foreldra	  barna	  á	  aldrinum	  17–18	  

ára	   telja	   sínu	   barni	   vanti	   oft	   eða	   stundum	   félagsskap	   og	   aðstoð	   til	   þess	   að	   taka	   þátt	   í	  

tómstundarstarfi	   eða	   félagslífi.	   Nær	   helmingur	   fatlaðs	   fólks	   á	   aldrinum	  18–28	   ára	   taldi	   sig	  

vanta	   oft	   eða	   stundum	   félagsskap	   og	   aðstoð	   til	   þess	   að	   taka	   þátt	   í	   tómstundastarfi	   eða	  

félagslífi.	   Innan	  við	  20%	   í	  báðum	  aldursflokkum	  töldu	  að	  aðgengi	  hindraði	  þátttöku	  sína	  og	  

þó	   nokkrir	   töldu	   að	   fjárhagsaðstæður	   hindraði	   þátttöku	   þeirra	   í	   tómstundastarfi	   eða	  

félagslífi.	  (Félagsvísindastofnun	  Háskóla	  Íslands,	  2014).	  

	  

Tafla	  1.	  	  Það	  sem	  hindrar	  þátttöku	  fatlaðra	  ungmenna	  í	  tómstundastarfi	  eða	  félagslífi.	  

	   17-‐18	  ára	   18-‐29	  ára	  

	   Oft	  eða	  stundum	   Sjaldan	  eða	  
aldrei	  

Oft	  eða	  
stundum	  

Sjaldan	  
eða	  aldrei	  

Vantar	  félagsskap	   72	  %	   28%	   51%	   49%	  

Vantar	  aðstoð	   80%	   20%	   39%	   61%	  

Aðgengi	   17%	   83%	   15%	   85%	  

Fjárhagsaðstæður	   31%	   69%	   23%	   77%	  

(Félagsvísindastofnun	  Háskóla	  Íslands,	  2014)	  

Rannsóknum	  ber	  saman	  um	  að	  yfirleitt	  megi	  rekja	  ástæður	  þess	  að	  fatlað	  fólk	  standi	  verr	  að	  

vígi	   þegar	   kemur	   að:	   þátttöku	   í	   tómstundastarfi	   og	   félagslífi,	   til	   viðhorfs	   starfsfólks,	   lélegs	  

aðgengis	  og	  að	  geta	  og	  færni	  einstaklingsins	  er	  vanmetin	  út	  frá	  skerðingu	  hans	  (Carter	  o.fl.,	  

2010;	  Lilja	  Össurardóttir,	  2010;	  Shakespeare,	  2005).	  Margt	  bendir	  því	  til	  að	  þrátt	  fyrir	  góðan	  

vilja	   og	   trú	   starfsmanna,	   þá	   séu	   skipulagðar	   tómstundir	   ekki	   alltaf	   styðjandi	   við	   fötluð	  

ungmennin	   heldur	   virðist	   stundum	   að	   verið	   sé	   að	   undirbúa	   þau	   undir	   innihaldsríkt	   líf	   án	  

atvinnu	  (Priestley,	  2003;	  Shakespeare,	  2005).	  	  

2.4 Ungmennamenning 
Hugtökin	  ungmenni	  (e.	  youth)	  og	  ungmennamenning	  (e.	  youth	  culture)	  eru	  tiltölulega	  nýjar	  

hugsmíðir	   sem	   spruttu	   upp	   um	   miðja	   síðustu	   öld	   við	   öra	   þróun	   er	   tengist	   menningu	   og	  

félagshagfræði	  (e.	  socioeconomic)	  þar	  sem	  tækifæri	  og	  aukin	  lífsgæði	  sköpuðust	  í	  vestrænum	  

samfélögum	   (Priestley,	   2003).	  Upphaf	  ungmennamenningarinnar	  eins	  og	  hún	  þekkist	   í	   dag	  

má	  rekja	  til	  þess	  þegar	  yngri	  kynslóðir	  fóru	  í	  ríkari	  mæli	  að	  leita	  til	  jafnaldra	  sinna	  og	  læra	  af	  

þeim	  frekar	  en	  að	  leita	  til	  þeirra	  fullorðnu.	  Framboð	  afþreyingar	  jókst	  og	  frítími	  unglinga	  og	  

ungmenna	   varð	   að	   markaðsvöru	   (Árni	   Guðmundsson,	   2007).	   Ungmenni	   með	   svipaðan	  

bakgrunn	  mynduðu	   sterka	   jafningjahópa	  og	  urðu	  þeir	   sífellt	  meira	   áberandi	   í	   samfélaginu.	  

Hóparnir	   urðu	   stærri	   og	   fjölbreyttri	  með	   ólíkar	   áherslur	   og	   fóru	   að	   semja	   sín	   eigin	   viðmið	  

sem	  jafnvel	  gengu	  þvert	  á	  reglur	  samfélagsins	  (Gestur	  Guðmundsson,	  2008).	  Síðan	  þá	  hefur	  

þessi	   sérstaki	   menningarheimur	   haldið	   áfram	   þróast	   og	   taka	   breytingum	   í	   takt	   við	  

tíðarandann	  hverju	  sinni.	  Mikilvægi	   jafnaldranna	  á	  þessu	  aldursskeiði	  heldur	  áfram	  að	  vera	  

þungamiðjan	  hjá	  ungmennunum	  og	  almennt	  hefur	  verið	  litið	  á	  þetta	  tímabil	  sem	  einskonar	  

æfingabúðir	   fyrir	   það	   sem	   koma	   skal,	   eða	   því	   sem	   virðist	   eiga	   að	   vera	   lokatakmark	   hvers	  

einstaklings,	  það	  er	  að	  verða	  fullorðinn.	  	  

Á	   unglingsárunum	   byrjar	   einstaklingurinn	   að	   fikra	   sig	   nær	   sjálfstæði	   og	   reynir	   að	  

koma	   sér	   undan	   valdi	   foreldra	   sinna	   (Bagwell	   og	   Schmidt,	   2011;	   Priestley,	   2003;	   Santrock,	  

2012).	  Þar	  stígur	  hann	  inn	  á	  nýjan	  vettvang	  þar	  sem	  áframhaldandi	  mótun	  á	  sjálfskilningi	  og	  

persónueinkennum	  á	  sér	  stað	  meðal	  jafnaldra	  í	  nánast	  eftirlitslausu	  rými	  (Rogers,	  2010).	  Það	  

rými	  einkennist	  helst	  af	  nánum	  vinskap	  í	  fámennum	  klíkum	  og	  stórum	  hópum	  félaga	  þar	  sem	  

ungmennin	  leita	  eftir	  viðurkenningu,	  fá	  tækifæri	  til	  áhættuhegðunar,	  þróa	  sinn	  stíl	  og	  læra	  af	  

mistökum.	   Innan	   klíkunnar	   læra	  meðlimir	   félagsleg	   samskipti	   af	   hvorum	   öðrum	   og	   saman	  

metur	  klíkan	  öll	  þau	  neyslutengdu	  og	  menningarlegu	  skilaboð	  sem	  umhverfið	  sendir	  þeim	  og	  

ákveður	  hvað	  sé	  við	  hæfi	  og	  hvað	  ekki	  (Bagwell	  og	  Schmidt,	  2011;	  Kristín	  Björnsdóttir,	  2003;	  

Rogers,	  2010).	  

Þegar	   ungmennaárin	   eru	   skoðuð	   út	   frá	   sjónarhorni	   fötlunar	   má	   velta	   því	   fyrir	   sér	  

hvort	  það	  séu	  allir	  sem	  ganga	  í	  gegnum	  þetta	  lífsskeið	  -‐	  þegar	  þau	  leitast	  við	  að	  uppfylla	  allar	  

þær	   samfélagslegu	   kröfur,	   svo	   þau	  megi	   teljast	   til	   fulorðinna	   einstaklinga	   (Priestley,	   2003;	  

Riddel,	   1999).	   Rannsóknir	   benda	   til	   að	   fötluð	   ungmenni	   eru	   illa	   búin	   undir	   til	   þess	   að	   ná	  

markmiðum	   sínum	   vegna	   aðgreiningar;	   jafnt	   í	   skóla,	   á	   vinnumarkaði	   og	   innan	  

ungmennamenningarinnar	   en	   einnig	   vegna	   viðhorfa	   annarra.	   Slæmt	   aðgengi	   að	   mörgum	  

stöðum	  veldur	  því	  að	  fötluð	  ungmenni	  verða	  jafnvel	  hafa	  með	  sér	  fullorðinn	  einstakling	  inn	  í	  

„fullorðinslaus“	   rými	   eða	   að	   treysta	   á	   aðstoð	   frá	   einhverjum	   öðrum	   (Murray,	   2002).	  

	   Samgöngur	  eiga	  gjarnan	  stóran	  þátt	   í	  því	  að	  koma	  í	  veg	  fyrir	  að	  fatlað	  fólk	  geti	  fylgt	  

eftir	   skyndihugdettum	   eins	   að	   kíkja	   í	   heimsókn	   til	   vina,	   fara	   út	   að	   borða,	   fara	   í	   bíó	   eða	   á	  

tónleika	   (Steinunn	   Þóra	   Árnadóttir,	   2013).	   Lélegt	   aðgengi	   í	   almenningssamgöngum	   og	  

óhentugt	   fyrirkomulag	  hjá	   ferðaþjónustu	   fatlaðs	   fólks	  er	  þess	  valdandi	  að	   fötluð	  ungmenni	  

eiga	   síður	   kost	   á	   að	   sækja	   félagslega	   viðurkennda	   staði	   innan	  ungmennamenningunnar	  og	  

tengjast	  ófötluðum	  jafnöldrum	  sínum	  (Cavet,	  1999).	  Það	  leiðir	  einnig	  til	  þess	  að	  þegar	  fötluð	  

ungmenni	   fara	   á	   slíka	   staði	   eru	  minni	   líkur	   á	   að	   þau	   hitti	   aðra	   fatlaða	   jafnaldra	   sína	   fyrir	  

tilviljun	  eins	  og	   svo	  mörg	  ófötluð	  ungmenni	   gera	   (Connors	  og	   Stalker,	   2006).	   Fæstir	   þessir	  

staðir	  eru	  hannaðir	  eða	  skipulagðir	  með	  aðgengi	  fyrir	  alla	  í	  huga.	  Leiðir	  það	  gjarnan	  til	  þess	  

að	  þegar	  fötluð	  ungmenni	  reyna	  að	  fylgja	  straumnum	  og	  sinna	  sínum	  áhugamálum	  hindrar	  

aðgengi,	   umhverfið	   og	   viðhorf	   þátttöku	   þeirra,	   sem	   að	   lokum	   kæfir	   niður	   allan	   áhuga	  

(Hughes,	  Russell	  og	  Paterson,	  2005).	  	  

Rannsóknir	  benda	  til	  að	  ungt	  fatlað	  fólk	  óskar	  ekki	  eftir	  því	  að	  lifa	  lífinu	  aðgreind	  frá	  

öðrum	   eða	   að	   fara	   á	  mis	   við	   upplifanir	   og	   reynslu	   ófatlaðra	   jafnaldra	   sinna	   (Robinson	   og	  

Stalker,	  1999).	  Heldur	  eru	  þau	  útilokuð	   frá	  þessu	   tímabili	   í	   lífinu	   sem	  snýr	  að	  undirbúningi	  

fullorðinsáranna.	  Þau	  missa	  af	  þeirri	  upplifun	  að	  vera	  bæði	  unglingar	  og	  síðan	  ungmenni	  sem	  

gerir	   það	   að	   verkum	   að	   þau	   verða	   ekki	   eins	   vel	   undirbúin	   fyrir	   fullorðinsárin	   og	   ófatlaðir	  

jafnaldrar	   þeirra	   (Priestley,	   2003;	   Rogers,	   2010).	   Niðurstöður	   rannsóknar	   benda	   til	   að	  

framtíðarsýn	  fatlaðra	  ungmenna	  á	  þátttöku	  sína	  í	  samfélaginu	  séu	  svipaðar	  og	  hjá	  ófötluðum	  

ungmennum,	   að	   stofna	   fjölskyldu,	   og	   vera	   á	   atvinnumarkaðnum.	   Rannsakendur	   töldu	   þau	  

plön	   hins	   vegar	   ekki	   vera	   í	   takt	   við	   núverandi	   stöðu	   þeirra	   í	   samfélaginu.	   Félagslíf	   þeirra	  

flestra	  var	  að	  mestu	  háð	  aðstoð	  foreldra	  þeirra	  eða	  annarra	  fjölskyldumeðlima	  og	  uppfylltu	  

hvorki	   samfélagsleg	   né	   menningaleg	   viðmið	   þess	   að	   teljast	   sem	   fullorðnir	   einstaklingar	  

(Robinson	   og	   Stalker,	   1999).	   Þegar	   þær	   hindranir	   verða	   teknar	   burt	   þá	   fyrst	   eiga	   þau	  

möguleika	  á	  gera	  plön	  sín	  að	  raunveruleika	  (Cavet,	  1999).	  	  

2.5 Sjálfskilningur  
Sjálfskilningur	   (e.	   identity)	   birtist	   í	   því	   hvernig	   einstaklingur	   lítur	   á	   sjálfan	   sig,	   hvern	   hann	  

telur	   sig	   vera	   og	   hvar	   hann	   staðsetur	   sig	   innan	   samfélagsins.	   Póststrúktúralistar	   telja	   að	  

sjálfskilningur	  sé	  síbreytilegur	  og	   í	   stöðugri	  mótun.	  Með	  því	  að	  bera	  sig	   saman	  við	  aðra	  og	  

spegla	   sig	   í	   viðbrögðum	  þeirra	  mótar	  einstaklingurinn	   sitt	   sjálf	  og	  persónueinkenni.	  Þannig	  

getur	  hann	  hafnað	  fyrirfram	  ákveðnum	  sjálfskilningi	  þeirrar	  stéttar	  eða	  hóps	  sem	  samfélagið	  

hefur	  flokkað	  hann	  í	  (Watson,	  2002).	  	  

	   Fatlað	   fólk	   hefur	   lengi	   vel	   barist	   fyrir	   breyttri	   ímynd	   en	   fylgjendur	  

einstaklingshyggjunnar	  telja	  að	  á	  meðan	  enginn	  einn	  skilningur	  ríkir	  yfir	  hugtakinu	  „fötlun“	  á	  

meðal	  fatlaðs	  fólks	  og	  ekki	  sé	  sátt	  um	  hver	  séu	  pólitísk	  markmið	  hreyfingarinnar	  sé	  erfitt	  að	  

fá	   ímynd	  hópsins	  breytt	   (Riddell	  og	  Watson,	  2003).	  Fötlunarsjálfið	  (e.	  Disability	   identidy)	  er	  

samt	  sem	  áður	  talið	  mikilvægt	  því	  að	  í	  gegnum	  sjálfið	  sameinast	  skilningur	  af	  flóknu	  samspili	  

einstaklings,	  samfélagsins	  og	  líffræði.	  Mikilvægt	  er	  hins	  vegar	  að	  horfa	  á	  fötlunina	  sem	  hluta	  

af	  fjölbreyttum	  sjálfskilningi	  (Hanna	  Björg	  Sigurjónsdóttir	  o.fl.	  2013;	  Shakespeare	  2006,	  2014;	  

Watsons	  2002).	  

Rannsóknir	  benda	  til	  þess	  að	  ófatlað	   fólk	  staðsetji	   fatlað	   fólk	   innan	  samfélagsins	  og	  

noti	   til	  þess	  meðal	  annars	  aðgreind	  úrræði.	  Markmið	  aðgreindu	  úrræðanna	  eru	   til	  þess	  að	  

styðja	   og	   efla	   fatlað	   fólk	   þannig	   að	   það	   verði	   færara	   og	   hæfara	   til	   þess	   að	   taka	   þátt	   í	  

samfélaginu	  við	  hlið	  ófatlaðs	  fólks.	  En	  í	  raun,	  er	  verið	  að	  ýta	  undir	  þann	  skilning	  að	  fatlað	  fólk	  

sé	  ósjálfbjarga	  og	  öðruvísi	  en	  það	  sem	  eðlilegt	  telst	  vera	  (Kitchin,	  2010;	  Kristín	  Björnsdóttir,	  

2003;	  Taylor,	  2000).	   Innan	  aðgreinda	  úrræðisins	   skapar	   fatlað	   fólk	   sér	   rými	   (e.	   Space)	  sem	  

kemur	  til	  vegna	  andófs	  þeirra	  við	  fastmótaðar	  hugmyndir	  um	  skipulagið.	  Með	  rýminu	  mynda	  

þau	   sérstakt	   samfélag	   þar	   sem	   viðmið	   og	   áherslur	   verða	   aðrar	   en	   sem	   gengur	   og	   gerist	   í	  

öðrum	  hópum	  eða	  innan	  ófatlaða	  samfélagsins	  (Taylor,	  2000).	  Þannig	  er	  fötluðu	  fólki	  einnig	  

skapaður	   ákveðinn	   staður	   (e.	   Place)	   innan	   samfélagsins	  og	  er	   ekki	  ætlast	   til	   að	  þau	   fari	   út	  

fyrir	  það	  svið.	  Einnig	  benda	  rannsóknir	   til	  þess	  að	  ófatlað	  fólk	   leyfir	  sér	  að	  stíga	   inn	   í	  þetta	  

rými	  þegar	  þeim	  eins	  og	  til	  dæmis	  þegar	  ófatlað	  fólk	   leggur	   í	  bílastæði	  merkt	   fötluðu	  fólki.	  

Það	   sama	   á	   við	   þegar	   hannaðar	   eru	   byggingar	   sem	   eru	   ekki	   aðgengilegar	   öllum	   viðhelst	  

ákveðin	   stéttskipting.	   Fatlað	   fólk	   er	   þá	   útilokað	   frá	   því	   sem	   telst	   eðlilegt	   og	   þannig	   sýnir	  

ófatlað	  fólk	  vald	  sitt	  yfir	  fötluðu	  fólki	  (Kitchin,	  2010).	  

Þegar	   rannsóknir	   Kitchin	   (2010)	   eru	   skoðaður	   út	   frá	   kenningum	   	   félagsvísinda	   um	  

hvernig	  viðhorf	  samfélagsins	  ýti	  undir	  ímynd	  ákveðinna	  hópa	  gefur	  það	  vísbendingar	  um	  að	  

fatlað	  fólk	  geti	  átt	  erfitt	  með	  að	  gera	  greinarmun	  á	  sínu	  eigin	  sjálfi	  og	  þeim	  skilaboðum	  sem	  

það	  fær	  frá	  umhverfinu	  (Aboulafia,	  2001;	  Gestur	  Guðumundsson,	  2008).	  Þegar	  einstaklingur	  

fær	  greiningu	  á	  sinni	  skerðingu	  getur	  greiningin	  yfirgnæft	  sjálf	  einstaklingsins	  (Shakespeare,	  

2006).	   Fatlað	   fólk	   sem	   lítur	   á	   flokkunina	   eða	   „fötlunarstimpilinn“	   sem	  neikvæða	  merkingu	  

lítur	  svo	  á	  að	  verið	  sé	  að	  einblína	  á	  skerðingu	  einstaklingsins	  (Aspis,	  1999).	  

Slík	  flokkun	  er	  í	  dag	  talin	  hafa	  bæði	  jákvæða	  	  og	  neikvæða	  merkingu	  fyrir	  sjálfskilning	  

fatlaðs	  fólks,	  hún	  sé	  í	  senn	  skjöldur	  (e.	  Badge)	  og	  stimpill	  (e.	  Label).	  Fólk	  með	  skerðingar	  sem	  

eru	  ekki	  sýnilegar	  tengir	  oft	  flokkunina	  við	  jákvæða	  upplifun	  þar	  sem	  skerðing	  þeirra	  verður	  

viðurkennd	  og	  því	  getur	  flokkunin	  verið	  ákveðin	   lausn,	  skjöldur,	   fyrir	  einstaklinginn.	  Aftur	  á	  

móti	   getur	   flokkun	   haft	   valdskerðandi	   áhrif	   sem	   leiðir	   þá	   til	   neikvæðrar	   upplifunar.	   Þegar	  

einstaklingur	   fær	  greiningu	  á	   sinni	   skerðingu	  getur	  greiningin	   yfirgnæft	   sjálf	   einstaklingsins	  

(Shakespeare,	  2006).	  	  

Í	  meistararannsókn	  Eiríks	  Karls	  Ólafssonar	  Smith	  (2010)	  sem	  fjallar	  um	  sjálfsskilningi	  

fatlaðra	   ungmenna	   kemur	   fram	   að	   eins	   og	   hjá	   öllum	   þá	   höfðu	   margskonar	   samverkandi	  

þættir	  áhrif	  á	  mótun	  sjálfsskilnings	   fatlaðra	  ungmenna.	  Sjálfskilningur	  þeirra	  skaraðist	  oft	  á	  

við	   það	   sem	   aðrir	   héldu	   um	   þau	   og	   hafði	   það	   áhrif	   á	   mótun	   sjálfsmyndar	   þeirra.	  

Fötlunarstimpillinn	  var	  hluti	   af	   sjálfskilningi	  ungmennanna	  en	  oft	   var	  hann	  komin	   til	   vegna	  

skoðanna	   og	   viðhorfa	   annarra	   í	   garð	   þeirra.	   Opinberlega	   voru	   þau	   merkt	   með	  

fötlunarstimplinum	  þar	  sem	  líkamleg	  skerðing	  þeirra	  var	  sýnileg	  öllum.	  Ólíkt	  því	  sem	  Watson	  

(2002)	   gaf	   í	   skyn	   var	   sjálfskilningur	   ungmennanna	   og	   auðkenni	   þeirra	   ekki	   tekin	   upp	  

meðvitað	  af	  þeirra	  hálfu.	   Í	  kringum	  unglingsárin	  fóru	  ungmennin	  að	  taka	  mið	  af	  stöðluðum	  

ímyndum	   um	   líkama	   og	   útlit	   sem	   ýtti	   undir	   þá	   tilfinningu	   að	   þau	   fylgdu	   hvorki	   hinni	  

hefðbundnu	   ungmennamenningu	   né	   markaðs-‐og	   neyslumenningu	   sem	   ætluð	   var	   þessum	  

aldurshóp	  (Eiríkur	  Karl	  Ólafsson	  Smith,	  2010).	  Um	  leið	  og	  það	  er	  mikilvægt	  að	  ungt	  fatlað	  fólk	  

hafi	   aðgang	   að	   ríkjandi	   unglingamenningu	   við	  mótun	   sjálfskilnings	   síns	   þá	   virðist	   það	   ekki	  

síður	  mikilvægt	  að	  fötluð	  börn	  og	  ungmenni	  geti	  speglað	  sig	  í	  reynslu	  fatlaðra	  jafnaldra	  sinna	  

(Aspis,	  1999;	  Connor	  og	  Stalker,	  2006).	   

2.6 Valdskerðing og valdefling 
Hugtökin	   valdefling	   og	   valdskerðing	   eru	   þekkt	   innan	   mismunandi	   og	   jafnvel	   ólíkra	  

fræðigreina	   eins	   og	   til	   dæmis	   félagsfræði,	   kynjafræði,	   hjúkrunarfræði	   og	   fötlunarfræði.	  

Þverfagleg	  samstaða	  ríkir	  um	  þann	  skilning	  sem	  valdskerðing	  byggir	  á	  en	  ekki	  hefur	  náðst	  að	  

mynda	   sameiginlega	   skilgreiningu	   á	   valdeflingu	   þar	   sem	   hver	   fræðigrein	   byggir	   á	   ólíkum	  

túlkunum	  og	   skilningi	   fræða-‐	   og	   fagfólks	   (Hanna	   Björg	   Sigurjónsdóttir,	   2006;	   Shakespeare,	  

2006).	  

2.6.1 Valdskerðing 
Hanna	  Björg	  Sigurjónsdóttir	  (2006)	  dósent	  í	  fötlunarfræði	  við	  Háskóla	  Íslands	  heldur	  því	  fram	  

að	  þættir	   sem	  meðal	   annars	   hindra	   valdeflingu	   fatlaðs	   fólks	   eru:	   stofnanamiðuð	  þjónusta,	  

varkárni	   fagfólks,	   fagmennska,	   samvinnuþýði	   og	   tengsl	   fagfólks.	   Áherslan	   er	   þá	   ekki	   á	  

einstaklinginn	   sjálfan	   heldur	   veitta	   stofnanamiðaða	   þjónustu	   sem	   kemur	   í	   veg	   fyrir	  

raunverulegt	   val	   einstaklingsins.	   Fagfólk	   lítur	   þá	   gjarnan	   á	   skerðingu	   einstaklingsins	   sem	  

vandamálið	   og	   alhæfir	   út	   frá	   því.	   Það	   leiðir	   til	   þess	   að	   einstaklingurinn	   er	   vanmetinn	   og	  

gerðar	  eru	  minni	  kröfur	  til	  hans	  og	  lítil	  áhætta	  verður	  í	  ákvarðanatökum.	  Þegar	  orð	  fagfólks	  

vega	  þyngra	  en	  orð	  einstaklingsins	  um	  eigin	  þarfir	  getur	  það	  einnig	  haft	  valdskerðandi	  áhrif.	  

Áhersla	   er	   á	   að	   fatlaðir	   einstaklingar	   sem	   nýta	   sér	   hvers	   kyns	   þjónustu	   séu	   þakklátir	   og	  

samvinnuþýðir.	  Hagsmunir	  einstaklingsins	  lúta	  oft	  í	   lægra	  haldi	  fyrir	  góðu	  samstarfi	  fagfólks	  

þar	   sem	   fagfólkið	   forðast	   að	   ganga	   gegn	   vilja	   hvors	   annars	   (Hanna	   Björg	   Sigurjónsdóttir,	  

2006).	  Þannig	  viðhelst	  sú	  tilhneiging	  að	  líta	  á	  fatlað	  fólk	  og	  þá	  sem	  þurfa	  á	  umönnun	  að	  halda	  

sem	  byrði	  á	  samfélaginu	  (Shakespeare,	  2006).	  	  

2.6.2 Valdefling 
Hanna	   Björg	   Sigurjónsdóttir	   (2005)	   gerir	   valdeflingu	   góð	   skil	   í	   rannsóknum	   sínum	   um	  

samskipti	   fagfólks	   og	   seinfærra	   foreldra.	   Þar	   vitnar	   hún	   meðal	   annars	   í	  

samfélagssálfræðinginn	  Julian	  Rappaport,	  sem	  hefur	  verið	   leiðandi	   í	  skrifum	  um	  valdeflingu	  

allt	  frá	  upphafi	  níunda	  áratugar	  síðustu	  aldar.	  Rappaport	  telur	  að	  þjónustustofnanir	  hafi	  lengi	  

vel	   einkennst	   af	   vandamálamiðaðri	   nálgun	   en	   hafi	   í	   raun	   val	   um	   það	   hvernig	   líta	   skal	   á	  

þjónustunotendur.	  Valið	  standi	  á	  milli	  þess	  að	  líta	  á	  þjónustunotendur	  sem	  háða	  öðrum	  og	  

þurfi	  þjálfun	  og	  hjálp,	  eða	  líta	  á	  þá	  sem	  samfélagsþegna	  sem	  hafa	  sinn	  rétt	  til	  þjónustu.	  	  

Hanna	  Björg	  segir	  að	  leiðir	  til	  þess	  að	  skapa	  valdeflandi	  aðstæður	  fyrir	  fatlað	  fólk	  felist	  

í	   að	   virða	   sjálfsákvörðunarrétt	   einstaklingsins	   og	   færa	   valdið	   frá	   þjónustuveitendum	   til	  

einstaklingsins	  (Hanna	  Björg	  Sigurjónsdóttir,	  2006).	  Þá	  er	  litið	  svo	  á	  að	  einstaklingarnir	  sjálfir	  

sem	  þurfa	  á	  þjónustunni	  að	  halda	  séu	  sérfræðingar	  í	  sínum	  eigin	  þörfum.	  Með	  því	  að	  breyta	  

valdatengslum	   milli	   þjónustuveitenda	   og	   þjónustunotenda	   verða	   einstaklingarnir	  

sérfræðingar	  í	  sínum	  málum	  og	  sínum	  þörfum.	  Þannig	  leiða	  valdeflandi	  samskipti	  við	  fagfólk	  

af	   sér	   sterkari	   sjálfsmynd	   og	   félagslega	   stöðu	   auk	   þess	   að	   efla	   sjálf	   og	   sjálfstraust	   fatlaðs	  

fólks.	  Með	  valdeflingu	  heldur	  fatlað	  fólk	  virðingu	  sinni	  og	  sjálfstæði	  en	  valdskerðing	  ýtir	  undir	  

undirokun	   og	   misnotkun	   á	   þjónustuþegum	   (Goodley,	   2003;	   Hanna	   Björg	   Sigurjónsdóttir,	  

2006).	  	  

Feminísk	  fræði	  telja	  að	  valdefling	  sé	  félagslegt	  ferli	  sem	  á	  sér	  stað	  í	  samskiptum	  fólks.	  

Með	  því	  að	  einblína	  á	  eiginleika	  einstaklingsins,	  til	  dæmis	  skerðingu	  hans,	  og	  gera	  meira	  úr	  

þeim	   en	   sjálfstæði	   hans	   og	   sjálfi	   er	   einstaklingurinn	   slitinn	   úr	   samhengi	   sínu	   að	   mati	  

fræðimannanna	  Sprague	  og	  Hayes	  (2000).	  Þær	  líta	  svo	  á	  að	  sjálfið	  sé	  nátengt	  valdeflingu	  og	  

þar	   með	   sjálfsákvörðunarréttinum.	   Einnig	   telja	   þær	   að	   sjálfið	   sé	   félagslega	   mótað	   og	   að	  

sjálfskilningurinn	  þróist	  og	  mótist	  í	  gegnum	  samskipti	  við	  annað	  fólk.	  Að	  mati	  þeirra	  speglar	  

einstaklingurinn	   sig	   í	   viðbrögðum	   annarra	   til	   þess	   að	   vita	   hvers	   virði	   hann	   er,	   þannig	  

skilgreina	  þær	  sjálfsákvörðunina	  sem	  tjáningu	  eigin	  sjálfs.	  Þannig	  birtist	  valdefling	  í	  gegnum	  

félagsleg	  samskipti	  sem	  ýtir	  undir	  sjálfsákvörðunarrétt	  (Sprague	  og	  Hayes,	  2000).	   

2.6.3 Valdefling og tómstundir 
Hugtakið	   valdefling	   er	   einnig	   þekkt	   innan	   tómstundafræðinnar	   og	   ætla	   má	   að	   þátttaka	   í	  

tómstundum	  geti	  haft	  valdeflandi	  áhrif	  á	  einstaklinginn	  ef	  miðað	  er	  við	  skilgreiningu	  Vöndu	  

Sigurgeirsdóttur	   (2010)	   á	   tómstundum,	   sem	   fjallað	   var	   ítarlega	   um	   hér	   að	   framan.	   Ýmsar	  

rannsóknir	  (Cargo,	  2003;	  Kolbrún	  Þ.	  Pálsdóttir,	  2012;	  Lindström,	  2010)	  sýna	  fram	  á	  að	  svo	  sé	  

og	  að	   tómstundastarf	   sé	  mikilvægur	  þáttur	   í	  mótun	  barna	  og	  ungmenna	   í	  ábyrgðarfulla	  og	  

lýðræðislega	  þenkjandi	  samfélagsþegna.	  Margar	  kenningar	  eru	  til	  um	  það	  hvernig	  valdeflandi	  

áhrif	  koma	  fram	  en	  meðal	  annars	  er	  talið	  að	  virk	  þátttaka,	  sjálfsákvörðun	  og	  jákvæð	  reynsla	  

einstaklingsins	  spili	  þar	  stórt	  hlutverk	  (Hanna	  Björg	  Sigurjónsdóttir,	  2006;	  Lindström	  2010).	  	  

Erlendar	  rannsóknir	  sýna	  fram	  á	  að	  mikilvægi	  þess	  að	  einstaklingar	  hafi	  eitthvað	  fyrir	  stafni	  

sem	   veitir	   þeim	   ánægju	   fyrir	   utan	   atvinnu.	   Niðurstöðurnar	   benda	   ekki	   síður	   til	   þess	   að	  

þátttaka	  í	  tómstundum,	  að	  eigin	  vali	  og	  af	  áhuga,	  séu	  mikilvægar	  fyrir	  fatlaða	  einstaklinga	  og	  

aðra	   sem	   eru	   ekki	   úti	   á	   atvinnumarkaðnum.	   Með	   virkri	   þátttöku	   í	   tómstundum	   verður	  

dagurinn	   innihaldsríkari,	   sem	   leiðir	   af	   sér	   meiri	   ánægju	   og	   jafnvel	   aukinn	   þátttökuáhuga.	  

Einstaklingar	   geta	   þannig	   öðlast	   aukið	   sjálfstraust	   og	   orðið	   sjálfstæðari	   í	   ákvörðunum	   sem	  

bendir	  til	  þess	  að	  þátttaka	  í	  tómstundum	  geti	  haft	  valdeflandi	  áhrif	  á	  einstaklinginn	  (Cargo,	  

2003;	  Walker	  og	  Rogan,	  2007).	  	  

Talið	   er	   að	   valdefling	   geti	   átt	   sér	   stað	   hjá	   einstaklingum,	   hjá	   stofnunum	   og	  

samfélögum.	  Markmið	  einstaklingsins	  er	  að	  öðlast	  stjórn	  á	  lífi	  sínu	  í	  samspili	  og	  tengslum	  við	  

annað	   fólk.	   Markmið	   samfélagsins	   er	   tvenns	   konar,	   annars	   vegar	   að	   bæta	   lífskjör	   allra	   í	  

samfélaginu	  og	  hins	  vegar	  að	  tengja	  alla	  við	  samfélagið	  (Hanna	  Björg	  Sigurjónsdóttir,	  2006;	  

Lindström	  2010).	  Rannsóknir	  Cargo	  (2003)	  og	  Lindström	  (2010)	   leiddu	  í	   ljós	  að	  ferlið	  við	  að	  

verða	  fullorðinn	  hefur	  valdeflandi	  áhrif	  á	  ungmenni.	  Þegar	  ungmenni	  fá	  tækifæri	  til	  þess	  að	  

standa	  á	  eigin	  fótum	  er	  mikilvægt	  að	  þau	  fái	  stuðning	  og	  hvatningu	  frá	  fullorðnu	  fólki	  og	  finni	  

að	  þau	  hafi	  áhrif	  á	  umhverfi	  sitt	  og	  að	  á	  þau	  sé	  hlustað.	  Ekki	  er	  síður	  mikilvægt	  að	  starfsfólk	  

sem	  starfar	  með	  ungmennum	  haldi	  sig	  í	  ákveðinni	  fjarlægð	  frá	  þeim	  og	  gefi	  þeim	  næði	  til	  að	  

styrkja	  sjálfræði	  sitt.	  Það	  sé	  annars	  vegar	  vegna	  þess	  að	  það	  er	  hluti	  af	  því	  að	  standa	  á	  eigin	  

fótum	  og	  hins	  vegar	  eru	  minni	   líkur	  á	  að	  ungmennin	  dragi	  úr	  þátttöku	  sinni	   í	   tómstundum	  

(Lindström,	  2010).	  	  

Kolbrún	   Þ.	   Pálsdóttir	   lektor	   við	   menntavísindasvið	   Háskóla	   Íslands	   kemst	   að	  

sambærilegum	  niðurstöðum	   í	   rannsókn	   sinni	   um	   6–9	   ára	   gömul	   börn	   og	   þátttöku	   þeirra	   í	  

samfélagi	  frístundaheimilisins.	  Það	  að	  veita	  börnunum	  tækifæri	  á	  að	  vera	  virkir	  þátttakendur	  

í	  frístundasamfélaginu	  getur	  haft	  valdeflandi	  áhrif	  á	  þau.	  Það	  að	  börnin	  finni	  að	  þau	  hafi	  áhrif	  

og	   séu	   viðurkennd	   innan	   samfélagsins	   styrkir	   sjálfstæði	   þeirra	   og	   sjálfskilning	   (Kolbrún	   Þ.	  

Pálsdóttir,	  2012).	  	  

Þegar	   áhrif	   skipulagðra	   tómstunda	   fyrir	   einstaklinginn	   eru	   skoðuð	   með	   það	   fyrir	  

augum	   að	   tómstundir	   hafi	   valdeflandi	   áhrif	   er	   nauðsynlegt	   að	   minnast	   á	   starfsfólkið.	  

Rannsóknir	  hafa	  sýnt	  að	  þegar	  starfsfólk	  lítur	  svo	  á	  að	  ungmennin	  hafi	  eitthvað	  fram	  að	  færa	  

og	  taka	  mark	  á	  hugmyndum	  þeirra	   leiðir	  það	  til	  þess	  að	  ungmennin	  trúa	  því	  sjálf	  að	  þeirra	  

innlegg	   hefur	  merkingu.	   Það	   gefur	   þeim	   aukið	   sjálfstraust	   og	   fóru	   þau	   að	   trúa	   því	   að	   þau	  

hefðu	   áhrif.	   Þarna	   var	   valdið	   fært	   frá	   starfsfólkinu	   og	   yfir	   til	   ungmennanna.	   Áhrifin	   voru	  

jákvæð	  fyrir	  ungmennin	  jafnt	  sem	  aðra	  meðlimi	  samfélagsins	  (Cargo,	  2003;	  Lindström,	  2010).	  	  

McGuire	   og	   McDonnell	   (2007)	   rannsökuðu	   hvort	   tengsl	   væri	   á	   milli	   þátttöku	   í	  

tómstundum	   og	   auknu	   sjálfsákvörðunarvaldi	   hjá	   fötluðum	   ungmennum.	   Niðurstöðurnar	  

bentu	   til	   þess	   að	   slík	   tengsl	   væru	   til	   staðar,	   ungmennin	   sem	  voru	   virkir	   þátttakendur	   voru	  

líklegri	  til	  þess	  að	  taka	  virkari	  þátt	  í	  að	  skipuleggja	  og	  hafa	  áhrif	  á	  þær	  ákvarðanir	  sem	  voru	  

teknar	  um	  tómstundir	  eða	  afþreyinguna	  hverju	  sinni.	  Aðrar	  breytur	  eins	  og	   til	  dæmis,	  kyn,	  

aldur,	   fjárhagsstaða	   eða	   önnur	   áhugamál	   höfðu	   ekki	   áhrif	   á	   niðurstöðurnar.	   Þeir	  

einstaklingar	   sem	   gátu	   haft	   samskipti	   við	   starfsfólk	   eða	   einhvern	   annan	   sem	   veitti	   þeim	  

aðstoð	  eða	   stuðning	  voru	   líklegri	   til	   þess	  að	   sinna	  áhugamálum	  sínum,	  hafa	   frumkvæði	  að	  

afþreyingu	   eða	   taka	   virkan	   þátt	   í	   tómstundastarfi	   sem	   veitti	   þeim	   ánægju.	   Það	   sem	   kom	  

einnig	  fram	  í	  rannsókn	  þeirra	  var	  að	  því	  sjálfstæðari	  sem	  ungmennin	  voru	  í	  ákvörðunartöku	  

um	  afþreyinguna	  því	  færri	  voru	  aðrir	  þátttakendur.	  Því	  stærri	  og	  fjölmennari	  sem	  afþreyingin	  

var	  því	   ólíklegra	   var	   að	  einstaklingur	  hafði	   átt	   hugmyndina	  og	   stæði	   að	  baki	   skipulagningu	  

hennar	  (McGuire	  og	  McDonnell,	  2007).	  	  

	  Í	   rannsókn	   Kolbrúnar	   Þ.	   Pálsdóttur	   (2012)	   benda	   niðurstöður	   einnig	   til	   þess	   að	  

starfsfólkið	  sé	  í	  lykilhlutverki	  við	  að	  tryggja	  það	  að	  tómstundastarfið	  hafi	  þau	  áhrif	  sem	  sótt	  

er	   eftir.	   Þekking	   á	   ekki	   eingöngu	   að	   koma	   frá	   hinum	   fullorðnu,	   það	   þarf	   að	   hlusta	   á	  

þátttakendur	  og	   viðurkenna	   reynsluheim	  þeirra.	   Starfsfólkið	  þarf	   að	   finna	   leiðir	   til	   þess	   að	  

koma	  skilaboðum	  til	  þátttakenda	  á	  þann	  hátt	  að	  áhugi	  myndist.	  Því	  að	  gera	  það	  sem	  vekur	  

áhuga	   og	   gleður	   einstaklinginn	   hefur	   jákvæð	   áhrif	   en	   að	   gera	   ekkert	   eða	   það	   sem	   veldur	  

gremju	  og	  óhamingju	  getur	  verið	  valdskerðandi	  (Kolbrún	  Þ.	  Pálsdóttir,	  2012).	   

2.7 Samantekt  
Í	   þessum	   kafla	   voru	   fræðilegar	   undirstöður	   rannsóknarinnar	   kynntar.	   Fyrst	   var	   fjallað	   um	  

fötlunarfræði	   sem	   fræðigrein,	  upphaf	  hennar	  og	  helstu	   sjónarhornum	  gerð	   skil.	   Farið	   var	   í	  

saumana	   á	   fötlunarfræði	   á	   Íslandi	   og	   hvernig	   viðhorf	   stjórnsýslunnar	   til	   fötlunar	  

endurspeglast	   í	   viðhorfi	   almennings	   og	   öfugt.	   Norræna	   tengslasjónarhornið	   hefur	   verið	  

einkennandi	   fyrir	   fötlunarfræðina	   hér	   á	   landi	   en	   samkvæmt	   íslenskum	   rannsóknum	   sem	  

gerðar	  hafa	  verið	  á	  högum	  fatlaðs	  fólks	  síðustu	  ár	  hefur	  hugmyndafræðin	  ekki	  náð	  að	  festa	  

sig	  í	  sessi	  meðal	  þjónuststofana,	  almennings	  né	  í	  lagalegum	  skilningi.	  Fræðimenn	  í	  samvinnu	  

við	  fatlað	  fólk,	  aðstandendur	  þeirra	  og	  ýmsar	  fagstéttir	  vinna	  að	  bættum	  kjörum	  fatlaðs	  fólks	  

eftir	   ákvæðum	   Samnings	   Sameinuðu	   þjóðanna	   um	   réttindi	   fatlaðs	   fólks	   (2007).	   Í	  

samningnum	   er	   kveðið	   á	   um	   réttinn	   til	   að	   stunda	   tómstundir,	   íþrótttir	   og	   að	   vera	  

þátttakendur	  í	  menningar-‐	  og	  frístundarlífi	  til	  jafns	  á	  við	  aðra,	  það	  sé	  gert	  með	  því	  að	  tryggja	  

aðgengi	   fyrir	   alla	  að	   slíkum	  stöðum	  sem	  veita	  þannig	  þjónustu.	   Í	   kaflanum	  var	  einnig	   farið	  

nánar	   í	   skilgreiningu	   á	   tómstundum	   og	   kenningar	   sem	   liggja	   þar	   að	   baki	   en	   lítið	   er	   til	   af	  

fræðilegri	   umfjöllun	   um	   tómstundaiðkun	   fatlaðra	   ungmenna.	   Þar	   næst	   var	   fjallað	   um	  

ungmennamenningu	   og	   í	   lokin	   var	   valdeflingu	   gerð	   skil	   og	   hvernig	   tómstundir	   geta	   haft	  

valdeflandi	   áhrif	   á	   þátttakendur.	   Í	   næsta	   kafla	   verður	   greint	   frá	   framkvæmd	   rannsóknar,	  

markmið	  og	  aðferðafræði.	  

3.	  Framkvæmd	  rannsóknar	  
Í	  þessum	  kafla	  verður	  fjallað	  um	  framkvæmd	  rannsóknarinnar.	  Kaflinn	  hefst	  á	  umfjöllun	  um	  

markmið	   verkefnisins	   og	   þeim	   spurningum	   sem	   rannsóknin	   leitast	   við	   að	   svara.	   Því	   næst	  

verður	   rannsóknaraðferðum	   lýst	   og	   fjallað	   verður	   um	   framkvæmd	   rannsóknarinnar.	   Að	  

lokum	   verður	   fjallað	   um	  þau	   siðferðilegu	   og	   aðferðafræðilegu	   álitamál	   sem	   komu	  upp	   við	  

gerð	  rannsóknarinnar.	  

3.1 Markmið rannsóknar og rannsóknarspurningar 
Rannsóknin	   beinist	   að	   skipulögðu	   frístundastarfi	   í	   Reykjavík	   fyrir	   fatlaða	   framhaldsskóla-‐

nemendur	  á	  aldrinum	  16–20	  ára.	  Markmiðið	  er	  að	  nálgast	  upplifun	  og	  reynslu	  þátttakenda	  

frístundastarfsins	  en	  jafnframt	  skoða	  það	  frá	  sjónarhorni	  starfsmanna	  þess	  og	  stjórnsýslulegt	  

umhverfi	  þess.	  Í	  rannsókninni	  er	  leitast	  við	  að	  svara	  þremur	  rannsóknarspurningum:	  

• Hver	  er	   reynsla	  og	  upplifun	   fatlaðra	  ungmenna	  af	   skipulögðu	   frístundastarfi	   fyrir	  
16–20	  ára	  fötluð	  ungmenni?	  

• Hvert	  er	   sjónarhorn	   starfsmanna	  á	   skipulagt	   frístundastarf	   fyrir	  16–20	  ára	   fötluð	  
ungmenni?	  	  

• Hver	  er	  stefna	  Reykjavíkurborgar	  um	  skipulagt	  frístundastarf	  fyrir	  16–20	  ára	  fötluð	  
ungmenni?	  

Tilgangur	   rannsóknarinnar	   er	   að	   draga	   fram	  heildarsýn	   á	   frístundastarfið	   út	   frá	   þessum	  

þremur	  hliðum	  sem	  taldar	  voru	  upp	  hér	  að	  ofan.	  Með	  viðtölunum	  er	  kannað	  hvernig	  þessi	  

sjónarhorn	  á	  þjónustuna	  fara	  saman	  og	  hvort	  eitt	  fremur	  annað	  sjónarhorn	  sé	  ráðandi.	  

3.2 Eigindlegar rannsóknaraðferðir 
Rannsóknin	  er	  unnin	  með	  eigindlegum	  rannsóknaraðferðum	  sem	  varpa	   ljósi	  á	  og	   rannsaka	  

félagslegan	   veruleika	   fólks.	   Þær	   eru	   leiðir	   til	   þess	   að	   nálgast	   reynsluheim	   einstaklinga	   og	  

öðlast	   dýpri	   skilning	   á	   upplifun	   og	   reynslu	   þeirra.	   Fylgst	   er	  með	   fólki	   í	   sínu	   daglegu	   lífi	   og	  

aðstæður	  þess	  skoðaðar	   í	  náttúrulegu	  umhverfi	  þeirra.	  Athyglinni	  er	  beint	  að	  því	  hvað	  fólk	  

gerir,	   hvað	  það	  hugsar	  og	  hvers	   vegna.	   Fortíð	  þess	   er	   sett	   í	   samhengi	   við	   aðstæður	  þess	   í	  

nútímanum	  og	  hið	  mannlega	  eðli	  er	  til	  umfjöllunar.	  Leitast	  er	  við	  að	  horfa	  á	  einstaklingana	  

eða	  hópinn	  og	  aðstæður	  þeirra	  sem	  heild	  (Creswell,	  2007;	  Taylor	  og	  Bogdan,	  1998).	  	  

Í	  eigindlegum	  rannsóknum	  eru	  rannsóknargögnin	  lýsandi,	  notast	  er	  við	  töluð	  eða	  skrifuð	  orð,	  

sýnilega	   hegðun	   fólks	   og	   oft	   á	   tíðum	  ýmis	   fyrirliggjandi	   gögn	   eins	   og	   persónuleg	   skjöl	   eða	  

ljósmyndir	  frá	  þátttakendum	  (Sigurlína	  Davíðsdóttir,	  2003).	  Öll	  gagnasöfnun	  miðast	  við	  að	  fá	  

upplýsingarnarnar	  frá	  fyrstu	  hendi	  og	  rannsakandinn	  fær	  tækifæri	  til	  þess	  að	  skoða	  hluti	  eða	  

fyrirbæri	   frá	   sjónarhorni	   viðmælanda	   síns.	   Rannsakandinn	   þarf	   að	   losa	   sig	   við	   sínar	   eigin	  

skoðanir,	  reynslu	  eða	  fyrirfram	  gefnar	  hugmyndir	  um	  hlutinn	  eða	  fyrirbærið	  og	  helst	  á	  þann	  

máta	   að	   hann	   sé	   að	   sjá	   eða	   upplifa	   rannsóknarefnið	   í	   fyrsta	   sinn.	   Aðeins	   þannig	   getur	  

rannsakandinn	  öðlast	  nýja	  sýn	  á	  rannsóknarefnið	  (Taylor	  og	  Bogdan,	  1998).	  	  

Í	  eigindlegum	  rannsóknum	  er	  markmiðið	  ekki	  að	  staðfesta	  eða	  hrekja	  kenningu	  sem	  

sett	   er	   fram	   í	   upphafi	   rannsóknarferilsins	   heldur	   er	   verið	   að	   vinna	   með	   hugmynd	   eða	  

kenningu,	   þróa	   hana	   og	   jafnvel	   aðlaga	   hana	   eftir	   því	   sem	   ferlið	   leiðir	   rannsakandann.	  

Tilgangurinn	  er	  að	  gögnin	  passi	  kenningunni	   (Esterberg,	  2002).	  Rannsóknarspurning	  sem	  er	  

sett	   í	   upphafi	   rannsóknar	   getur	   því	   breyst	   eftir	   því	   sem	   líður	   á	   rannsóknina.	   Á	   meðan	  

rannsakandinn	  er	  á	  vettvangi	  að	  kynna	  sér	  og/eða	  að	  læra	  um	  fólk,	  aðstæður	  eða	  fyrirbæri,	  

færist	  hann	  skrefi	  nær	  í	  að	  geta	  fullmótað	  rannsóknarspurninguna	  (Taylor	  og	  Bogdan,	  1998).	  

Þrátt	   fyrir	   þennan	   sveigjanleika	   þurfa	   eigindlegar	   rannsóknir	   að	   vera	   nákvæmar	   og	  

rannsakandi	   þarf	   að	   fara	   eftir	   ákveðnum	   vinnureglum.	   Þær	   þurfa	   að	   vera	   skipulagðar	   og	  

framkvæmdar	  á	  kerfisbundinn	  hátt	  þannig	  að	   síðar	  meir	  gæti	  annar	   rannsakandi	  gert	  aðra	  

rannsókn	  til	  samanburðar	  (Esterberg,	  2002).	  

Eigindlegir	   rannsakendur	   líta	   svo	  á	  að	  allir	   séu	   jafn	  áhugaverðir	  óháð	   stöðu	  þeirra	   í	  

samfélaginu	  og	  að	  öll	  sjónarhorn	  séu	  jafn	  mikilvæg.	  Þær	  eru	  því	  oft	  notaðar	  til	  þess	  að	  veita	  

einstaklingum	  eða	  hópi	  fólks,	  sem	  teljast	  til	  minnihlutahópa	  eða	  jaðarhópa,	  tækifæri	  til	  þess	  

að	   segja	   sína	   sögu	   og	   skapa	   vettvang	   til	   þess	   að	   koma	   þeim	   á	   framfæri	   (Creswell,	   2007;	  

Esterberg,	  2002;	  Taylor	  og	  Bogdan,	  1998).	  	  

	   Í	   fötlunarfræðirannsóknum	   hafa	   eigindlegar	   aðferðir	   verið	  mikið	   notaðar	   í	   gegnum	  

tíðina	  í	  þeim	  tilgangi	  að	  öðlast	  þekkingu	  á	  tilveru	  fatlaðs	  fólks	  og	  skilningi	  á	  aðstæðum	  þess.	  

Löngum	  hafa	   fatlaðir	   fræðimenn	  bent	  á	  að	  þekking	  og	  áhugi	  á	  málaflokki	   fatlaðs	   fólks	  hafi	  

komið	  frá	  ófötluðu	  fagfólki,	  fræðimönnum	  og	  þjónustuveitendum	  og	  umræðan	  og	  málefnin	  

því	  litast	  af	  þeirra	  áherslum.	  Með	  því	  að	  einblína	  á	  persónulega	  reynslu	  fatlaðs	  einstaklings,	  

með	   það	   að	   leiðarljósi	   að	   öðlast	   skilning	   á	   tilveru	   hans	   og	   reynslu,	   hafa	   eigindlegar	  

rannsóknaraðferðir	   haft	   töluverð	   áhrif	   á	   þróun	   fötlunarfræða	   og	   fötlunarrannsókna	  

(Rannveig	  Traustadóttir	  2006b).	  

Innan	   eigindlegrar	   rannsóknahefðar	   eru	   fjölbreyttar	   nálganir	   og	   aðferðir	   til	  

gagnaöflunar.	   Það	   fer	   eftir	   rannsóknarefninu	   og	   því	   hvar	   áherslan	   liggur,	   hvaða	   nálgun	  

hentar	   rannsókninni	   best.	   Helstu	   og	   algengustu	   nálganir	   eigindlegra	   rannsóknarhefða	   eru;	  

Lífssögurannsóknir,	   fyrirbærafræðilegar	   rannsóknir,	   grunduð	   kenning,	   etnógrafískar	  

rannsóknir	  og	  tilviksrannsóknir	   (Kvale	  og	  Brinkmann,	  2009).	  Þær	  gefa	   líka	  tækifæri	   til	  móta	  

nýjar	  hugmyndir	  eða	  kenningar	  um	  viðfangsefni	  sem	  lítið	  hefur	  verið	  fjallað	  um	  eða	  rannsaka	  

það	   frá	   öðru	   sjónarhorni	   en	   áður	   hefur	   verið	   gert	   (Creswell,	   2007).	   Ólíkar	   nálganir	  

eigindlegrar	  hefðar	  eru	  víðfeðmar	  og	  er	  því	  ekki	  unnt	  að	  gera	  þeim	  öllum	  skil	  hér	   í	  þessari	  

ritgerð.	  Þessi	  rannsókn	  er	  hins	  vegar	  unnin	  út	  frá	  fyrirbærafræðilegri	  nálgun	  og	  verður	  hér	  í	  

framhaldi	  gerð	  ítarlegri	  grein	  fyrir	  helstu	  einkennum	  hennar.	  

3.3 Fyrirbærafræði 
Í	   þessari	   rannsókn	   er	   verið	   að	   rannsaka	   sameiginlega	   	   reynslu	   af	   ákveðnu	   fyrirbæri	   sem	   í	  

þessu	   tilfelli	   er	   skipulagt	   frístundastarf	   fyrir	   fatlaða	   framhaldsskólanemendur	   í	   Reykjavík.	  

Fyrirbærafræði	   er	   heimspekistefna	   sem	   er	   jafnan	   kennd	   við	   þjóðverjan	   Edmund	   Husserl	  

(1859–1938).	   Husserl	   átti	   stóran	   þátt	   í	   að	   leggja	   grunninn	   að	   því	   sem	   er	   oft	   kallað	  

nútímafyrirbærafræði	  en	  hann	  lagði	  mikla	  áherslu	  á	  að	  fyrirbærafræði	  yrði	  að	  sér	  fræðigrein	  

sem	  rannsakaði	  hvernig	  fyrirbæri	  birtust	   í	  vitundinni.	  Husserl	   taldi	  það	  ekki	  síður	  mikilvægt	  

að	  draga	  lærdóm	  af	  reynslu	  einstaklingsins,	  upplifun	  hans	  og	  skynjun	  en	  að	  horfa	  á	  hlutinn	  

utan	  frá	  eins	  og	  vísindin	  höfðu	  tilhneigingu	  til	  (Björn	  Þorsteinsson,	  2009;	  Creswell,	  2007).	  

	   Fræðimenn	  eiga	  erfitt	  með	  að	  skilgreina	  fyrirbærafræði	  því	  ekkert	  eitt	  atriði	  einkennir	  

hana	   en	   þeir	   sammælast	   þó	   um	   nokkur	   meginatriði	   sem	   hér	   verður	   gerð	   grein	   fyrir.	  

Grundvallarsjónarmið	  hennar	  er	  hin	  ætlandi	  vitund	  (þ.	  Intentionält),	  það	  er	  að	  vitund	  okkar	  

beinist	  ætíð	  að	  einhverju.	  Vitundin	  hefur	  alltaf	  eitthvað	  viðfang	  og	  reynsla	  fæst	  með	  reynslu	  

af	   einhverju,	   því	   heimurinn	   er	   ávallt	   þegar	   til	   staðar.	   Kjarni	   fyrirbærafræðar	   beinist	   að	  

mannlegri	  vitund	  og	  hvernig	  hún	  birtist.	  Hún	  lítur	  svo	  á	  að	  veruleikinn	  sé	  ekki	  aðeins	  það	  sem	  

hægt	   er	   að	   styðja	  með	   vísindum	   heldur	   er	   veruleikinn	   það	   sem	   birtist	   okkur	   í	   vitundinni.	  

Fyrirbærafræðin	  reynir	  að	  nálgast	  hinn	  mikla	  sannleika	  frá	  fyrstu	  persónu	  sjónarhorni,	  sem	  er	  

sjónarhorn	  sjálfrar	  vitundarinnar.	  Henni	  er	  ætlað	  að	  lýsa	  því	  sem	  fyrir	  ber	  en	  ekki	  útskýra	  það	  

eða	  skilgreina	  á	  neinn	  hátt	  (Björn	  Þorsteinsson,	  2009).	  	  

Í	  fyrirbærafræðilegum	  rannsóknum	  eru	  tvær	  meginspurningar	  hafðar	  að	  leiðarljósi:	  „hver	  er	  

þín	   reynsla	   og	   upplifun	   af	   starfinu?“	   og	   „hvernig	   lýsir	   hún	   sér?“	   Fyrirbærafræðilegum	  

rannsóknum	  er	   því	  ætlað	   að	   varpa	   ljósi	   á	   vitundina	   og	   veruleikann.	  Markmið	   þeirra	   er	   að	  

komast	  að	  eðli	  upplifanna	  og	  þeirra	  ólíku	  tegunda	  reynslu	  af	  fyrirbærum.	  Tilgangurinn	  er	  að	  

nálgast	   innviðinn,	   finna	   kjarnann	   og	   þannig	   komast	   í	   snertingu	   við	   hina	  mannlegu	   reynslu	  

hvers	  og	  eins	  (Creswell,	  2007).	  	  

Til	   þess	  að	  það	   takist	  þarf	   að	  huga	  að	   tveimur	  grunnhugtökum	   í	   fyrirbærafræðinni,	  

frestun	  (Epokhê)	  og	  afturfærslu	  (Reduktion).	  Frestun	  felst	   í	  að	  fresta	  eða	  ýta	  tímabundið	  til	  

hliðar	  öllum	  þeim	  fyrirframgefnu	  hugmyndum	  eða	  forsendum	  sem	  við	  höfum	  um	  fyrirbærið	  

þangað	   til	   að	   horft	   er	   á	   fyrirbærið	   með	   augum	   forvitins	   barns,	   sem	   leitast	   eftir	   að	   læra,	  

kynnast	  og	  upplifa.	  Þannig	  er	  hægt	  að	  nálgast	  kjarna	  hverrar	  upplifunar	  fyrir	  sig	  og	  þá	  fyrst	  er	  

hægt	  að	  hefjast	  handa	  við	  að	  lýsa	  því	  sem	  fyrir	  augu	  ber	  (Björn	  Þorsteinsson,	  2009;	  Kvale	  og	  

Brinkmann,	  2009).	  Með	  afturfærslu	  er	  leitast	  við	  að	  svara	  ýmsum	  spurningum	  sem	  snúa	  að	  

viðfangsefni	  reynslunnar,	  svo	  sem	  hvað	  það	  er	  sem	  greinir	  eina	  tegund	  upplifunar	  frá	  annarri	  

(Björn	  Þorsteinsson,	  2009).	  	  

Líkt	  og	   áður	  hefur	   komið	   fram	  var	   í	   þessari	   rannsókn	   leitast	   við	   að	   fanga	  upplifaða	  

reynslu	   tveggja	   ólíkra	   hópa	   af	   sama	   fyrirbærinu.	   Hóparnir	   deildu	   ekki	   sömu	   reynslu	   eða	  

upplifun	  af	   fyrirbærinu,	  aðeins	  einstaklingarnir	   innan	  hvers	  hóps.	  Til	  þess	  að	  nálgast	  kjarna	  

vitundarinnar	  lýstu	  viðmælendur	  rannsóknarinnar	  hvernig	  þeirra	  upplifun	  og	  reynsla	  var	  eins	  

og	  þau	  skynjuðu	  hana.	  Þannig	  fékk	  ég	  „hinn	  mikla	  sannleika“	  frá	  fyrstu	  persónu	  sjónarhorni.	  

Viðtölin	  voru	  leið	  til	  þess	  að	  sjá	  og	  skilja	  hvaða	  merkingu	  fyrirbærið	  hafði	  fyrir	  viðmælendur	  

en	   ekki	   nóg	   að	   hlusta	   á	   orð	   viðmælendanna,	   heldur	   þarf	   að	   sjá	   þegar	   orðin	   eru	   sögð.	  

Viðbrögð,	  andlitsdrættir	  og	  látbragð	  segja	  meira	  en	  orðið	  sjálft	  (Kvale	  og	  Brinkmann,	  2009).	  	  

Af	  fyrirbærafræðilegum	  nálgunum	  er	  helst	  að	  nefna	  tvær	  gerðir,	  sú	  sem	  túlkar	  og	  sú	  

sem	   byggir	   á	   reynslunni.	   Í	   túlkandi	   fyrirbærafræði	   (e.	   Hermeneutical	   phenomenology)	   er	  

rannsakandinn	   trúr	   fyrirbærinu	   og	   því	   sem	   grundvallast	   í	   lifaðri	   reynslu	   einstaklingsins.	  

Rannsakandi	   reynir	   að	   skilja	   upplifun	   eða	   reynslu	   viðmælanda	   síns	  með	   því	   að	   vera	   bæði	  

túlkandi	  og	  greinandi	  í	  skrifum	  sínum.	  

Reynslumiðaða	   nálgunin	   (e.	   Transcendental	   phenomenology)	   er	   sú	   sem	   þessi	  

rannsókn	  er	  byggð	  á.	  Rannsakandi	  velur	  sér	  fyrirbæri	  til	  að	  rannsaka,	  safnar	  gögnum	  frá	  vel	  

völdum	  viðmælendum	  sem	  deila	  lifaðri	  reynslu	  af	  fyrirbærinu.	  Við	  gagnaöflun	  þarf	  að	  notast	  

við	   eitt	   lykilhugtaka	   Husserl,	   frestun	   (epokê).	   Rannsakandi	   skrifar	   lýsingu	   á	   því	   hvað	  

viðmælendur	  upplifðu	  og	  aðra	  um	  hvernig	  viðmælendur	  upplifðu	  reynsluna.	  Út	  frá	  þessum	  

tveimur	  lýsingum	  fjallar	  rannsakandi	  um	  kjarna	  reynslunnar	  og	  hvernig	  ein	  merking	  sameinar	  

alla	  reynsluna	  (Creswell,	  2007;	  	  Björn	  Þorsteinsson	  2009).	  

3.4 Afstaða rannsakanda 
Í	   eigindlegum	   rannsóknum	   skiptir	   afstaða	   rannsakanda	   máli,	   bæði	   í	   gagnasöfnuninni,	  

gagnagreiningu	   og	   í	   skrifunum.	   Eins	   og	   fram	   hefur	   komið	   er	   eitt	   af	   lykilatriðum	  

fyrirbærafræði	   að	   rannsakandi	   tekur	   tímabundið	   út	   alla	   sína	   reynslu	   og	   leggur	   fyrirfram	  

mótaðar	   hugmyndir	   sínar	   til	   hliðar	   svo	   hann	   geti	   upplifað	   nýja	   og	   ferska	   sýn	   á	   fyrirbærið	  

(Creswell,	   2007).	   Ekki	   eru	   allir	   sammála	   því	   að	   rannsakandi	   geti	   nálgast	   algert	   hlutleysi	   og	  

telja	  að	  reynsla	  hans	  og	  upplifun	  muni	  ætíð	  lita	  sýn	  hans	  á	  viðfangsefnið.	  Heimspekingurinn	  

John	  Stuart	  Mill	  taldi	  að	  ekki	  væri	  hægt	  að	  skilja	  nýja	  hluti	  án	  þess	  að	  byggja	  á	  því	  sem	  maður	  

veit	   fyrir.	  Hann	  segir	  að	  óafvitandi	  setjum	  við	   fram	  kenningu	  um	  alla	  þá	  hluti	  eða	  hugsanir	  

sem	   við	   skiljum	   ekki	   (Esterberg,	   2002).	   Rannskandi	   er	   í	   stóru	   hlutverki	   í	   eigindlegum	  

rannsóknum,	  það	  er	  hann	  sem	  safnar	  öllum	  gögnum,	  tekur	  viðtöl	  við	  þátttakendur	  og	  dvelur	  

jafnvel	  lengri	  tíma	  á	  vettvangi.	  Það	  er	  því	  í	  hans	  höndum	  að	  koma	  því	  sem	  hann	  hefur	  lært	  og	  

upplifað	   frá	  sér	  á	  þann	  hátt	  að	  reynsla	  og	  upplifun	  þátttakenda	  skili	   sér	   til	   lesenda	  en	  ekki	  

þær	  hugmyndir	  sem	  rannsakandinn	  kemur	  með	  í	  rannsóknina.	  	  

Það	  var	  ekki	  fyrr	  en	  ég	  fór	  af	  stað	  með	  rannsóknina	  og	  las	  mér	  til	  um	  bæði	  eigindlega	  

rannsóknarhefð	  og	  um	   fyrirbærafræðina	   sem	  ég	  áttaði	  mig	   á	  því	   að	  ég	  átti	   töluvert	   í	   land	  

með	  að	   teljast	   sem	  hlutlaus	   rannsakandi	   gagnvart	   viðfangsefninu	  og	  þátttakendum.	   Í	   raun	  

hefur	  viðhorf	  mitt	   til	  bæði	  viðfangsefnisins	  og	  þátttakenda	  grundvallast	  af	   starfi	  mínu	  með	  

fötluðum	   börnum	   og	   unglingum.	   Síðan	   2007	   hef	   ég	   starfað	   sem	   forstöðumaður	   í	  

sambærilegu	  starfi	  og	  hér	  er	  til	  rannsóknar,	  nema	  fyrir	  yngri	  aldurshóp.	  Ég	  hef	  því	  nær	  oftast	  

verið	   í	   stjórnendastöðu	  gagnvart	  þeim,	  einhvers	  konar	  yfirboðari,	   leiðbeinandi	  eða	   ráðgjafi	  

sem	  tekur	  lokaákvarðanir	  um	  margt	  sem	  tengist	  þeirra	  lífi	  á	  einn	  eða	  annan	  hátt.	  Ég	  komst	  

að	  því	  að	  mín	  skoðun	  á	  rannsóknarefninu	  hefur	  litast	  af	  upplifun	  þriðja	  aðila	  af	  starfinu	  og	  að	  

einhverju	  leyti	  neikvæðum	  staðalmyndum	  sem	  hafa	  verið	  um	  starfið	  frá	  öðrum	  en	  þeim	  sem	  

nýta	  sér	  þjónustuna.	  Það	  var	  þó	  ekki	  nóg	  að	  ýta	  mínum	  skoðunum	  til	  hliðar	  heldur	  þurfti	  ég	  

að	  gera	  það	  á	  þann	  hátt	  sem	  fyrirbærafræðin	  gerir	  ráð	  fyrir.	  Heimspekilegar	  vangaveltur	  um	  

þætti	  eins	  og	  vitund	  og	  veruleika	  tóku	  sinn	  tíma	  og	  ég	  þurfti	  að	  hafa	  hugann	  við	  það	  allt	  ferlið	  

til	  að	  öðlast	  tilgang	  fyrirbærilegra	  rannsókna,	  að	  finna	  kjarna	  þessara	  sameiginlegu	  reynslu	  af	  

fyrirbærinu.	  	  

Það	  var	  erfiðaðra	  en	  ég	  bjóst	  við	  að	  reyna	  að	  nálgast	  hlutleysið.	  Ég	   fann	  að	  reynsla	  

mín	  truflaði	  mig	  oft	  á	  tíðum	  en	  með	  því	  að	  nota	  fjölbreyttar	  rannsóknaraðferðir	  til	  þess	  að	  

nálgast	  reynslu	  viðmælanda	  af	  viðfangsefninu	  fékk	  ég	  nýja	  sýn	  á	  frístundastarfið,	  á	  upplifun	  

þátttakanda	  og	  á	  hlutverk	  starfsfólksins,	  sem	  ég	  tel	  vera	  sprottin	  upp	  af	  hlutlausum	  grunni.	  

Ferðalagið	  var	  mjög	  lærdómsríkt	  og	  um	  leið	  hvetjandi	  því	  að	  við	  hvert	  skref	  með	  opin	  huga	  

gagnvart	  viðfangsefninu	  sá	  ég	  tækifæri	  og	  ég	  náði	  takmarki	  eigindlegrar	  rannsóknahefðar.	  Að	  

kynnast	   því	   sem	   liggur	   á	   bak	   við	   orðin,	   öðlaðst	   dýpri	   skilning	   á	   viðfangsefninu	   og	   vera	  

skrefinu	  nær	  því	  að	  skilja	  þann	  heim	  sem	  rannsakaður	  er.	  

3.5 Tengsl við þátttakendur 
Eins	   fram	   hefur	   komið	   þá	   hefur	   rannsakandi	   í	   eigindlegum	   rannsóknum	   mikil	   áhrif	   á	  

rannsóknina	   þar	   sem	  hann	   er	   einn	   um	   að	   afla	   allra	   heimilda	   og	   vinna	   úr	   þeim.	   Því	   skiptir	  

afstaða	   rannsakandans	  máli	   og	   tengsl	  hans	   við	  þátttakendur	   (Esterberg,	   2002).	   Tengsl	  mín	  

við	   þátttakendur	   voru	   mismikil,	   bæði	   fyrir	   og	   eftir	   viðtölin.	   Ég	   var	   málkunnug	   tveimur	  

starfsmönnum	  sem	  ég	  tók	  viðtal	  við	  og	  þekkti	  til	  tveggja	  ungmennanna.	  

	  Í	   kaflanum	   Aðferðir	   og	   rannsóknargögn	   verður	   fjallað	   nánar	   um	   opin	   viðtöl	   sem	  

byggjast	   upp	   eins	   og	   samtöl	   milli	   tveggja	   einstaklinga.	   Það	   er	   látið	   ósagt	   þar	   að	   í	   öllum	  

viðtölum	   fyrirfinnast	   valdatengsl	   milli	   rannsakanda	   og	   þátttakenda	   (Kvale	   og	   Brinkmann,	  

2009).	  Ég	  hafði	  völdin	   í	  öllum	  viðtölunum	  mínum,	  ég	   fann	  greinanlegan	  mun	  hvernig	  þessi	  

valdatengsl	  birtust	  á	  ólíkan	  hátt	  eftir	  viðmælendum.	  Tengsl	  mín	  við	  starfmennina	  voru	  önnur	  

en	   tengsl	   mín	   við	   ungmennin	   þar	   sem	   við	   vinnum	   á	   svipuðum	   starfsvettvangi.	   Mín	  

persónulega	  reynsla	  gerði	  það	  að	  verkum	  að	  ég	  hafði	  mikinn	  skilning	  á	  því	  sem	  þau	  töluðu	  

um	  og	  átti	  því	  auðvelt	  með	  að	  tengjast	  starfsmönnum	  sem	  ég	  ræddi	  við.	  Í	  kjölfarið	  myndaðist	  

gagnkvæmt	  traust	  milli	  mín	  og	  þeirra	  og	  við	  gátum	  kafað	  dýpra	  í	  viðfangsefnið	  á	  styttri	  tíma	  

en	  ef	  ég	  hefði	  enga	  reynslu	  haft	  af	  umræðuefninu.	  Ókostirnir	  voru	  að	  sama	  skapi	  þeir	  að	  ég	  

deildi	  reynslu	  með	  starfsmönnunum	  sem	  ég	  tók	  viðtöl	  við	  sem	  gerði	  það	  að	  verkum	  að	  ég	  var	  

stundum	  ósammála	  þeim	  eða	  hafði	  sterkar	  skoðanir	  á	  því	  sem	  sagt	  var.	  Ég	  gerði	  mér	  grein	  

fyrir	  því	  að	  ég	  sem	  stjórnandi	  á	  sambærilegum	  vinnustað	  og	  starfsmennirnir	  unnu	  á	  gæti	  haft	  

áhrif	  á	  tengsl	  okkar.	  En	  ég	  tel	  að	  svo	  hafi	  ekki	  orðið.	  	  

Eftir	  á	  að	  hyggja	  hefði	  ég	  kosið	  að	  þekkja	  meira	  til	  þeirra	  ungmenna	  sem	  ég	  tók	  viðtöl	  við	  en	  

ég	  gerði.	  Ég	  tel	  að	  ég	  hefði	   líklega	  náð	  innihaldsríkari	  viðtölum	  sem	  líktust	  meira	  samtölum	  

en	   þau	   gerðu	   í	   raun.	   Valdatengsl	   okkar	   lituðust	   helst	   af	   tengingu	  minni	   við	   starfsvettvang	  

frístundastarfsins	  og	  aldursmun	  en	  ég	  tel	  að	  það	  hafi	  ekki	  haft	  mikil	  áhrif	  á	  viðtölin	  þar	  sem	  

ungmennin	  vissu	   í	   flestum	  tilfellum	  ekki	  af	   starfstengingunni.	  Fyrir	  utan	  mig	  sjálfa,	  þá	  voru	  

aðrir	   tengiliðir	  mínir	   við	   viðmælendur	  úr	  báðum	  hópum,	   starfsmenn	  þeirra	   sérnámsbrauta	  

sem	   ungmennin	   stunda	   nám	   sitt	   við	   og	   verkefnastjóri	   frístundastarfsins	   og	   móðir	   eins	  

ungmennisins.	   Tengiliðir	   komu	  með	   uppástungur	   um	   viðtalsstað	   sem	   var	   í	   öllum	   tilfellum	  

þátttakendum	  vel	  kunnur.	  	  

3.6 Aðferðir og rannsóknargögn 
Eins	  og	  fram	  hefur	  komið	  þá	  eru	  til	  margar	  aðferðir	  innan	  eigindlegrar	  rannsóknarhefðar	  til	  

gagnaöflunar	  og	   fer	  það	  eftir	   rannsóknarefninu	  hvaða	  aðferð	  hentar	  best	   (Creswell,	  2007).	  

Hér	  á	  eftir	  kemur	  umfjöllum	  um	  þær	  aðferðir	  sem	  notaðar	  voru	  í	  þessarri	  rannsókn.	  

3.6.1 Opin viðtöl 
Viðtöl	   eru	   byggð	   á	   samtalstækni	   sem	   flestir	   fullorðnir	   einstalingar	   búa	   yfir,	   að	   spyrja	  

spurninga	   og	   hlusta	   á	   þann	   sem	   spurt	   er.	   Viðtöl	   eru	   samtöl	   sem	   hafa	   uppbyggingu	   og	  

markmið	  og	  það	  fer	  eftir	  formi	  viðtalanna	  hversu	  skipulögð	  þau	  eru.	  Opin	  viðtöl	  er	  það	  form	  

sem	   hentar	   hvað	   best	   til	   eigindlegra	   rannsókna	   en	   þau	   grundvallast	   á	   trausti	   til	  

rannsakandans.	   Rannsakandi	   sest	   niður	  með	   viðmælanda	   sínum	   og	   í	   gegnum	   samtal	   sem	  

þeir	  eiga	  sín	  á	  milli	  fær	  rannsakandinn	  spurningum	  sínum	  svarað	  og	  kemst	  nær	  því	  að	  upplifa	  

reynslu	   viðmælandans	   (Kvale	   og	   Brinkman,	   2009).	   Viðtalsformið	   er	   óformlegt	   og	  

viðmælandinn	   fær	   tækifæri	   til	   þess	   að	   deila	   reynslu	   sinni	   af	   fyrirbærinu	  með	   sínum	   eigin	  

orðum	  og	   leiðum.	  Rannsakandinn	  hefur	  engar	   fyrirfram	  mótaðar	   spurningar	  né	  hugmyndir	  

um	  það	  sem	  spyrja	  skal	  um	  og	  byggjast	  viðtölin	  því	  frekar	  upp	  á	  viðmælendunum	  sjálfum.	  Í	  

viðtalinu	  býr	   rannsakandinn	   til	   spurningar	  út	   frá	  því	   sem	  hann	  upplifir,	   fylgir	   þeim	  eftir	   og	  

mótar	  nýjar	  spurningar	  í	  viðtalinu	  þar	  sem	  við	  á	  (Berg,	  2009).	  	  

Viðtölin	  sem	  rannsóknin	  byggir	  á	  voru	  átts	  talsins.	  Ekkert	  af	  þeim	  urðu	  „alveg	  hrein“	  

opin	  viðtöl	  eins	  og	  ég	  hafði	  hugsað	  mér.	  Þrjú	  af	  þeim	  komust	  þó	  nálægt	  því	  en	  ég	  var	  búin	  að	  

fara	   aðeins	   yfir	   nokkrar	   spurningar	   í	   huganum	   fyrir	   viðtölin.	   Ég	   hafði	   ekki	   spurningalista	  

meðferðis	   í	  viðtölin	  en	  ég	  hafði	  það	   í	  huga	  að	   fá	  ákveðnar	  upplýsingar	   frá	  þeim	  en	  að	  öllu	  

öðru	   leyti	   voru	  þau	  eins	  og	   lýst	   var	  hér	   að	  ofan.	   	   Í	   hinum	  viðtölunum	  var	  ég	  með	   tilbúinn	  

stuttan	   viðtalsramma	   til	   viðmiðunar	  og	   til	   þess	   að	   styðjast	   við.	  Milli	   viðtala	   endurbætti	   ég	  

viðtalsrammann	  þegar	  ég	   taldi	  þess	  þurfa	  eftir	  að	  hafa	   framkvæmt	  bráðabirgðagreiningu	  á	  

fyrri	   viðtölum.	   Þessi	   fimm	   viðtöl	   voru	   því	   hálf	   opin	   viðtöl.	   Viðtölin	   fóru	   fram	   á	   heimavelli	  

þátttakenda,	  sem	  í	  þessum	  tilfellum	  voru	  í	  skólum	  ungmennanna	  og	  á	  vinnustað	  starfsmanna	  

sem	  skapaði	  þægilegt	  andrúmsloft.	  	  

3.6.2 Hálf opin viðtöl 
Í	  hálf	  opnum	  viðtölum	   fer	  viðtalið	  að	  mestu	   leyti	   fram	  eins	  og	   í	  opnum	  viðtölum	  nema	  þá	  

hefur	   rannsakandinn	   með	   sér	   lista	   af	   fyrirfram	   mótuðum	   spurningum	   sem	   notaðar	   eru	   í	  

viðtölunum	  eftir	  ákveðinni	  röð.	  Rannsakandinn	  hefur	  þó	  fullt	  leyfi	  til	  þess	  að	  spyrja	  annarra	  

spurninga	  út	  frá	  svörum	  viðmælendanna	  og	  fylgja	  þeim	  eftir.	  Það	  er	  kannski	  ekki	  rétt	  að	  líkja	  

hálf	  opnum	  viðtölum	  við	  samtöl	  milli	  tveggja	  einstaklinga	  því	  þar	  sem	  viðtölunum	  er	  stjórnað	  

af	  rannsakanda.	  	  

	   Viðsnúningur	  getur	  þó	  orðið	  á	  viðtalinu	  en	  það	  er	   í	  höndum	  rannsakanda	  að	  spyrja	  

spurningar,	  hlusta	  og	  meta	  hvenær	  spurningu	  er	  lokið.	  Hann	  getur	  því	  beint	  viðtalinu	  aftur	  á	  

þá	   braut	   sem	   hann	   ætlaði	   upphaflega	   (Esterberg,	   2002).	   Í	   hálf	   opnum	   viðtölum	   þarf	  

rannsakandinn	  að	  kynna	   sér	  málfar	  og	  málfarsnotkun	  viðmælanda	   fyrir	   viðtölin,	  þannig	  að	  

spurningarnar	   séu	   þess	   eðlis	   að	   þær	   falli	   inn	   í	   „málfarsmenningu“	   þeirra	   eða	   þá	   að	   nota	  

viðeigandi	   málfar	   og	   orðaforða	   í	   nýju	   spurningunum.	   Þannig	   nálgast	   rannsakandinn	   heim	  

viðmælanda	   í	   viðtölunum	   (Esterberg,	   2002).	   Þessi	   tegund	   viðtala	   hefur	   reynst	   vel	   í	  

rannsóknum	  með	  fólki	  með	  þroskahömlun	  (til	  dæmis:	  Kristín	  Björnsdóttir,	  2009).	  

3.6.3 Þátttökuathuganir 
Þegar	  eigindlegur	  rannsakandi	  fer	  á	  vettvang	  fylgist	  hann	  með	  og	  meðtekur	  það	  sem	  fram	  fer	  

án	  þess	  að	  draga	  athyglina	  að	  sér	  (Berg	  2009).	  Það	  er	  í	  mannlegu	  eðli	  að	  bregðast	  við	  þegar	  

fylgst	  er	  með	  manni	  og	  bara	  það	  að	  rannsakandi	  sé	  á	  staðnum	  getur	  breytt	  hegðun	  fólks.	  Það	  

er	  ekki	  fyrr	  en	  eftir	  töluverðan	  tíma	  á	  vettvangi	  sem	  einstaklingar	  eða	  hópur	  fólks	  sýnir	  sína	  

réttu	  hegðun	  fyrir	  framan	  utanaðkomandi	  (O´Reilly,	  2005;	  Esterberg,	  2002).	  	  

Ég	  framkvæmdi	  þrjár	  þátttökuathuganir	  sem	  stóðu	  yfir	  í	  allt	  frá	  einni	  klukkustund	  upp	  

í	  rúmlega	  tvær	  klukkustundir.	  Það	  nægði	  þó	  ekki	  til	  þess	  að	  ég	  félli	  algjörlega	  inn	  í	  hópinn.	  Ég	  

vakti	   töluverða	   athygli	   þar	   sem	   ég	   var	   nýtt	   andlit	   í	   hópnum	   og	   var	   spurð	   reglulega	   af	  

ungmennunum	  hvort	  ég	  væri	  nýr	  starfsmaður.	  Eftir	  hverja	  þátttökuathugun	  rifjaði	  ég	  upp	  allt	  

sem	   ég	   hafði	   séð,	   fundið	   og	   hugsað	   í	   upptökutæki	   og	   teiknaði	   upp	   staðinn.	  Minningarnar	  

voru	  síðan	  afritaðar	  um	   leið	  og	  heim	  var	  komið	  til	  þess	  að	  koma	  öllum	  athugunum	  á	  blað,	  

sem	  minnst	  menguðum	  af	  utanaðkomandi	  áhrifum	  og	  gleymsku.	  Allar	  persónugreinanlegar	  

upplýsingar	  voru	  dulkóðaðar	  og	  upptökunum	  síðan	  eytt.	  Öll	  persónueinkenni	  voru	  afmáð	  og	  

ekki	  unnið	  með	  persónugreinanleg	  gögn.	  

3.6.4 Önnur rannsóknargögn 
Til	   þess	   að	   afla	   upplýsinga	   um	   stefnu	   Reykjavíkurborgar	   um	   skólatengt	   frístundastarf	   fyrir	  

fatlaða	   framhaldsskólanema	   voru	   opinber	   gögn	   skoðuð	   og	   lesin.	   Upplýsingarnar	   fengust	   í	  

opinberum	   gögnum	   sem	   eru	   aðgengileg	   á	   heimasíðu	   Reykjavíkurborgar.	   Skoðaðar	   voru	  

fundargerðir	   borgarstjórnar,	   borgarráðs	   og	   Íþrótta–	   og	   tómstundasviðs	   á	   tímabilinu	   2010–

2014.	  Leitað	  var	  sérstaklega	  eftir	  fundargerðum	  sem	  innihéldu	  umræður	  um:	  frístundastarf	  

fyrir	   fötluð	   ungmenni,	   frístundastarf	   fyrir	   fatlaða	   framhaldsskólanemendur,	   Hitt	   Húsið,	  

fatlaðir	   framhaldsskólanemendur	   eða	   fötluð	   ungmenni.	   Einnig	   voru	   lesnar	   ársskýrslur	  

Velferðarsviðs	   frá	   árinu	   2011	   og	   starfsáætlun	   Íþrótta–og	   tómstundasviðs	   2013.	   Þar	   sem	  

leitað	  var	  eftir	  umfjöllun	  um	  ofangreind	  leitarorð	  og	  einnig	  um	  yfirfærslu	  á	  þjónustu	  fatlaðs	  

fólks	  frá	  ríki	  til	  sveitarfélaga	  árið	  2011.	  Að	  auki	  var	  stuðst	  við	  heimasíðu	  Hins	  Hússins	  og	  reynt	  

var	   að	   finna	   annað	   útgefið	   efni	   um	   rannsóknarefnið	   á	   Veraldarvefnum.	   Ég	   hafði	   síðan	  

samband	   við	   starfsmann	   frá	   Velferðarsviði	   þegar	   opinber	   gögn	   gátu	   ekki	   veitt	   svör	   við	  

spurningum	   sem	   ég	   hafði	   og	   fóru	   samskiptin	   fram	   í	   tölvupósti.	   Samningur	   Sameinuðu	  

þjóðanna	  um	   réttindi	   fatlaðs	   fólks	   (2007)	   og	  mannréttindasáttmáli	   Reykjavíkurborgar	   voru	  

einnig	  notaðir	  í	  heimildaöflun.	  

3.6.5 Þátttakendur 
Lykilþátttakendur	  í	  rannsókninni	  voru	  átta	  einstaklingar;	  fimm	  ungmenni	  og	  þrír	  starfsmenn	  

frístundastarfsins.	   Aðrir	   þátttakendur	   voru;	   starfsmaður	   Velferðarsviðs,	   þátttakendurnir	   í	  

frístundastarfinu	   og	   þeir	   starfsmenn	   frístundastarfsins	   sem	   ég	   hitti,	   sá	   og	   fylgdist	   með	   í	  

heimsókn	   minni	   á	   vettvang	   auk	   nokkurra	   annara	   starfsmanna	   sem	   deildu	   húsnæði	   með	  

frístundastarfinu	  og	  komu	  stundum	  við	  sögu	  í	  þátttökuathugunum.	  	  

Ungmennin	   voru	   þrjár	   stelpur	   og	   tveir	   strákar	   sem	   voru	   öll	   orðin	   sjálfráða	   og	  

stunduðu	  nám	  á	  sérnámsbraut	  í	  sínum	  framhaldsskólum.	  Tvö	  þeirra	  bjuggu	  í	  sama	  hverfi	  og	  

könnuðust	   við	   hvort	   annað	   áður	   en	   leiðir	   þeirra	   lágu	   aftur	   saman	   í	   framhaldsskóla	   og	   í	  

frístundastarfinu.	  Önnur	   tvö	  bjuggu	   í	   öðrum	  hverfum	  borgarinnar	   og	   eitt	   þeirra	   bjó	   í	   öðru	  

sveitarfélagi.	   Ég	   hitti	   fjögur	   ungmenni	   einu	   sinni	   og	   eitt	   ungmenni	   hitti	   ég	   í	   tvö	   skipti.	  

Þátttakendum	  verður	  gerð	  nánari	  skil	  í	  fimmta	  kafla.	  	  

Starfsmennirnir	  sem	  voru	  tvær	  konur	  og	  einn	  maður,	  höfðu	  öll	  meira	  en	  tveggja	  ára	  

starfsreynslu	  í	  þessu	  tiltekna	  frístundastarfi.	  Tveir	  starfsmannanna	  voru	  fagmenntaðir	  á	  svið	  

uppeldis–	  og	  menntamála	  og	  sá	  þriðji	  var	  í	  háskólanámi	  í	  tómstunda–	  og	  félagsmálafræði	  við	  

Háskóla	   Íslands.	   Ég	   hitti	   starfsmennina	   einu	   sinni	   í	   viðtölum	   og	   síðan	   í	  

vettvangsheimsóknunum	   og	   átti	   við	   þá	   samtöl	   tengd	   starfinu	   þeirra	   og	   rannsókninni.	   Þau	  

samtöl	   voru	   ekki	   hljóðrituð	   en	   þau	   rifjuð	   upp	   í	   upptökutæki	   að	   loknum	  

vettvangsheimsóknum,	  með	  þeirra	  vitneskju,	  svo	  framalega	  sem	  það	  tengdist	  rannsókninni.	  

Starfsmenn	  frístundastarfsins	  sem	  rætt	  var	  við	  voru	  á	  aldrinum	  23–35	  ára.	  

3.7 Gagnagreining 
Ég	   fékk	   leyfi	   frá	   Persónuvernd	   fyrir	   rannsókninni	   og	   gagnasöfnun	   hófst	   haustið	   2012	  með	  

vettvangsheimsóknum	   og	   viðtölum.	   Vettvangsheimsóknirnar	   voru	   farnar	   í	   nóvember	   2012	  

og	  mars	  2014.	  Viðtölin	  fóru	  fram	  í	  október	  og	  nóvember	  2012	  og	  janúar	  2013.	  Þau	  fóru	  fram	  

í	   framhaldsskólum	   ungmennanna	   í	   Reykjavík	   og	   í	   húsnæðinu	   sem	   frístundastarfið	   hefur	  

aðstöðu.	  Viðtölin	  við	  ungmennin	  voru	  að	  meðaltali	  20–30	  mínútur	  og	  var	  það	  tengiliður	  sem	  

sá	   um	   að	   velja	   stað	   og	   tíma	   fyrir	   okkur	   út	   frá	   stundatöflu	   ungmennanna.	   Viðtölin	   við	  

starfsmennina	   urðu	   lengri	   en	   áætlað	   var	   eða	   um	  60	  mínútur	   og	   var	   tímasetning	   ákveðin	   í	  

samráði	  við	  starfsmennina	  og	  yfirmann	  þeirra.	  	  

Gagnagreining	  var	  með	  hefðbundnu	  sniði	   fyrirbærafræðilegrar	  nálgunar.	  Viðtölin	  öll	  

voru	  hljóðrituð,	  þau	  afrituð	  orðrétt	  og	  hljóðupptökunum	  síðan	  eytt.	  Ég	  reyndi	  eftir	  fremsta	  

megni	   að	  afrita	  hvert	   viðtal	   og	   frumgreina	  gögnin	   fyrir	   næsta	   viðtal	   á	   eftir	   til	   þess	   að	   fara	  

betur	   undirbúin	   í	   næsta	   viðtal.	   Farið	   var	   með	   allar	   upplýsingar	   sem	   trúnaðarmál	   og	   allar	  

persónugreinanlegar	  upplýsingar	  voru	  dulkóðaðar.	  Við	  greiningu	  gagnanna	  las	  ég	  oft	  og	  vel	  

yfir	   gögnin	   og	   notaðist	   við	   einfalda	   kóðun	   á	   afrituð	   gögn	   til	   að	   undirbúa	   þemagreinginu.	  

Leitað	   var	   af	   mikilvægum	   endurteknum	   hugmyndum	   eða	   yfirlýsingum	   (e.	   Significant	  

statements)	  sem	  birtust	  í	  frásögnum	  viðmælanda.	  Yfirlýsingunum	  var	  síðan	  safnað	  saman	  og	  

úr	   þeim	   mynduð	   þemu.	   Þemun	   röðuðust	   síðan	   saman	   og	   úr	   varð	   lýsing	   á	   upplifun	  

viðmælanda	  á	  fyrirbærinu,	  sem	  birtist	  hér	  í	  fjórða,	  fimmta	  og	  sjötta	  kafla	  ritgerðarinnar.	  

3.8 Siðferðileg og aðferðafræðileg álitamál 
Upp	   komu	   nokkur	   álitamál	   við	   gerð	   rannsóknarinnar	   en	   reynt	   var	   að	   leysa	   úr	   þeim	   eftir	  

fremsta	  megni.	  Helst	  ber	  að	  nefna	  það	  vald	  sem	  ég	  upplifði	  mig	  hafa	  gagnvart	  þátttakendum.	  

Annars	  vegar	  bjó	  ég	  yfir	  viðkvæmum	  persónuupplýsingum	  eftir	  viðtölin	  við	  þátttakendur	  og	  

hins	  vegar	  þurfti	  ég	  að	  vera	  mjög	  meðvituð	  um	  tilgang	  rannsóknarinnar	  á	  meðan	  henni	  stóð.	  

Ég	  þurfti	  einnig	  að	  minna	  mig	  á	  fyrir	  hvern	  rannsóknin	  var	  gerð	  og	  frá	  hvaða	  sjónarhorni	  ég	  

ætlaði	   að	   skrifa	   ritgerðina	   en	   fram	   komu	   þrjú	   sjónarhorn;	   ungmennanna,	   starfsmanna	   og	  

Reykjavíkurborgar.	  Vandi	  minn	  lá	   í	  að	  sameina	  öll	  sjónarhornin	  á	  einn	  stað	  án	  þess	  að	  gera	  

minna	  úr	  einu	  eða	  upphefja	  annað.	  	  

3.8.1 Siðferðileg álitamál 
Réttur	  manna	  til	  að	  njóta	  friðhelgi	  einkalífs	  er	  varinn	  af	  71.	  gr.	  stjórnarskrárinnar	  og	  ýmsum	  

alþjóðlegum	  samningum	  á	  sviði	  mannréttindaverndar	  sem	  Ísland	  er	  aðili	  að.	  Réttur	  þessi	  er	  

afar	  víðtækur	  og	  nær	  hann	  meðal	  annars	  yfir	  persónuvernd	  og	  meðferð	  persónuupplýsinga.	  Í	  

því	  samhengi	  hefur	  réttur	  til	  friðhelgi	  einkalífs	  verið	  túlkaður	  á	  þann	  hátt	  að	  hver	  og	  einn	  eigi	  

að	   stýra	   því	   hver	   hafi	   aðgang	   að/búi	   yfir	   upplýsingum	   um	   sína	   einkahagi	   (Sigurður	  

Kristinsson,	  2003).	  Í	   lögum	  um	  persónuvernd	  og	  meðferð	  persónuupplýsinga	  nr.	  77/2000	  er	  

gerður	   greinarmunur	   á	   almennum	   og	   viðkvæmum	   upplýsingum.	   Með	   viðkvæmum	  

upplýsingum	  er	  átt	  við	  þær	  sem	  geta	  skaðað	  viðkomandi	  ef	  þær	  yrðu	  gerðar	  opinberar.	  	  

Að	  rannsaka	  og	  skrifa	  um	  reynslu	  og	  upplifun	  annarra	  á	  ákveðnu	  fyrirbæri	  fylgir	  mikil	  

ábyrgð	   og	   vekur	   upp	   ýmsar	   siðferðilegar	   og	   aðferðafræðilegar	   vangaveltur.	   Þátttakendur	  

verða	  að	  geta	  treyst	  því	  að	  rannsakandi	  beri	  virðingu	  fyrir	  bæði	  sér	  og	  viðfangsefninu	  og	  skrif	  

hans	  beri	   vott	  um	  það.	  Rannsakandi	  má	  ekki	   breyta	   gögnum	  eða	  hagræða	  á	  nokkurn	  hátt	  

fyrir	  niðurstöðu	  rannsóknarinnar.	  (Sigurður	  Kristinsson,	  2003).	  	  

Ég	   hafði	   höfuðreglurnar	   fjórar,	   sjálfræðisregluna,	   skaðleysisregluna,	  

velgjörðarregluna	   og	   réttlætisregluna,	   sem	   Sigurður	   Kristinsson	   (2003)	   setti	   fram,	   að	  

leiðarljósi	   við	   gerð	   rannsóknarinnar.	   Fyrstu	   tvær	   höfuðreglurnar	   kveða	   á	   um	   virðingu	   fyrir	  

manneskjunni	   og	   sjálfræði	   hennar	   og	   að	   umfram	   allt	   að	   forðast	   að	   valda	   þátttakendum	  

skaða	  með	  rannsókninni.	  Fötluðu	  ungmennin	  sem	  ég	   ræddi	  við	  eru	   í	  minnihlutahóp	  og	  því	  

þarf	  ég	  að	  gæta	  þess	  að	   túlkun	  mín	  og	   skrif	   ýti	  ekki	  undir	   staðalmyndir	  og	   fordóma	   í	   garð	  

þeirra.	  	  

Þátttakendurnir	  í	  rannsókninni	  segja	  frá	  sínum	  einkahögum	  og	  er	  umræðuefnið	  persónulegt	  

og	  einstaklingsbundið,	  því	  þarf	  að	  fara	  varlega	  í	  að	  stíga	  inn	  í	  einkalíf	  viðmælenda.	  Hagur	  allra	  

þátttakenda	  þarf	  ávallt	  að	  vera	  í	  fyrirrúmi	  og	  það	  þarf	  að	  passa	  upp	  á	  að	  viðmælendur	  beri	  

engan	   skaða	  af	  niðurstöðu	   rannsóknarinnar	  eða	  á	  meðan	  á	  henni	   stendur.	  Tryggja	  þarf	  að	  

viðmælendur	  mínir	  skilji	  að	  fullu	  tilgang	  rannsóknarinnar	  og	  þarf	  ég	  að	  kynna	  fyrir	  þeim	  rétt	  

þeirra	   sem	   þátttakendur	   í	   rannsókninni	   og	   fá	   hjá	   þeim	   upplýst	   og	   óþvingað	   samþykki.	  

Velgjörðarreglan	  og	  réttlætisreglan	  kveða	  á	  um	  skyldur	  rannsakandans	  til	  að	  láta	  gott	  af	  sér	  

leiða	   og	   vernda	   minnihlutahópa	   fyrir	   áhættu.	   Rannsóknir	   eiga	   að	   vera	   til	   hagsbóta	   fyrir	  

mannkynið	  og	  þá	  sér	  í	  lagi	  fyrir	  þátttakendur	  (Sigurður	  Kristinsson,	  2003).	  	  

3.8.2 Aðferðafræðileg álitamál 
Það	   þarf	   að	   skilgreina	   hugtök	   sem	   notuð	   eru	   í	   viðtölunum	   til	   þess	   að	   koma	   í	   veg	   fyrir	  

misskilning	  eða	  mistúlkun.	  Þar	  sem	  hóparnir	  eru	  ólíkir	  að	  aldri,	  getu	  og	  reynslu,	  var	  ýmislegt	  

sem	   þurfti	   að	   vinna	   á	   ólíkan	   hátt	   eins	   og	   til	   dæmis	   samþykkiblöðin,	   viðtalsrammana	   og	  

viðtalstækni.	  	  

Ég	   fann	   einnig	   að	   ég	   átti	   erfiðast	   með	   að	   aðskilja	   mína	   reynslu	   frá	   reynslu	  

starfsmannanna	  og	  í	  upphafi	  starfsmannaviðtalanna	  gleymdi	  ég	  að	  spyrja	  nánar	  út	  í	  hluti	  sem	  

voru	  ósagðir	  en	  frekar	  gefnir	   í	  skyn	  þar	  sem	  ég	  þóttist	  vita	  hvað	  þeir	  áttu	  við.	  Aftur	  á	  móti	  

vorum	  við	   fljótari	   að	   tengjast	   í	   viðtölunum	  þar	   sem	   starfsvettvangur	  okkar	   er	   svipaður.	   Ég	  

fékk	  viðmælendur	   í	  gegnum	  tengiliði	  en	  það	  eitt	  getur	  veikt	  niðurstöður	  ef	   	  hópurinn	  er	  of	  

einsleitur.	  Í	  fyrirbærafræðilegri	  rannsókn	  er	  mikilvægt	  að	  valið	  sé	  vel	  í	  rannsóknina	  svo	  vissa	  

sé	   um	   að	   hópurinn	   deili	   sömu	   reynslu.	   Ég	   vissi	   ekki	   fyrirfram	   hvort	   þátttakendur	   höfðu	  

jákvæða	   eða	   neikvæða	   reynslu	   af	   viðfangsefninu	   þar	   sem	   ég	   óskaði	   aðeins	   eftir	  

þátttakendum	  sem	  hefðu	  reynslu	  af	  starfinu	  og	  væru	  tilbúnir	  til	  þess	  að	  deila	  henni.	  	  

3.9 Samantekt 
Í	  þessum	  kafla	  var	  fjallað	  um	  aðferðafræði	  rannsóknarinnar.	  Rannsóknin	  er	  eigindleg	  og	  var	  

notast	   við	   fyrirbærafræðilega	   nálgun	   á	   rannsóknarefnið.	   Sú	   nálgun	   hentaði	   vel	   þar	   sem	  

áherslan	  var	  á	  að	  nálgast	  upplifun	  og	  reynslu	  ólíkra	  hópa	  af	  sama	  fyrirbærinu,	  frístundastarfi	  

fyrir	  fatlaða	  framhaldsskólanemendur.	  Helstu	  aðferðir	  við	  gagnaöflun	  voru	  opin	  og	  hálfopin	  

viðtöl,	   þátttökuathuganir	   og	   auk	   þess	   var	   stuðst	   við	   ýmiss	   opinberleg	   gögn	   eins	   og	  

fundargerðir,	   ársskýrslur	   og	   starfsáætlanir	   velferðasviðs	   og	   íþrótta–	   og	   tómstundasviðs	  

Reykjavíkurborgar.	  	  

	   Viðmælendur	   rannsóknarinnar	   voru	   átta,	   fimm	   ungmenni	   og	   þrír	   starfsmenn.	   Ég	  

tengdist	   þeim	   á	   ólíkan	   hátt	   á	   meðan	   gagnaöflun	   fór	   fram	   og	   fann	   ég	   fjótlega	   fyrir	  

siðfræðilegum	  og	  aðferðifræðilegum	  álitamálum	  í	  upphafi	  ferlisins.	  Enda	  er	  vandmeðfarið	  að	  

vinna	  úr	  persónulegum	  upplýsingum	  viðmælanda	  svo	  enginn	  beri	  skaða	  af.	  Einnig	  var	  tenging	  

mín	  við	  starfsvettvang	  frístundastarfsins	  mikil	  og	  átti	  ég	  erfitt	  með	  að	  aðskilja	  mína	  reynslu	  

frá	   reynslu	   viðmælandanna	   í	   fyrstu.	   Í	   næsta	   kafla	   verður	   fjallað	   um	   frístundastarfið,	  

starfsumhverfi	   þess	   og	   stefnu	   Reykjavíkur	   um	   skipulagt	   frístundastarf	   fyrir	   fatlaða	  

framhaldsskólanemendur.	  

4.	  Reykjavíkurborg	  og	  frístundastarfið	  
Í	   þessum	   kafla	   verður	   fjallað	   um	   stefnu	   Reykjavíkurborgar	   í	   málefnum	   fatlaðs	   fólks	   með	  

áherslu	   á	   skipulagt	   frístundastarf	   fyrir	   fatlaða	   framhaldskólanemendur.	   Fyrst	   verður	   farið	  

lauslega	  yfir	  stjórnkerfi	  borgarinnar	  og	  síðan	  kemur	  stutt	  kynning	  á	  umræddu	  frístundastarfi.	  

Þar	   á	   eftir	   kemur	   umfjöllun	   um	   stjórnsýslulegt	   umhverfi	   frístundastarfsins	   og	   um	  

starfsumhverfi	  þess.	  Að	  lokum	  verður	  fjallað	  um	  rétt	  fatlaðs	  fólks	  til	  þátttöku	  í	  tómstunda-‐	  og	  

frístundastarfi	  út	   frá	  mannréttindastefnu	  Reykjavíkurborgar.	  Niðurstöður	  kaflans	  eru	  unnar	  

úr	   opinberum	   gögnum,	   viðtölum	   við	   starfsmenn	   frístundastarfsins	   og	   upplýsingum	   frá	  

starfsmanni	  Velferðarsviðs	  Reykjavíkur.	  

4.1 Stjórnkerfi Reykjavíkurborgar 
Sú	  þjónusta	  sem	  íbúum	  Reykjavíkurborgar	  stendur	  til	  boða	  er	  skipt	  upp	  í	  fimm	  svið:	  Íþrótta–	  

og	   tómstundasvið,	   Menningar–	   og	   ferðamálasvið,	   Skóla–og	   frístundasvið,	   Umhverfis–	   og	  

skipulagssvið	   og	   Velferðarsvið	   (Reykjavík.e.d.-‐f).	   Innan	   hvers	   sviðs	   er	   starfandi	   ráð	   sem	  

starfar	  í	  umboði	  borgarráðs.	  Í	  hverju	  ráði	  eru	  sjö	  fulltrúar	  sem	  kjörnir	  eru	  af	  borgarstjórn	  og	  

hafa	  þeir	  jafnmarga	  fulltrúa	  til	  vara.	  	  

Ráðunum	   er	  ætlað	   að	  móta	   stefnu	   hvers	   sviðs,	   taka	   ákvarðanir	   og	   gera	   tillögur	   til	  

borgarráðs	  um	  verksvið	  þess.	  Hvert	  ráð	  skal	  jafnframt	  gera	  tillögur	  til	  borgarráðs	  um	  stefnu	  

Reykjavíkurborgar	   í	  málum	   sem	   varðar	   viðkomandi	   svið,	   hafa	   eftirlit	  með	   samþykktum	   og	  

stefnumörkun	   borgarinnar	   og	   fara	   með	   önnur	   verkefni	   sem	   borgarráð	   ákveður.	  

Mannréttindaráð	  er	  einnig	  hluti	  af	  stjórnkerfi	  borgarinnar.	  Það	  er	  eins	  uppbyggt	  og	  hin	  ráðin	  

og	  hefur	  svipuð	  verksvið.	  Það	  má	  segja	  að	  það	  standi	  eitt	  og	  sér	  að	  því	  leytinu	  til	  að	  það	  er	  

ekki	   beintengt	   við	   eitt	   svið	   borgarinnar	   heldur	   tengist	   þeim	   öllum	   í	   gegnum	  

mannréttindastefnu	   Reykjavíkurborgar.	   Mannréttindaráð	   mótar	   stefnu	   í	  

mannréttindamálum	   og	   hefur	   umsjón	  með	  mannréttindaskrifstofu	   borgarinnar	   (Reykjavík,	  

e.d-‐d)	  	  

Í	  þessum	  kafla	  verður	   fjallað	  um	  mannréttindaráð	  ásamt	  þremur	  sviðum;	  Skóla–	  og	  

frístundasvið	   (SFS),	   Íþrótta–	   og	   tómstundasvið	   (ÍTR)	   og	   Velferðarsvið	   (VEL).	   Undir	  

þjónustusvið	   SFS	   teljast	   leikskólar,	   grunnskólar,	   dagforeldrar,	   frístundamiðstöðvar,	  

námsflokkar	   Reykjavíkur	   og	   tónlistarnám.	   Þjónustusvið	   ÍTR	   eru	   sundlaugar,	   skíðasvæðin,	  

útisvistarsvæði,	  frístundakortið	  og	  Hitt	  Húsið.	  Þjónustusvið	  VEL	  eru	  fjölskyldu–	  og	  félagsmál,	  

heimaþjónusta	   Reykjavíkur,	   húsnæðisúrræði,	   börn	   og	   unglingar,	   aldraðir,	   fatlað	   fólk,	  

utangarðsfólk	  og	  þjónustumiðstöðvar	  (Reykjavík,	  e.d.-‐d).	  

4.2  Skipulagt frístundastarf fyrir fötluð börn og ungmenni í Reykjavík 
Á	   Íslandi	   er	   tómstundastarf	   ekki	   lögbundin	   þjónusta	   heldur	   er	   það	   í	   höndum	   hvers	  

sveitarfélags	   að	   bjóða	   upp	   á	   tómstunda–	   og	   frístundaþjónustu	   fyrir	   íbúa	   sína.	   Þegar	   slík	  

þjónusta	  er	  veitt	  gilda	  um	  hana	  Æskulýðslög	  nr.	  70/2007,	  sem	  hafa	  þann	  tilgang	  að	  styðja	  við	  

börn	  og	  ungmenni	  til	  þátttöku	  í	  æskulýðsstarfi.	  Innan	  gildissviðs	  laganna	  fellur	  allt	  skipulagt	  

tómstunda–	   og	   frístundastarf	   fyrir	   6–25	   ára	   ungmenni	   á	   vegum	   ríkis	   og	   sveitarfélaga,	   þar	  

sem	  við	  á	  og	  önnur	   lög	  gilda	  ekki.	  Þau	  ná	  einnig	  til	   tómstunda–	  og	  frístundastarfs	  á	  vegum	  

félaga	   eða	   félagasamtaka,	   í	   skólum	   eða	   starfsemi	   sem	   sinnir	   ófélagsbundnum	   börnum	   og	  

ungmennum	   í	   skipulögðu	   æskulýðsstarfi.	   Í	   10.	   gr.	   laganna	   er	   kveðið	   á	   um	   starfsskilyrði	  

æskulýðsstarfs	   og	   nær	   það	   til	   starfsmanna	   og	   aðbúnaðs	   æskulýðsstarfsins	   (Árni	  

Guðmundsson,	  2007;	  Æskulýðslög	  nr.	  70/2007).	  	  

Í	  Æskulýðslögum	   er	   skýrt	   kveðið	   á	   um	   að	   ríki	   eða	   sveitarfélag	   sem	   býður	   upp	   á	  

skipulagða	  félags–	  og	  tómstundastarfsemi	  fyrir	  6–25	  ára	  börn	  og	  ungmenni,	  þurfi	  að	  uppfylla	  

lög	  og	  reglur	  um	  aðgengi,	  aðstöðu,	  öryggismál	  og	  hollustuhætti	  (Æskulýðslög	  nr	  70/2007).	  Í	  

grein	   eftir	   Kolbrúnu	   Þ.	   Pálsdóttur	   lektors	   á	   menntavísindasviði	   við	   Háskóla	   Íslands	   og	  

Valgerði	  Freyju	  Ágústsdóttir	  sérfræðingi	  hjá	  Sambandi	  íslenskra	  sveitarfélaga,	  kemur	  fram	  að	  

algengt	   sé	   að	   aðbúnaður	  og	   starfskjör	   félags–	  og	   tómstundastarfs	   komi	   í	   veg	   fyrir	   eðlilega	  

fagþróun	  í	  starfi	  (Kolbrún	  Þ.	  Pálsdóttir	  og	  Valgerður	  Freyja	  Ágústsdóttir,	  2011).	  

Á	  heimasíðu	  Reykjavíkurborgar	  er	  að	  finna	  upplýsingar	  um	  skólatengt	  frístundastarf	  á	  

vegum	  borgarinnar	  og	  kemur	  fram	  að	  fötluð	  börn	  sem	  stunda	  nám	  við	  sinn	  hverfisskóla	  eiga	  

þess	  kost	  á	  að	  vera	  þátttakandi	  í	  frístundaheimili	  með	  bekkjar–	  og	  skólafélögum	  sínum	  upp	  

að	  5.	  bekk.	   Frístundaheimili	   eru	   starfrækt	  við	  alla	  grunnskóla	  Reykjavíkur	  og	  eru	  36	   talsins	  

(Reykjavík	  (e.d.-‐a).	  Eftir	  að	  dvöl	  þeirra	  í	  frístundaheimilunum	  lýkur	  taka	  við	  frístundasklúbbar	  

sem	  bjóða	  upp	  á	  sambærilegt	  starf	  fyrir	  10–16	  ára	  fötluð	  börn	  og	  unglinga	  sem	  stunda	  nám	  í	  

sínum	   hverfisskóla.	   Frístundaklúbbarnir	   eru	   fimm	   og	   eru	   staðsettir	   í	   þremur	   hverfum	  

borgarinnar.	  Í	  Reykjavík	  eru	  tveir	  sérskólar.	  Annar	  þeirra	  býður	  nemendum	  sínum,	  frá	  1.–10.	  

bekk	   að	   taka	   þátt	   í	   skólatengdu	   frístundastarfi	   sem	   er	   eingöngu	   ætlað	   nemendum	  

sérskólans.	  Hinn	  sérskólinn	  býður	  upp	  á	  sambærilegt	  frístundastarf	  en	  aðeins	  tímabundið	  á	  

meðan	   nemendur	   stunda	   nám	   við	   þann	   skóla	   (Reykjavík,	   e.d.-‐b).	   Eins	   og	   áður	   hefur	   verið	  

greint	   frá,	   þá	   fækkar	   þessum	   fimm	   stöðum	   í	   einn	   þegar	   kemur	   að	   sambærilegu	  

frístundastarfi	   fyrir	   fatlaða	   framhaldsskólanemendum	   (Reyjavík,	   e.d.-‐c).	   Einn	   af	   þremur	  

starfsmönnum	  frístundastarfsins	  sem	  tóku	  þátt	  í	  rannsókninni	  greindi	  frá	  því	  í	  einu	  viðtalinu,	  

að	   til	   þess	   að	   eiga	   rétt	   til	   þátttöku	   í	   frístundastarfi	   þurfi	   viðkomandi	   einstaklingur	   að	   vera	  

búsettur	  í	  Reykjavík	  og	  vera	  í	  efstu	  þremur	  umönnunarflokkum	  Tryggingarstofnunar	  Íslands1.	  	  

4.3 Stjórnsýslulegt umhverfi frístundastarfsins 
Íslenska	   ríkið	   veitti	   fötluðu	   fólki	   þjónustu	   samkvæmt	   lögum	   um	   málefni	   fatlaðs	   fólks	   nr.	  

59/1992	   fram	   til	   ársins	   2011	   en	   þá	   færðist	   þjónustan	   yfir	   til	   sveitarfélaganna.	  

Heildarsamkomulag	   var	   gert	   milli	   ríkis	   og	   sveitarfélaganna	   þar	   sem	   tilgreindir	   voru	   níu	  

þjónustuþættir	   sem	   sveitarfélögin	   tækju	   ábyrgð	   á,	   um	   bæði	   framkvæmd	   og	   fjármál.	   Þeir	  

þættir	  eru:	  sambýli,	  áfangastaðir,	  frekari	   liðveisla	  við	  íbúa	  í	  þjónustu-‐	  og	  íbúðakjörnum	  og	  í	  

sjálfstæðri	   búsetu,	   hæfingastöðvar	   og	   dagvistarstofnanir,	   verndaðir	   vinnustaðir	   og	   atvinna	  

með	  stuðning,	  heimili	   fyrir	  börn,	  skammtímavistanir,	  stuðningsfjölskyldur,	  ráðgjöf	  og	  önnur	  

stuðningsþjónusta	   við	   fatlað	   fólk	   og	   fjölskyldur	   þeirra.	   Við	   yfirfærsluna	   færðist	   ábyrgð	   og	  

skipulag	   á	   þjónustu	   við	   fatlað	   fólk	   í	   Reykjavík	   og	   Seltjarnarnesbæ	   yfir	   á	   Velferðarsvið	  

Reykjavíkurborgar.	  	  

Í	  ársskýrslu	  Velferðarsviðs	  2011	  er	  tekið	  fram	  að	  mikil	  aukning	  hafi	  orðið	  í	  umfangi	  á	  

þjónustu	  og	  rekstri	  sviðsins.	  Hafist	  var	  handa	  við	  að	  samþætta	  aðra	  þjónustu	  Velferðarsviðs	  

við	  þjónustu	  fatlaðs	  fólks	  og	  móta	  nýjar	  starfsaðferðir	  og	  verklag.	  Í	  sömu	  ársskýrslu	  er	  greint	  

frá	  því	  að	  starfsmenn	  Velferðarsviðs	  fundu	  fyrir	  miklum	  væntingum	  og	  auknum	  kröfum	  í	  sinn	  

garð	  við	  áframhaldandi	  þróun	  og	  uppbyggingu	  á	  þjónustu	  við	   fatlað	  fólk	  og	  að	  áhersla	  hafi	  

verið	  lögð	  á	  samráð	  og	  samvinnu	  við	  fatlað	  fólk	  (Velferðarsvið,	  2011).	  

Sama	   ár,	   2011,	   voru	   gerðar	   miklar	   skipulagsbreytingar	   hjá	   Reykjavíkurborg	   þegar	  

borgarráð	   samþykkti	   að	   sameina	   það	   sem	   áður	   voru	   leiksskólasvið	   og	   menntasvið	   ásamt	  

                                                        
1 Útskýring	   á	   umönnunarflokkum	   er	   tekin	   beint	   af	   heimasíðu	   Tryggingarstofnun	   Íslands:	   Flokkur	   1:	   Börn,	   sem	   vegna	  

mjög	  alvarlegrar	  fötlunar,	  fjölfötlunar,	  eru	  algerlega	  háð	  öðrum	  með	  hreyfifærni	  og/eða	  flestar	  athafnir	  daglegs	  lífs.	  Flokkur	  
2:	  Börn,	  sem	  vegna	  alvarlegrar	  fötlunar	  þurfa	  aðstoð	  og	  nær	  stöðuga	  gæslu	  í	  daglegu	  lífi	  t.d.	  vegna	  alvarlegrar	  eða	  miðlungs	  

þroskahömlunar,	   hreyfihömlunar,	   sem	   krefst	   notkunar	   hjólastóls,	   verulegrar	   tengslaskerðingar,	   einhverfu,	  
heyrnarskerðingar,	  sem	  krefst	  notkunar	  talmáls/varalesturs,	  og	  blindu.	  Flokkur	  3:	  Börn,	  sem	  vegna	  fötlunar	  þurfa	  aðstoð	  og	  
gæslu	  í	  daglegu	  lífi	  t.d.	  vegna	  vægrar	  þroskahömlunar,	  hreyfihömlunar,	  sem	  krefst	  notkunar	  spelka	  og/eða	  hækja	  við	  ferli,	  

heyrnarskerðingar,	   sem	   krefst	   notkunar	   heyrnartækja	   í	   bæði	   eyru,	   og	   verulegrar	   sjónskerðingar	   á	   báðum	   augum.	  
(Tryggingastofun,	  2013,	  13.mars)	  

tómstundahluta	   úr	   Íþrótta–	   og	   tómstundasviði	   (ÍTR),	   í	   nýtt	   svið,	   sem	  nefnist	   nú	   Skóla–	   og	  

frístundasvið	  (SFS).	  SFS	  heldur	  nú	  utan	  um	  mennta–	  og	  frístundastarf	  borgarinnar	  fyrir	  börn	  

frá	   0–16	   ára	   aldurs.	   Fyrir	   sameininguna	   fór	   ÍTR	  með	   umsjón	   á	   öllu	   frístundatengdu	   starfi	  

barna,	   unglinga	   og	   ungmenna	   auk	   allra	   íþróttamannvirkja	   og	   útivistarsvæða.	   Eftir	  

sameininguna	   fór	   ÍTR	   með	   ábyrgð	   á	   íþróttamannvirkjum	   og	   útivistarsvæðum	   ásamt	   Hinu	  

Húsinu,	  sem	  hefur	  það	  hlutverk	  að	  vera	  upplýsinga–	  og	  menningarmiðstöð	  fyrir	  ungt	  fólk	  á	  

aldrinum	  16–25	  ára	  (Reykjavík,	  2011).	  	  

Hitt	  Húsið	  er	  staðsett	   í	  miðbæ	  Reykjavíkur	  og	  hefur	  það	  að	  markmiði	  að	  veita	  ungu	  

fólki	   tækifæri	   til	   þess	   að	   framkvæma	   sínar	   eigin	   hugmyndir	   með	   aðstöðu	   og	   aðstoð	   frá	  

starfsmönnum	   sem	  þar	   vinna.	  Hitt	   Húsið	   veitir	   ungu	   fólki	   ráðgjöf,	   stuðning	   og	   tækifæri	   til	  

listsköpunar	   og	   er	   ætlað	   að	   endurspegla	   menningu	   ungs	   fólks.	   Í	   Hinu	   Húsinu	   er	   einnig	  

aðstaða	   frístundastarfs	   fyrir	   fatlaða	   framhaldsskólanemendur	   (Hitt	   Húsið,	   e.d.).	   Það	  

frístundastarf	  fellur	  undir	  þá	  þjónustu	  sem	  Velferðarsvið	  tók	  við	  af	  ríkinu	  við	  yfirfærsluna.	  	  

Í	   viðtali	   við	   starfsmann	   í	   frístundastarfinu	   og	   í	   upplýsingum	   sem	   fengust	   frá	  

starfsmanni	  Velferðarsviðs	  kom	  fram	  að	  frístundastarfið	  væri	  ekki	  lögbundin	  þjónusta	  fremur	  

en	   annað	   skólatengt	   frístundastarf	   á	   vegum	   borgarinnar	   og	   því	   færu	   allar	   ákvarðanir	   um	  

fjármagn	   og	   þjónustu	   þess	   í	   gegnum	   borgarstjórn.	   Að	   auki	   greindu	   þeir	   frá	   því	   að	  

borgarstjórn	   hafi	   falið	   Hinu	   húsinu	   og	   ÍTR	   umsjón	  með	   frístundastarfinu	   en	   það	   væri	   hins	  

vegar	  fjármagnað	  úr	  sjóðum	  Velferðarsviðs.	  

4.4. Starfsumhverfi frístundastarfsins 
Í	  ársskýrslu	  Velferðarsviðs	  Reykjavíkur	  árið	  2011	  segir	  um	  yfirfærsluna:	  „Margvísleg	  álitamál	  

komu	  upp	  við	  samþættingu	  þjónustu	  við	  fatlað	  fólk	  og	  annarri	  þjónustu	  á	  sviðinu	  og	  fjölmörg	  

óleyst	  mál	   tengdust	   fjárhagslegu	   skipulagi	   yfirfærslunnar“	   (Velferðarsvið,	   2011	  bls.	   4).	   Ekki	  

var	   tekið	   fram	   hvaða	   mál	   það	   voru	   en	   þess	   var	   getið	   að	   með	   sameiginlegu	   átaki	   þeirra	  

starfsmanna	  sem	  fluttust	  frá	  ríki	  yfir	  til	  Reykjavíkurborgar	  og	  þeirra	  sem	  voru	  þar	  fyrir,	  hafi	  

tekist	  að	  koma	  í	  veg	  fyrir	  röskun	  á	  allri	  veittri	  þjónustu	  til	  fatlaðs	  fólks	  (Velferðarsvið,	  2011).	  	  

Samkvæmt	  upplýsingum	  frá	  starfsmanni	  Velferðarsviðs	  var	  ekki	  búið	  að	  gera	  samning	  

milli	   ÍTR	   og	   VEL	   um	   frístundastarfið.	   Starfsmaðurinn	   greindi	   frá	   því	   í	   tölvupósti	   að	  

samningnum	  þyrfti	  að	  fylgja:	  „svokölluð	  kröfulýsing	  sem	  innheldur	  greinagóða	   lýsingu	  á	  því	  

hvernig	  skuli	  framfylgja	  samningi,	  það	  er	  hvernig	  þjónustan	  á	  að	  vera	  uppbyggð.“	  Árið	  2012	  

var	   settur	   starfshópur	   frá	   Íþrótta–og	   tómstundasviði,	   velferðarsviði	   og	   skóla–og	  

frístundasviði,	   sem	   átti	   að	   koma	   með	   tillögur	   um	   hvernig	   hægt	   væri	   að	   mæta	   þessum	  

þjónustuhópi	   sem	   best	   (Reykjavík,	   2012).	   Unnin	   var	   úttekt	   og	   lagðar	   fram	   tillögur	   um	  

þjónustuna	  þar	  á	  meðal	  að	  ÍTR	  fengi	  fjármagn	  til	  þess	  að	  reka	  frístundastarfið.	  Í	  starfsáætlun	  

Íþrótta–	  og	  tómstundaráðs	  fyrir	  árið	  2013	  kemur	  eftirfarandi	  fram:	  

Gerð hefur verið áætlun um aukna frítímaþjónustu á vegum Hins Hússins fyrir fatlaða 
framhaldsskólanema. Undanfarin ár hefur verið unnið að þróun þjónustunnar meðal 
annars með fjárveitingum frá Velferðarráðuneytinu. Við yfirfærslu á málefnum fatlaðra frá 
ríki til sveitarfélaga var þessi þjónusta ekki skilgreind en vonast er til að fyrir áætlunargerð 
2014 verði kostnaður við starfsemi í ramma ÍTR. (Íþrótta-og tómstundaráð Reykjavíkur, 
2013 bls. 12) 

Við	  gerð	  rannsóknarinnar	  fundust	  engar	  upplýsingar	  í	  opinberum	  gögnum	  sem	  bentu	  til	  

þess	   að	   kostnaður	   vegna	   frístundastarfins	   væri	   kominn	   inn	   í	   fjárhagsramma	   Íþrótta–	   og	  

tómstundaráðs	  fyrir	  árið	  2014.	  Í	  starfsáætlun	  Velferðarsviðs	  2013	  kom	  fram	  að	  yfirfærslunni	  

hafi	   fylgt	   uppsöfnuð	   þjónustuþörf	   frá	   ríkinu,	   án	   þess	   að	   nægilegt	   fjármagn	   fylgdi	  með	   til	  

þess	  að	  mæta	  þeirri	  þörf	  sem	  skyldi.	  Tveimur	  árum	  síðar,	  árið	  2013,	  var	  ekki	  heldur	  nægilegt	  

fjármagn	  til	  þess	  að	  uppfylla	  allar	  þær	  þjónustuskyldur	  sem	  borginni	  var	  ætlað,	  þrátt	  fyrir	  að	  

nokkuð	  svigrúm	  væri	  í	  fjárhagsáætlun	  fyrir	  það	  starfsár	  (Velferðarsvið,	  2013).	  	   	  

Í	   5.	   gr	   samkomulagsins	   milli	   ríki	   og	   sveitarfélaga	   um	   yfirfærsluna	   stendur	   orðrétt:	  

„[F]ramlög	   ríkisins	   til	   sveitarfélaga	   vegna	   lengdrar	   viðveru	   grunn-‐	   og	   framhaldsskólanema	  

eru	   hluti	   fjárhagsramma	   samningsins	   og	   munu	   sveitarfélög	   sinna	   þessu	   verkefni	   með	  

sambærilegum	   hætti	   og	   á	   undanförnum	   árum.“	   (Samband	   íslenskra	   sveitarfélaga,	   2010).	  

Samkvæmt	   upplýsingum	   af	   heimasíðu	   Sambands	   íslenskra	   sveitarfélaga	   um	   áform	  

sveitarfélaganna	   að	   bjóða	   upp	   á	   frístundastarf	   fyrir	   fatlaða	   framhaldsskólanemendur	   kom	  

fram	  að	  þrátt	  fyrir	  ákvæðið	  í	  5.	  gr	  sem	  vísað	  var	  í	  hér	  að	  ofan,	  varð	  frístundastarfið	  ekki	  að	  

lögbundinni	   þjónustu	   sveitarfélaga.	   Það	   varð	   þá	   alfarið	   í	   höndum	   hvers	   sveitarfélags	   eða	  

þjónustusvæðis	  að	  taka	  ákvörðun	  um	  hvort	  slík	  þjónusta	  yrði	  veitt	  eftir	  yfirfærsluna.	  Ef	  svo	  

væri	   fengju	   sveitarfélögin	   þá	   hluta	   af	   framlagi	   sem	   væri	   sérstaklega	   ætlað	   því	   verkefni	  

(Samband	  íslenskra	  sveitarfélaga,	  e.d).	  	  

Í	   skýrslu	   sem	   Samband	   íslenskra	   sveitarfélaga	   gaf	   út	   árið	   2014	   um	   afstöðu	  

þjónustusvæða	   til	   faglegra	   og	   fjárhagslegra	   forsendna	   yfirfærslunnar	   kom	   í	   ljós	   að	   flest	  

þjónustusvæði	  buðu	  upp	  á	   lengda	  viðveru	  fyrir	   fötluð	  börn	  og	  ungmenni	  upp	  að	  tuttugu	  ára	  

aldri	  þrátt	  fyrir	  að	  um	  ólögbundna	  þjónustu	  væri	  að	  ræða.	  Um	  kostnaðarþróun	  frístundastarfs	  

og	  hliðstæðrar	  dagþjónustu	  við	  fatlaða	  framhaldsskólanemendur	  hjá	  Reykjavíkurborg	  fyrir	  árið	  

2012	  annars	  vegar	  og	  árið	  2013	  hinsvegar	  kom	  í	   ljós	  að	  kostnaðurinn	  milli	  ára	  hafði	  hækkað	  

umtalsvert	  eða	  um	  78%	  og	  um	  50%	  hjá	  þjónustusvæðunum	  samtals.	  Í	  skýrslunni	  stendur:	  	  

Í umræðu um málaflokkinn á umliðnum misserum hefur verið haft á orði að kostnaður 
vegna lengdrar viðveru og hliðstæðrar þjónustu við skólanema falli í raun til bæði innan 
málfaflokks fatlaðs fólks og innan skólamála á vegum sveitarfélaganna (Samband 
íslenskra sveitarfélaga, 2014 bls. 45)	  

Í	   ljós	   kom	  að	  hjá	  Reyjavíkurborg	  kom	  þriðjungur	  þess	   kostnaðar	   sem	  borgin	   varði	   í	   lengda	  

viðveru	   fyrir	   fatlaða	   framhaldsskólanema	   annars	   staðar	   en	   úr	   málaflokki	   fatlaðs	   fólks.	  

Heildarkostnaður	   allra	   þjónustusvæða	   vegna	   lengdrar	   viðveru	   og	   dagþjónstu	   á	   grunn-‐	   og	  

framhaldsskólastigi	  nam	  tæplega	  500	  m.kr.	  Í	  skýrslunni	  kemur	  fram	  að	  hækkunin	  á	  milli	  ára	  í	  

krónum	   talið	   sé	   135	   m.kr	   og	   að	   það	   eitt	   bendi	   til	   þess	   að	   sífellt	   sé	   verið	   að	   þrýsta	   á	  

sveitarfélögin	   að	   gera	   betur	   í	   þessum	  málum.	   Einnig	   er	   tekið	   fram	   að	   áríðandi	   sé	   að	   taka	  

afstöðu	   til	   þess	   að	   endurskilgreina	   frístundastarf,	   á	   öllum	   skólastigum,	   sem	   og	  

félagsþjónustu.	  Talið	  er	  að	  þannig	  yrði	  meira	  samræmi	  í	  þjónustunni	  hvað	  varðar	  jafnræði	  og	  

aðgengi	  að	  henni	  (Samband	  íslenskra	  sveitarfélaga,	  2014).	  

4.5 Framtíðarsýn Reykjavíkurborgar í þjónustu við fatlað fólk 
Sérstakur	   stýrihópur	   innan	   borgarinnar	   sem	   settur	   var	   laggirnar	   til	   þess	   að	   vinna	   að	  

yfirfærslunni	  lauk	  störfum	  í	  júní	  árið	  2013	  (Reykjavík,	  2013,	  6.júní).	  Borgarstjórn	  Reykjavíkur	  

samþykkti	  tillögur	  að	  framtíðarsýn	  í	  málefnum	  fatlaðs	  fólks	  í	  Reykjavík	  sama	  ár	  og	  yfirfærslan	  

á	   málaflokknum	   átti	   sér	   stað.	   Við	   mótun	   framtíðarsýnar	   Reykjavíkurborgar	   í	   þjónustu	   við	  

fatlað	   fólk	   var	   Samningur	   Sameinuðu	   þjóðanna	   um	   réttindi	   fatlaðs	   fólks	   (2007)	   hafður	   að	  

leiðarljósi	  en	  á	  heimasíðu	  Reykjavíkurborgar	  segir	  að	   í	  því	   felist:	  „viðurkenning	  á	  sjálfstæðu	  

lífi	  á	  eigin	  forsendum,	  jöfn	  tækifæri	  til	  virkrar	  þátttöku	  í	  samfélaginu,	  réttur	  til	  aðstoðar	  við	  

að	  lifa	  innhaldsríku	  lífi	  og	  viðurkenning	  á	  fjölbreytileika	  mannlífsins	  og	  mannréttindum	  allra“.	  

Á	   síðunni	   er	   jafnframt	   að	   finna	   framtíðarsýn	   borgarinnar,	   sem	   er	   einskonar	   heildarstefna	  

Reykjavíkur	  í	  þjónustu	  sinni	  við	  fatlað	  fólk	  (Reykjavík,	  e.d.-‐e.).	  Þar	  kemur	  fram:	  	  

• Margbreytilegum	   þörfum	   borgarbúa	   verði	   mætt	   með	   sveigjanlegri	   og	  
einstaklingsmiðaðri	  þjónustu	  sem	  veitt	  er	  af	  ábyrgð,	  virðingu	  og	  fagmennsku.	  

• Aðgengi	  að	  þjónustu	  verði	  tryggt	  í	  nærumhverfi	  borgarbúa	  

• Jafnræði	  í	  þjónustu	  verði	  tryggt.	  

• Víðtækt	  samráð	  verði	  haft	  við	  notendur,	  hagsmunasamtök,	  starfsfólk	  og	  	  

• háskólasamfélagið	  um	  þróun	  þjónustunnar.	  

• Borgarbúar	  sem	  þurfa	  aðstoð	  í	  daglegu	  lífi	  hafi	  val	  um	  hvernig	  aðstoðinni	  við	  þá	  er	  
háttað.	  Unnið	  verði	  að	  þróun	  notendastýrðrar	  persónulegrar	  aðstoðar.	  (Reykjavík,	  
e.d.-‐e.)	  

Mannréttindastefna	  Reykjavíkurborgar	  var	  samþykkt	  í	  borgarstjórn	  þann	  16.	  maí	  árið	  2006.	  Í	  

maí	   2013	   var	   hún	   endurskoðuð	   og	   samþykkt.	   Til	   grundvallar	   stefnunni	   liggja	  

mannréttindaákvæði	   stjórnarskrárinnar	   og	   allir	   alþjóðlegir	   sáttmálar	   og	   yfirlýsingar	   á	   sviði	  

mannréttinda	   sem	   Íslendingar	   eiga	   aðild	   að,	   þar	   á	  meðal	   Samningur	   Sameinuðu	   þjóðanna	  

um	   réttindi	   fatlaðs	   fólks.	   Reykjavíkurborg	   hefur	   það	   að	   markmiði	   að	   vera	   í	   fararbroddi	   í	  

mannréttindamálum	   og	   hefur	   mannréttindi	   að	   leiðarljósi	   í	   öllu	   starfi	   borgarinnar	   með	  

áherslu	  á	  að	  jafna	  stöðu	  karla	  og	  kvenna.	  Í	  stefnunni,	  sem	  byggir	  á	  rétti	  til	  jafnræðis	  og	  banni	  

við	  mismunun,	  kemur	  fram	  að	  mannréttindaskrifstofa	  hefur	  það	  hlutverk	  að	  standa	  vörð	  um	  

að:	  „allir	  borgarbúar	  njóti	  jafns	  réttar	  án	  tillits	  til	  uppruna,	  þjóðernis,	  litarháttar,	  trúarbragða,	  

stjórnmálaskoðana,	   kynferðis,	   kynhneigðar,	   aldurs,	   efnahags,	   ætternis,	   fötlunar,	   heilsufars	  

eða	  annarrar	  stöðu“	  (Reykjavík,	  2013,	  16.	  maí,	  bls.	  12).	  	  

Mannréttindastefnan	  skiptist	  í	  ellefu	  kafla	  og	  fjallar	  sá	  fjórði	  um	  fatlað	  fólk.	  Þar	  kemur	  

fram	  að	  vinna	  eigi	  markvisst	  að	  því	  að	  fatlað	  fólk	  geti	  tekið	  virkan	  þátt	   í	  borgarsamfélaginu	  

með	   algildri	   hönnun	   og	   notendasamráði.	   Veita	   eigi	   fötluðu	   fólki	   jöfn	   tækifæri	   á	  

atvinnumarkaðnum	  þar	  sem	  vinnuframlag	  einstaklingsins	  er	  metið	  að	  verðleikum.	  Fatlað	  fólk	  

á	   rétt	   á	   sömu	   réttindum	   og	   skyldum	   og	   ófatlað	   fólk	   þegar	   kemur	   að	   starfsþróun	   og	  

símenntun.	   Einnig	   á	   að	   tryggja	   fötluðu	   fólki	   jafnan	   aðgang	   að	   þjónustu,	   uppeldis-‐	   og	  

tómstundastarfi,	  menntun	  og	  fræðslu	  á	  vegum	  borgarinnar	  og	  gæta	  þess	  að	  hún	  taki	  mið	  af	  

ólíkum	  þörfum	  borgarbúa.	  Það	  sama	  gildir	  um	  opinberar	  byggingar	  samanber	  lög	  um	  málefni	  

fatlaðs	  fólks	  nr.	  59/1992.	  Jafnframt	  stendur	  í	  mannréttindastefnunni	  að:	  

Varast beri að líta svo á að allir séu eins þó þeir tilheyri ákveðnum hópi og gæta þarf þess 
sérstaklega að greina stöðu fatlaðra kvenna í borginni annars vegar og fatlaðra karla í 
borginni hins vegar (Reykjavík, 2013,16. maí )	  

Með	  því	  er	  mannlegum	  margbreytileika	  fagnað	  og	  unnið	  að	  því	  að	  líta	  ekki	  á	  fatlað	  fólk	  sem	  

einsleitan	  hóp.	  

4.6 Samantekt 
Í	   þessum	   kafla	   var	   fjallað	   um	   Reykjavíkurborg	   sem	   þjónustuveitenda	   fatlaðs	   fólks	   með	  

áherslu	   á	   skipulagt	   frístundaúrræði	   fyrir	   fatlaða	   framhaldsskólanemendur.	   Byrjað	   var	   á	  

lauslegu	  yfirliti	   á	   stjórnkerfi	  Reykjavíkur	  þar	   sem	  greint	   var	   frá	  hvernig	  það	  er	  byggt	  upp	  á	  

fimm	   mismunandi	   sviðum	   sem	   eiga	   að	   ná	   yfir	   alla	   þjónustuþætti	   sem	   Reyjavík	   býður	  

borgarbúum	  upp	  á.	  Frístundastarf	   fyrir	   fatlaða	  framhaldsskóla	  tilheyrir	  nú	  eftir	  yfirfærsluna	  

2011	   tveimur	   sviðum	   þar	   sem	   fjárveiting	   í	   starfið	   kemur	   úr	   sjóðum	   Velferðarsviðs	  

Reykjavíkurborgar	   og	   Íþrótta–	   og	   tómstundasvið	   borgarinnar	   sér	   um	   skipulagningu	   og	  

umsjón	  starfsins	  og	  starfsfólksins.	  Þegar	  opinber	  gögn	  voru	  skoðuð	  kom	  í	  ljós	  að	  þrátt	  fyrir	  að	  

sveitarfélögum	  beri	  engin	  lagaleg	  skylda	  til	  þess	  að	  bjóða	  íbúum	  sínum	  upp	  á	  frístundastarf	  

fyrir	   fatlaða	   framhaldsskólanema	   voru	   flest	   að	   því.	   Nýleg	   skýrsla	   frá	   Sambandi	   íslenskra	  

sveitarfélaga	   sýndi	   fram	   á	   að	   kostnaður	   sveitarfélaganna	   við	   slíka	   þjónustu	   færi	   hækkandi	  

með	   árunum.	   Einnig	   kom	   fram	   að	   þriðjungur	   þess	   fjármagns	   sem	   fór	   í	   rekstur	  

frístundastarfsins	  í	  	  Reykjavík	  kom	  annars	  staðar	  en	  frá	  málaflokki	  fatlaðs	  fólks.	  Í	  lok	  kaflans	  

var	   fjallað	  um	  rétt	   fatlaðs	   fólks	   til	  þátttöku	   í	   frístundastarfi	   samkvæmt	  mannréttindastefnu	  

Reykjavíkurborgar.	   Í	   mannréttindastefnu	   Reykjavíkuborgar	   segir	   að	   mannlegum	  

margbreytileika	  sé	  fagnað	  og	  ekki	  sé	  litið	  á	  fatlað	  fólk	  sem	  einsleitan	  hóp.	  Eins	  og	  greint	  var	  

frá	  að	  ofan	  þá	  má	  sjá	  á	  heimsíðu	  Reykjavíkurborgar	  að	  eftir	  því	  sem	  fötluð	  börn	  eldast	  því	  

meira	  er	  gert	  úr	  því	  að	  „safna“	  öllum	  fötluðum	  einstaklingum	  saman	  á	  einn	  stað.	  Næsti	  kafli	  

fjallar	  um	  hver	  upplifun	  og	  reynsla	  fatlaðra	  ungmenna	  er	  af	  umræddu	  frístundastarfi.	  

5.	  Fötluð	  ungmenni	  og	  frístundastarfið	  
Þessi	  kafli	  fjallar	  um	  upplifun	  og	  reynslu	  fatlaðra	  ungmenna	  af	  skipulögðu	  frístundastarfi	  fyrir	  

fatlaða	   framhaldsskólanemendur.	   Byggt	   er	   á	   viðtölum	  við	   fimm	  ungmenni	   sem	   tóku	  þátt	   í	  

frístundastarfinu.	   Í	   kaflanum	   er	   greint	   er	   frá	   upplifun	   þeirra	   á	   því	   að	   vera	   þátttakandi,	  

hugmyndum	  þeirra	  um	  frístundastarfið	  og	  hvort	  það	  hafi	  áhrif	  á	  félagslíf	  ungmennanna	  fimm	  

og	  þátttöku	  þeirra	  í	  ríkjandi	  ungmennamenningu.	  	  

5.1 Þátttaka í frístundastarfinu 
Í	   þessari	   ritgerð	  hef	  ég	  gefið	  ungmennunum	  sem	  rætt	   var	   við	  gervinöfn	   til	  þess	  að	   tryggja	  

trúnað	  við	  viðmælendur	  mína,	  þau	  eru:	  Eva,	  Árni,	  Rósa,	  Jón	  og	  Guðrún.	  	  

Ungmennin	  litu	  á	  frístundastarfið	  nokkurn	  veginn	  sem	  frjálst	  rými	  til	  þess	  að	  hitta	  vini	  

sína	  og	  eiga	  með	  þeim	  góðar	  stundir.	  En	  um	  leið	  upplifðu	  þau	  takmarkað	  frelsi	  þar	  sem	  þau	  

höfðu	  ekki	  fulla	  stjórn	  á	  þátttöku	  sinni.	  Það	  að	  geta	  farið	  heim	  eftir	  skóla	  og	  haft	  tíma	  útaf	  

fyrir	  sig	  án	  eftirlits	  fullorðinna	  eða	  annarra	  fjölskyldumeðlima	  var	  eftirsóknarvert.	  	  

Árni,	  18	  ára	  piltur	  sem	  hafði	  stundað	  nám	  í	  almennum	  grunnskóla	  í	  sínu	  hverfi,	  hafði	  

samið	   við	  móður	   sína	   um	   fjölda	   skipta	   í	   viku	   sem	  hann	  mætti	   í	   frístundastarfið.	   Hann	   var	  

sáttur	  með	  tilhögunina	  og	  tók	  viljugur	  þátt	   í	   frístundastarfinu	  þá	  daga.	  Árni	  sagði	  að	  móðir	  

sín	  hefði	  átt	  þá	  hugmynd	  að	  hann	  færi	  í	  frístundastarfið	  en	  sjálfur	  hafði	  hann	  haft	  hug	  á	  að	  

fara	  alltaf	  beint	  heim	  eftir	  skóla	  og	  hafa	  það	  náðugt	  áður	  en	  aðrir	  fjölskyldumeðlimir	  kæmu	  

heim.	  	  

Jón	   var	   eini	   þátttakandi	   rannsóknarinnar	   sem	   hafði	   frumkvæði	   að	   þátttöku	   sinni.	  

Hann	  var	  19	  ára	  og	  hafði	  áður	  verið	  í	  sérskóla	  fyrir	  fötluð	  börn	  en	  hann	  taldi	  frístundastarfið	  

geta	   komið	   í	   veg	   fyrir	   félagslega	   einangrun.	   Hann	   stjórnaði	   því	   að	  miklu	   leyti	   hvort	   hann	  

mætti	  en	  alla	   jafna	   fór	  hann	   í	   frístundastarfið	  og	  var	  virkur	   í	   starfinu.	   Jón	  sagðist	  hafa	  ekki	  

hafa	  mikið	  samband	  við	  félaga	  sína	  úr	  frístundastarfinu	  fyrir	  utan	  starfstíma	  þess	  og	  því	  væri	  

þetta	  góð	  leið	  til	  þess	  að	  halda	  sambandi	  við	  þá.	  Í	  hans	  augum	  var	  frístundastarfið	  tækifæri	  

sem	  hann	  myndi	  hagnast	  á	  en	  ekki	  skylda	  eða	  kvöð	  sem	  aðrir	  voru	  búnir	  að	  skipulegga	  fyrir	  

hans	  hönd.	  	  

Stúlkurnar	  þrjár:	  Eva,	  Guðrún	  og	  Rósa	  vildu	  allar	  fá	  að	  hafa	  meiri	  áhrif	  á	  mætingu	  sína	  en	  

þær	  gerðu.	  Í	  viðtölunum	  kom	  það	  fram	  að	  það	  voru	  foreldrar	  þeirra,	  sérstaklega	  mæðurnar	  

sem	  hvöttu	   þær	   til	   þess	   að	   taka	   þátt.	   Guðrún	   og	   Rósa	   sögðu	   báðar	   að	   þær	   yrðu	   að	   biðja	  

foreldra	   sína	   um	   leyfi	   til	   þess	   að	   fara	   frekar	   beint	   heim	   eftir	   skóla	   og	   Eva	   sagði	   hún	   fengi	  

aðeins	   frí	   ef	   hún	   væri	   veik.	   Við	   slíkar	   aðstæður	   litu	   ungmennin	   frekar	   á	   þátttöku	   sína	   í	  

frístundastarfinu	   sem	   skyldu	   heldur	   en	   val	   og	   fyrir	   vikið	   þótti	   þeim	   frístundastarfið	  minna	  

áhugavert	  þá	  stundina.	  Það	  virtist	  þó	  aðeins	  eiga	  við	  um	  mætingu	  í	  frístundstastarfið	  en	  ekki	  

það	  sem	  gert	  var	  í	  frístundastarfinu.	  	  

Upplifun	  þeirra	  allra	  var	  sú	  að	  þar	  höfðu	  þau	  val	  og	  höfðu	  áhrif	  á	  þátttöku	  sína.	  Árni	  

lýsti	  hefðbundnum	  degi	  í	  frístundastarfinu	  svona:	  

Það er planaður dagurinn og það er margt hægt að gera skemmtilegt þar og það er alltaf 
val, það má alltaf velja hvað maður vill gera þar. Eins og til dæmis ef maður vill kannski 
vinna með tónlist eða fara kannski smá í tölvu eða kannski bara hafa það rólegt, maður 
getur bara valið. 

Eva	   hafði	   tekið	   virkan	   þátt	   í	   frístundastarfinu	   síðustu	   þrjú	   ár	   og	   var	   þegar	   viðtalið	   var	  

tekið,	  að	  hefja	  sitt	  fjórða	  og	  jafnframt	  síðasta	  ár.	  Hún	  mætti	  alla	  virka	  daga	  í	  frístundastarfið	  

sagðist	  yfirleitt	  byrja	  daginn	  þar	  á	  því	  að	  fara	  á	  skrifstofuhæðina	  og	  fá	  sér	  góðan	  kaffibolla	  en	  

að	  hennar	  sögn	  var	  kaffið	  mun	  betra	  úr	  kaffivélinni	  þar	  en	  í	  kjallaranum.	  Meðan	  hún	  kláraði	  

úr	  bollanum	  spjallaði	  hún	  við	  þá	  sem	  þar	  voru,	  hvort	  sem	  það	  voru	  starfsmenn	  hússins	  eða	  

aðrir	   þátttakendur	   frístundastarfsins	   sem	   einnig	   voru	   í	   sömu	   erindagjörðum.	   Eftir	  

kaffibollann	   kíkti	   Eva	   oftast	   í	   eina	   af	   þremur	   spjaldtölvum	   frístundastarfins	   til	   að:	   „slaka	  

aðeins	  á	  eftir	  skólann”	  eins	  og	  hún	  orðaði	  það.	  	  

Frjálsræðið	  innan	  starfsins	  eins	  og	  Árni	  og	  Eva	  lýstu	  hér	  að	  ofan	  gerði	  það	  að	  verkum	  

að	   frístundastarfið	   varð	   að	   eins	   konar	   frjálsu	   rými,	   þar	   sem	   ungmennin	   fengu	   tækifæri	   til	  

þess	  að	  velja	  sér	  afþreyingu	  eftir	  áhuga	  hverju	  sinni.	  	  

5.2 Samskipti við starfsmenn frístundastarfsins 
Sú	  tilfinning	  að	  hafa	  stjórn	  á	  aðstæðum	  gat	  tengst	  því	  hvernig	  viðmælendur	  litu	  á	  starfsmenn	  

frístundastarfsins.	   Sú	   mynd	   sem	   ungmennin	   fimm	   drógu	   upp	   af	   þeim	   voru	   allar	   mjög	  

svipaðar	  en	  starfsmönnum	  var	   lýst	   sem;	  skemmtilegum,	   frábærum,	  hressum	  og	  góðum.	  Af	  

lýsingunum	  að	  dæma	  virtust	  starfsmennirnir	  skipta	  mjög	  miklu	  máli	  og	  í	  raun	  var	  það	  þannig	  

að	  hjá	  flestum	  viðmælendum	  úr	  ungmennahópnum,	  að	  starfsmennirnir	  voru	  taldir	  upp	  sem	  

helsti	  kostur	  við	  frístundastarfið.	  	  

5.2.1 Tengsl ungmenna og starfsfólks 
Langflestir	   starfsmenn	   frístundastarfsins	   voru	   á	   aldrinum	   20–25	   ára	   og	   	   töldust	   sjálf	   til	  

ungmenna,	  samkvæmt	  aldursviðmiðum	  Æskulýðslaga	  nr.70/2007.	  Það	  gerði	  það	  að	  verkum	  

að	   starfsmenn	  og	  ungmenni	   höfðu	  oft	   sömu	  áhugamál	   og	   skoðanir	   sem	   styrktu	   tengslin	   á	  

milli	  þeirra.	  Eins	  og	  fram	  kemur	  hér	  á	  eftir	  gat	  það	  leitt	  til	  þess	  að	  starfsfólkið	  varð	  tenging	  

þátttakendanna	  í	  frístundastarfinu	  við	  ungmenna-‐menninguna	  og	  jafnvel	  eina	  tengingin.	  	  

Ungmennin	   sem	   tóku	   þátt	   í	   rannsókninni	   sögðu	   að	   á	  meðan	   þau	   væru	   í	   starfinu	   á	  

daginn	  væri	  alltaf	  einn	  starfsmaður	  þeim	  til	  aðstoðar.	  Það	  var	  breytilegt	  hvaða	  starfsmaður	  

og	  hvaða	  ungmenni	  voru	  pöruð	  saman	  á	  daginn	  og	  héldu	  ungmennin	  að	  enginn	  sérstök	  regla	  

væri	   á	   því.	   Eva	   sagðist	   stundum	   reyna	   að	   fá	   aðra	   þátttakendur	   til	   þess	   að	   skipta	   um	  

starfsmann	   við	   sig	   því	   hún	   eins	   og	   hin	   fjögur,	   átti	   sína	   uppáhalds	   starfsmenn.	   Það	   voru	  

starfsmenn	   sem	   þau	   tengdust	   betur	   og	   áttu	   meiri	   samleið	   með.	   Eva	   náði	   takmörkuðum	  

árangri	  í	  að	  stjórna	  því	  hvaða	  starfsmaður	  fylgdi	  henni	  yfir	  daginn	  og	  þótti	  henni	  það	  miður.	  

Henni	   fannst	   skemmtilegast	   þegar	   hún	   og	   uppáhaldsstarfsmaðurinn	   sinn	   gerðu	   eitthvað	  

saman,	  sama	  hvort	  það	  var	  að	  spjalla,	  kíkja	  í	  búðir	  eða	  vera	  í	  tölvunni.	  Afþreyingin	  sem	  Eva	  

telur	  upp	  og	  nefnir	   sem	  dæmi	  myndu	  að	  öllu	   jöfnu	   flokkast	  undir	  óskipulagðar	   tómstundir	  

eins	   og	   þær	   eru	   skilgreindar	   í	   inngangi	   ritgerðarinnar.	   Rósa,	   á	   sínu	   þriðja	   ári	   í	  

frístundastarfinu,	  tók	  það	  fram	  að	  stundum	  væri	  ekki	  aðalatriðið	  hver	  starfsmaðurinn	  væri,	  

heldur	  að	  hún	  gæti	  stjórnað	  sínum	  tíma	  í	  frístundastarfinu.	  	  

Það	  bendir	  til	  þess	  að	  tengsl	  þátttakenda	  og	  starfsmanna	  byggir	  í	  einhverjum	  tilfellum	  

á	  grunni	  vináttu,	  að	  minnsta	  kosti	  frá	  sjónarhorni	  og	  af	  upplifun	  Evu.	  Hversu	  djúpt	  vináttan	  

ristir	  er	  erfitt	  að	  segja	  til	  um	  en	  þetta	  gefur	  vísbendingu	  um	  að	  frístundastarfið	  sé	  mikilvægur	  

vettvangur	  fyrir	  félagslíf	  ungmennanna	  og	  þátttöku	  þeirra	  í	  ungmennamenningunni,	  ekki	  síst	  

vegna	  starfsmannanna.	  

5.2.2 Réttur þátttakendanna til sjálfsákvörðunar 
Með	   hliðsjón	   af	   því	   sem	   kom	   fram	   í	   viðtölunum	   við	   Evu	   og	   Rósu	   er	   áhugavert	   að	   skoða	  

hvernig	  vald	  til	  sjálfsákvörðunar	  þátttakenda	  í	  frístundastarfinu	  birtist.	  Báðar	  lýstu	  því	  yfir	  að	  

helst	  af	  öllu	  vildu	  þær	  hafa	  stjórn	  eða	  í	  hið	  minnsta	  hafa	  meiri	  áhrif	  á	  það	  sem	  snerti	  þátttöku	  

þeirra.	  Það	  sama	  átti	  við	  um	  Árna,	  Jón	  og	  Guðrúnu.	  Í	  viðtölum	  þeirra	  kom	  fram	  að	  þau	  virtust	  

upplifa	   visst	   frjálsræði	   í	   frístundastarfinu	   sem	   var	   samt	   sem	   áður	   bundið	   af	   samþykki	  

starfsmanna.	  	  



48 

Jón	   sem	   var	   á	   lokaári	   sínu	   í	   frístundastarfinu	   sagðist	   geta	   komið	   með	   hugmyndir	   til	  

starfsmanna	  en	  ákvörðunarvaldið	  lægi	  alltaf	  hjá	  starfsmönnunum.	  Hann	  lýsti	  því	  svona:	  „Það	  

þarf	   alltaf	   að	   fá	   leyfi	   frá	   leiðbeinanda	   til	   að	   gera	   hitt	   og	   þetta	   en	   það	   er	   hægt	   að	   plana	  

ýmislegt	  ef	  viljinn	  er	   fyrir	  hendi.“	  Af	   lýsingu	   Jóns	  að	  dæma	  má	  túlka	  sem	  svo	  að	  hann	  hafi	  

stundum	  þurft	  að	  rökstyðja	  mál	  sitt	  og	  ganga	  á	  eftir	  því	  sem	  hann	  vildi.	  Þegar	  hann	  tók	  þátt	  í	  

að	  skipuleggja	  sinn	  tíma	  í	  frístundastarfinu,	  fékk	  hann	  í	  flestum	  tilfellum	  jákvæð	  viðbrögð	  frá	  

starfsmönnum	  frístundastarfsins.	  Það	  bendir	  til	  þess	  að	  þátttakendur	  í	  frístundastarfinu	  geti	  

haft	  áhrif	  og	  tekið	  sjálfstæðar	  ákvarðanir	  en	  þó	  aðeins	  eftir	  að	  starfsmennirnir	  færðu	  valdið	  

til	   ungmennanna.	   Samkvæmt	  niðurstöðum	  rannsókna	  Cargo	   (2003)	  og	   Lindstöm	   (2010)	  þá	  

ýtir	   það	   undir	   sjálfstraust	   þátttakenda	   þegar	   starfsmenn	   taka	  mark	   á	   hugmyndum	   þeirra.	  

Með	  því	  að	  færa	  valdið	  frá	  þjónustuveitenda	  yfir	  til	  þjónustuþega	  er	  sjálfsákvörðunarréttur	  

þeirra	  virtur	  sem	  getur	  haft	  valdeflandi	  áhrif	  á	  þjónustuþega.	  	  

5.3 Staðsetning frístundastarfsins 
Ungmennin	  fimm	  töldu	  staðsetningu	  frístundastarfsins	  vera	  góða,	  einfaldlega	  vegna	  þess	  að	  

það	  væri	  skemmtilegt	  að	  vera	  í	  bænum.	  Enginn	  af	  ungmennunum	  sem	  rætt	  var	  við	  bjuggu	  í	  

nálægð	  við	  frístundastarfið.	  Árni	  og	  Guðrún	  sem	  bæði	  höfðu	  verið	  í	  sínum	  hverfisskóla	  áður	  

ferðuðust	  með	  strætisvagni	  til	  þess	  að	  komast	  í	  frístundastarfið	  að	  skóladegi	  loknum.	  Það	  var	  

ný	  reynsla	  fyrir	  þau	  þar	  sem	  þau	  höfðu	  áður	  sótt	  alla	  sína	  skólatengda	  þjónustu	  í	  sitt	  hverfi,	  

grunnskóla,	   framhaldsskóla	   og	   frístundastarf.	   Báðum	   fannst	   gaman	   að	   ferðast	   með	  

strætisvögnunum	  og	  þótti	  það	  ekkert	  tiltökumál	  að	  þurfa	  að	  fara	  út	  fyrir	  sitt	  hverfi	  til	  þess	  að	  

taka	  þátt	  í	  frístundastarfinu.	  

Jón,	   Rósa	   og	   Eva	   sem	   áður	   voru	   í	   sérskóla	   voru	   vön	   að	   ferðast	   milli	   staða	   með	  

ferðaþjónustunni	  og	  höfðu	  gert	  það	  síðan	  frá	  fyrstu	  árum	  grunnskólans.	  Rósa	  mætti	  alla	  virka	  

daga	   í	   frístundastarfið	   en	   hún	   bjó	   í	   öðru	   sveitarfélagi	   en	   sérskólinn,	   framhaldsskólinn	   og	  

frístundastarfið	   voru	   í.	   Hún	   sagðist	   vera	   því	   orðin	   vön	   að	   leggja	   af	   stað	   rúmlega	   sjö	   á	  

morgnana	  og	  koma	  aftur	  heim	  nær	  ellefu	  tímum	  síðar	  og	  þótti	  það	  ekkert	  tiltökumál.	  Eva	  bjó	  

í	   Reykjavík	   en	  nýtti	   sér	   ávallt	   ferðaþjónustuna	  og	  hjá	   Jóni	   fór	  það	  eftir	   veðri	   hvernig	  hann	  

kom	  sér	  á	  milli	   staða:	  „strætó	  þegar	  viðraði	  vel,	  þegar	  það	  var	  engin	  hálka“	  sagði	  hann	  og	  

bætti	   síðan	  við:	  „eða	  á	   fyrsta	  ári	  nýtti	  ég	  mér	   ferðaþjónustuna	  og	  svo	   fór	  ég	  að	   taka	  meiri	  

strætó	  en	  ferðaþjónustu“.	  

Í	   viðtölunum	  veltu	  ungmennin	   fimm	  því	   fyrir	   sér	  hvort	  betra	  hefði	  verið	  ef	   frístundastarfið	  

væri	  nær	  framhaldsskólanum	  þeirra	  eða	  heimili.	  Guðrún	  og	  Árni,	  sem	  höfðu	  sótt	  skóla–	  og	  

frístundaþjónstu	   í	   sínu	  hverfi,	   töldu	  það	   vera	   ágæta	  hugmynd.	  Árni	   sagðist	   helst	   vilja	   hafa	  

frístundastarf	  í	  sama	  hverfi	  og	  hann	  bjó	  í	  og	  taldi	  að	  best	  væri	  að	  hafa	  það	  fyrir	  bæði	  fötluð	  

og	  ófötluð	  ungmenni	  sem	  gætu	  mætt	  þegar	  þeim	  hentaði,	  hvort	  sem	  það	  væri	  síðdegis,	  að	  

kvöldi	   til	   eða	  um	  helgar.	  Hins	   vegar	   taldi	   hann	  ekki	   vænlegt	   að	  þátttakendur	   fengju	   algert	  

frelsi,	  heldur	  hugnaðist	  honum	  best	  að	  þar	  ríkti	  skipulag	  og	  haldið	  yrði	  vel	  utan	  um	  þann	  tíma	  

sem	  hver	  og	  einn	  hefði	  „frjálsan“.	  Hann	  taldi	  að	   leggja	  þyrfti	  mestu	  áhersluna	  á	  viðburði	  á	  

borð	   við	   keiluferðir,	   kvikmyndasýningar	   og	   fjölbreyttar	   vettvangsferðir	   þar	   sem	   allir	   gætu	  

verið	   saman	   og	   upplifað	   góðar	   stundir	   með	   félögum	   sínum.	   Hugmyndir	   Árna	   um	  

frístundastarf	  er	  ekki	  ólíkt	  því	  sem	  ófötluð	  ungmenni	  gera,	  það	  að	  hitta	  vini	  sína	  að	  kvöldi	  til	  

eða	  um	  helgar	  og	  stunda	  með	  þeim	  óskipulagðar	  tómstundir.	  	  

Jón	  var	  á	  sama	  máli	  og	  Árni	  og	  taldi	  eðlilegt	  að	  fötluð	  og	  ófötluð	  ungmenni	  gætu	  hist	  

á	  sameiginlegum	  vettvangi	  og	  sagði:	  „allt	  fatlað	  fólk	  á	  rétt	  á	  því	  að	  umgangast	  ófatlað	  fólk“.	  

Hugmyndir	  Jóns	  um	  frístundastarf	  grundvölluðust	  í	  fjölda	  þátttakanda.	  Hann	  hafði	  að	  mestu	  

verið	  þátttakandi	  í	  aðgreindum	  úrræðum	  á	  skólagöngu	  sinni	  og	  í	  íþrótta–	  og	  frístundastarfi.	  

Eins	   og	   aðrar	   rannsóknir	   benda	   til	   (til	   dæmis:	   Helga	   Jóhanna	   Stefánsdóttir,	   2010	   ;	   Kristín	  

Björnsdóttir;	   2003	   Lilja	  Össurardóttir,	   2010)	   hafði	   hann	   þess	   vegna	   takmörkuð	   tækifæri	   til	  

þess	  að	  kynnast	  nýjum	  ungmennum.	  Jón	  taldi	  það	  því	  sem	  kost	  að	  hafa	  einn	  stað	  þar	  sem	  

allir	  gætu	  komið	  og	  verið	  saman	  og	  sagði:	  	  

Að sumu leyti finnst mér þægilegt að hafa eitthvað svona hjá skólanum en þetta er bara 
fínt eins og það er. Það eru krakkar frá ýmsum skólum saman og eiga skemmtilega 
stund.  

Hann	   sá	   fyrir	   sér	   að	   ef	   fleiri	   staðir	   færu	   að	   bjóða	   upp	   á	   frístundastarf	   myndi	  

ungmennahópurinn	  skiptast	  upp	  í	  smærri	  hópa	  og	  taldi	  það	  hvorki	  gott	  fyrir	  félagslíf	  sitt	  né	  

annarra.	  Eva	  var	  sammála	  Jóni,	  hún	  taldi	  mikilvægt	  að	  hafa	  einn	  stað	  þar	  sem	  hún	  gæti	  hitt	  

sem	   flesta	   í	   einu.	  Hún	  bætti	   síðan	   við	   að	   það	   eina	   sem	   vantaði	   í	   frístundastarfið,	   og	   lagði	  

mikla	   áherslu	  á,	   voru	   fleiri	   þátttakendur,	   sérstaklega	   stráka.	   Eva	   sem	  hafði	   verið	   í	   sérskóla	  

áður	  sagði	  að	  hún	  hefði	  þekkt	  langflesta	  þátttakendur	  frístundastarfsins	  eða	  kannast	  við	  þá	  

úr	  skólanum	  og	  því	  langaði	  hana	  að	  kynnast	  nýju	  fólki.	  	  

Rósa	   og	   Guðrún	   töldu	   að	   staðsetningin	   skipti	   ekki	   miklu	   máli	   og	   þótti	   núverandi	   form	   á	  

frístundastarfinu	  henta	  vel.	  Guðrún,	  hafði	  verið	  í	  almennum	  skóla	  og	  átti	  vini	  í	  hverfinu,	  þeir	  

voru	  yngri	   en	  hún	  og	  ekki	   komnir	  með	  aldur	   til	   þess	  að	  geta	   tekið	  þátt	   í	   frístundastarfinu.	  

Hún	   sagðist	   vilja	   helst	   af	   öllu	   eyða	   deginum	   með	   vinum	   sínum	   og	   því	   skipti	   staðsetning	  

frístundastarfsins	  ekki	  öllu	  máli.	  	  

Á	   heildina	   litið	   töldu	   þátttakendurnir	   sem	   rætt	   var	   við	   að	   núverandi	   staðsetning	  

frístundastarfsins	   væri	   góð	   og	   lítið	   sem	   þyrfti	   að	   breyta	   nema	   þá	   helst	   að	   fjölga	  

þátttakendum	  í	  frístundastarfinu.	  	  

5.3.1 Aðstaða og aðbúnaður frístundastarfsins 
Lýsingar	   á	   aðstöðu	   frístundastarfsins	   eins	   og	   hún	   birtist	   í	   þessum	   kafla	   er	   byggð	   á	  

vettvangsferðum	  mínum	  í	  frístundastarfið	  nema	  annað	  sé	  tekið	  fram.	  

Húsið	  sem	  	  hýsir	  frístundastarfið	  var	  byggt	  seint	  á	  19.öld	  er	  talið	  hafa	  menningarlegt	  

og	  sögulegt	  gildi	  og	  er	  því	  friðlýst.	  Það	  má	  því	  ekki	  gera	  neinar	  breytingar	  á	  húsinu	  hvorki	  að	  

utan	   né	   að	   innan	   án	   þess	   að	   húsafriðunarnefnd	   hafi	   veitt	   leyfi	   og	   verið	   með	   í	  

breytingartillögum	   (Minjastofnun	   Íslands,	   e.d.).	   Aðstaðan	   sem	   frístundastarfið	   hafði	   var	   á	  

tveimur	  stöðum	   í	  húsinu	  sem	  er	  á	   fjórum	  hæðum,	   í	   kjallaranum	  og	  á	  efstu	  hæðinni,	   sem	   í	  

daglegu	   tali	   starfsmanna	   og	   þátttakenda	   frístundastarfsins	   kallast	   Hæðin.	   Hinar	   tvær	   eru	  

notaðar	  undir	  skrifstofur	  og	  fundarherbergi	  sem	  nýtist	  frístundastarfinu	  og	  annarri	  starfsemi	  

hússins.	  Kjallarinn	  og	  Hæðin	  voru	  án	  þröskulda	  og	  hárra	  kanta	  sem	  auðveldaði	  ungmennum	  

sem	   notuðu	   hjólastóla,	   göngugrindur	   eða	   voru	   með	   skerta	   hreyfifærni	   að	   athafna	   sig	   og	  

ferðast	  um	  innan	  aðstöðunnar.	  Hin	  svæðin	  í	  húsinu	  voru	  hins	  vegar	  þess	  eðlis	  að	  erfiðara	  var	  

fyrir	   ungmennin	   að	   fara	   leiðar	   sinnar	   án	   aðstoðar.	   Átti	   það	   við	   um	   skrifstofu	   starfsmanna	  

frístundastarfsins,	   í	   fundarherbergi	   og	   jafnvel	   í	   opin	   sameiginleg	   rými	   hússins	   þar	   sem	  

þröngir	   gangar,	   háir	   þröskuldar	   og	   tröppur	   hindraði	   þau	   í	   að	   komast	   leiðar	   sinnar	  

hjálparlaust.	  	  

Rósa	  sagði	  að	  henni	  þætti	  aðgengið	  vera	  nokkuð	  gott	  í	  Kjallaranum	  og	  á	  Hæðinni	  en	  

hvorki	  hún	  né	  vinir	  hennar	  áttu	   í	  erfiðleikum	  með	  að	  ferðast	  um	  húsið.	  Hún	  sagði	  síðan	  að	  

það	  væri	   lyfta	   í	  húsinu	  sem	  hver	  sem	  er	  gæti	  nýtt	  sér	  til	  þess	  að	  komast	  á	  milli	  hæða.	  Það	  

sama	  höfðu	  Eva,	  Árni	  og	  Guðrún	  að	  segja	  um	  aðgengismál	  innan	  húsins.	  Jón	  hins	  vegar	  átti	  

vini	  í	  frístundastarfinu	  sem	  voru	  í	  hjólastól	  eða	  notuðu	  göngugrindur.	  Hann	  sagði	  að	  aðgengi	  

hindraði	  þau	  í	  að	  fara	  um	  í	  húsinu,	  þá	  aðallega	  sameiginleg	  rými.	  

Kjallarinn	  er	   opið	   rými,	  með	   salernisaðstöðu	  og	   eldhúsi	   þar	   sem	  boðið	   er	   upp	   á	  hressingu	  

eftir	  skóla	  og	  seinnpart	  dags.	  Þar	  er	  einnig	  að	  finna	  sófa,	  stóla	  og	  borð,	  leikjatölvu,	  borðtölvu,	  

DVD-‐spilara,	  borðspil	  og	  sjónvarp.	  Hæðin	  er	  minni	   í	   fermetrafjölda	  en	  kjallarinn	  en	  rúmgóð	  

engu	   að	   síður.	   Þar	   eru	   einnig	   sófar,	   borð,	   efni	   til	   listsköpunar	   eins	   og	   málning	   og	   annað	  

föndurefni,	   stólar	   leikjatölva	   og	   sjónvarp.	   Frístundastarfið	   hefur	   afnot	   af	   hljóðfærum,	  

borðtennisborð	  og	  hljóðbúnað	  sem	  eru	  sameiginleg	  eign	  húsnæðisins	  og	  er	  á	  fyrstu	  hæðinni	  

í	  sameiginlegu	  rými	  en	  er	  um	  leið	  einskonar	  móttaka	  fyrir	  alla	  starfssemi	  hússins.	  	  

Rósa	  taldi	  hins	  vegar	  mikilvægt	  að	  auka	  við	  aðbúnað	  frístundastarfsins	  svo	  hún	  gæti	  

stundað	   áhugamál	   sitt,	   sönginn,	   í	   frístundastarfinu.	   Rósa	   var	   að	   æfa	   söng	   og	   hafði	   gert	   í	  

nokkur	  ár,	  hún	  var	  í	  sönghóp	  og	  vildi	  nýta	  hvert	  tækifæri	  sem	  gafst	  í	  að	  syngja.	  Hún	  sagði	  að	  

það	   væru	   fleiri	   ungmenni	   sem	   hefðu	   sama	   áhugamál	   og	   því	   væri	   kjörið	   að	   bæta	   við	   fleiri	  

hljóðnemum	  og	  fá	  betra	  hljóðkerfi.	  	  	  

Árni	  hafði	  einnig	  mikinn	  áhuga	  á	  tónlist,	  hann	  æfði	  í	  nokkur	  ár	  á	  gítar	  þegar	  hann	  var	  yngri	  

og	   hafði	   gaman	   að	   því	   að	   grípa	   í	   hann	   við	   tækifæri.	   Árni	   sagðist	   gjarnan	   vilja	   að	  

frístundastarfið	  væri	  betur	  búið	  af	  hljóðfærum	  en	  hann	  sá	  fyrir	  að	  þannig	  gæti	  hann	  tengst	  

fleirum	   ungmennum.	   Árni	   sagðist	   stundum	   hafa	   tekið	   þátt	   í	   tónlistarstund	   sem	   hann	   lýsti	  

svona:	  	  

Þá förum við öll niður í kjallarann og förum öll í sérstakan hring af stólum og veljum bara 
einhverja hluti sem geta verið notuð sem hljóðfæri, það er svo lítið að hljóðfærum þarna 
að það væri ekkert klikkað að bæta nokkrum við. 

Í	  megindráttum	  var	  það	  þannig	  hjá	  viðmælendum	  að	  kostir	   frístundastarfsins	  tengdust	  allir	  

staðsetningu	  þess	  á	  meðan	  ókostir	  beindust	  að	  aðstöðu	  og	  aðbúnaði	  þess.	  Erfitt	  er	  að	  sjá	  að	  

aðstaða,	  aðgengi	  og	  aðbúnaður	  frístundastarfsins	  uppfylli	  þær	  kröfur	  sem	  Æskulýðslög	  kveða	  

á	  um	  eins	  og	  greint	  var	  frá	  í	  fjórða	  kafla.	  	  

5.4 Frístundastarfið sem félagslegur vettvangur 
Það	  kom	  í	  ljós	  töluverður	  munur	  á	  því	  hvort	  viðmælendur	  mínir	  áttu	  aðra	  vini	  en	  þá	  sem	  voru	  

í	  frístundastarfinu.	  Munurinn	  virtist	  liggja	  í	  því	  hvort	  þau	  hefðu	  stundað	  nám	  í	  sérskóla	  eða	  í	  

almennum	   grunnskóla	   og	   af	   viðtölunum	   að	   dæma	   þá	   voru	   Guðrún	   og	   Árni	   betur	   sett	  

félagslega	  en	  þau	  þrjú	  sem	  höfðu	  verið	  í	  sérskóla.	  	  

Eva,	  Rósa	  og	  Jón	  sögðust	  eiga	   lítinn	  tíma	  til	  þess	  að	  hitta	  hvert	  annað	  eða	  aðra	  vini	  

sína	  fyrir	  utan	  skóla	  og	  frístundastarfið.	  Þau	  áttu	  ekki	  vini	  í	  hverfinu	  sem	  þau	  bjuggu	  í	  og	  oft	  

var	  frekar	  langt	  í	  næsta	  vin	  úr	  grunnskólanum,	  framhaldsskólanum	  eða	  úr	  frístundastarfinu.	  

Vegalengdir	   og	   samgöngur	   áttu	   sinn	   þátt	   í	   að	   draga	   úr	   samverustundum	   með	   vinum	   en	  

tímaskortur	   spilaði	  þar	   stórt	  hlutverk.	  Eva	  sagðist	  gjarnan	  vilja	  eyða	  meiri	   tíma	  með	  vinum	  

sínum	  en	  hún	  gerði	  í	  frítíma	  sínum	  og	  Jón	  sagðist	  stundum	  hitta	  vini	  sína	  um	  helgar	  en	  það	  

færi	  einnig	  eftir	  því	  hversu	  þétt	  dagskráin	  þeirra	  var.	  	  

Guðrún	  og	  Árni	   aftur	  á	  móti	   áttu	  að	  minnsta	  kosti	   einn	  vin	  og	  nokkra	  kunningja	  úr	  

hverfinu	   sem	  þau	  héldu	  sambandi	  við	  og	  hittu	   reglulega.	  Auðveldara	  var	   fyrir	  þau	  að	  hitta	  

vini	   sína	  meðal	  annars	  vegna	  þess	  að	  vegalengdir	  milli	   vina	  voru	  mun	  styttri	   en	  hjá	  hinum	  

þremur.	  Það	  var	  helst	  Guðrún	  sem	  hitti	  vini	  sína	  á	  kvöldin	  eða	  um	  helgar.	  Eins	  og	  fram	  hefur	  

komið	   átti	   hún	   góðan	   vinahóp	   í	   hverfinu	   en	   sökum	   aldurs	   voru	   þau	   ekki	   þátttakendur	   í	  

frístundastarfinu.	  Vinahópurinn	  hittist	  stundum	  heima	  hjá	  einu	  þeirra	  þar	  sem	  þau	  pöntuðu	  

sér	  pizzur	  og	  horfðu	  saman	  á	  kvikmynd,	  spjölluðu	  eða	  voru	  í	  tölvunni.	  Henni	  fannst	  ágætt	  að	  

fara	   í	   frístundastarfið,	   hitta	   aðra	   og	   taka	   þátt	   í	   því	   sem	   í	   boði	   var	   en	   leit	   ekki	   á	   það	   sem	  

mikilvægan	  vettvang	  fyrir	  félagslíf	  sitt.	  	  

Árni	  átti	  færri	  vini	  og	  var	  oft	  einn	  heima	  þar	  sem	  samverustundir	  með	  vinunum	  voru	  

frekar	  tilviljunarkenndar	  en	  skipulagðar.	  Hann	  fór	  oft	   í	  göngutúra	  um	  hverfið	  þar	  sem	  hann	  

hitti	   yfirleitt	   vini	   sína	   eða	   fyrrum	   skólafélaga.	   Hann	   leit	   á	   frístundastarfið	   sem	   eins	   konar	  

verkefni,	  þar	  sem	  hann	  mætti,	  tók	  þátt	  og	  fór	  síðan	  sáttur	  heim,	  án	  þess	  að	  vilja	  meira.	  Hann	  

sagðist	  eiga	  nokkra	  vini	  í	  frístundastarfinu	  en	  hann	  hitti	  þá	  aðeins	  þar	  en	  ekki	  í	  sínum	  frítíma.	  

Þegar	  ungmennin	  voru	  spurð	  út	  í	  afþreyingu	  eftir	  að	  heim	  var	  komið	  fóru	  flest	  þeirra	  í	  

tölvuna	  og	   voru	   í	   rólegheitum	  heima	  með	   fjölskyldunni.	   Það	   sama	  höfðu	  þau	  að	   segja	  um	  

helgarnar,	  tíminn	  var	  oftast	  of	  knappur	  til	  þess	  að	  mæla	  sér	  mót	  við	  vinina.	  Um	  leið	  og	  allir	  

viðmælendurnir	   fögnuðu	   helgunum	   sem	   fríi	   frá	   skóla	   og	   venju	   virtust	   þeir	   ekkert	   sérlega	  

spenntir	   fyrir	  þeirri	  dagskrá	  sem	  beið	  þeirra	   í	  helgarfríinu.	  Vikulegar	  heimsóknir	  til	  ættingja	  

voru	  farnar	  að	  líta	  út	  sem	  hálfgerð	  skylda	  eða	  uppfylling	  í	  helgardagskrána.	  Eva	  sem	  var	  að	  

nálgast	  tvítugsaldurinn	   lýsti	  dæmigerðum	  laugardegi	  hjá	  sér	  á	  þennan	  hátt:	  „nammibíltúr	  á	  

morgun	  og	  eitthvað	  svoleiðis	  svo	  mamma	  mömmu	  minnar	  og	  pabbi	  mömmu	  minnar,	  amma	  

og	  afi	  minn,	  þau	  gefa	  mér	  alltaf	  laugardagskaffi.“	  

Jón,	  Rósa,	  Guðrún	  og	  Árni	  áttu	  svipaðar	  helgar,	   fyrir	  utan	  bíltúra	  með	  fjölskyldunni,	  

stutt	   ferðalög	   og	   heimsóknir	   til	   ættingja	   og	   vina.	   Árni	   og	   Rósa	   sögðust	   fara	   í	  

skammtímavistun2	  yfir	   eina	   og	   eina	   helgi	   og	   auk	   þess	   sem	   söngnám	   Rósu	   fór	   fram	   á	  

laugardögum.	  Fyrir	  utan	  Guðrúnu	  höfðu	  viðmælendur	   lítil	  samskipti	  við	  vini	  sína	  um	  helgar	  

nema	  þá	  helst	  í	  gegnum	  facebook	  eða	  með	  sms–skilaboðum.	  	  

Viðtölin	   við	   ungmennin	   benda	   til	   þess	   að	   frítími	   þeirra	   einkennist	   einna	   helst	   af	  

dagskrá	  sem	  virðist	  vera	  skipulögð	  af	  öðrum	  en	  þeim.	  Þó	  svo	  að	  um	  helgar	  séu	  þau	  laus	  við	  

allar	   skyldur	  eins	  og	   skóla	  og	   frístundastarf,	  hafa	  þau	   takmörkuð	   tækifæri	   til	   þess	  að	   stýra	  

sínum	   frítíma	   og	   vera	   með	   vinum	   sínum.	   Frístundastarfið	   virðist	   því	   vera	   eini	   félagslegi	  

vettvangurinn,	  sér	  í	  lagi	  hjá	  þeim	  þremur	  sem	  höfðu	  verið	  í	  sérskóla.	  Þar	  gátu	  þau	  verið	  með	  

vinum	   sínum	   innan	  um	   stærri	   hóp	  þátttakenda	  og	  það	   sem	  meira	   er,	   að	  þeirra	  upplifun	  á	  

frístundastarfinu	  bendir	  til	  þess	  að	  þau	  litu	  á	  tímann	  sinn	  í	  starfinu	  sem	  frítíma.	  	  

5.5  Frístundastarfið – tenging við ungmennamenningu  
Ungmennin	   fimm	   sem	   voru	   þátttakendur	   í	   rannsókninni	   höfðu	   tekið	   þátt	   í	   félagslífi	  

framhaldsskóla	   sinna	   með	   einum	   eða	   öðrum	   hætti.	   Þar	   komust	   þau	   í	   beina	   tengingu	   við	  

ungmennamenningu	  með	  ófötluðum	  jafnöldrum	  sínum.	  Flestir	  viðmælendanna	  höfðu	  farið	  á	  

böll	   sem	   voru	   haldin	   á	   vegum	   skólans	   og	   á	   aðra	   viðburði	   eins	   og	   kaffihúsakvöld	   og	  

söngvakeppni	  skólans.	  Þá	  voru	  þeir	  „busaðir“	  á	  fyrsta	  árinu	  sínu	  og	  tóku	  þátt	  í	  busavígslum	  á	  

nýnemum	  með	  því	  að	  vera	  áhorfendur	  og	  síðar	  þátttakendur	   í	  nýnemahátíðum	  sem	  fylgdu	  

gjarnan	   á	   eftir.	   Guðrún	   sagði	   að	   í	   hennar	   skóla	   færu	   nemendur	   starfsnámsbrautarinnar	  

gjarnan	   sem	   hópur	   og	   voru	   hvött	   til	   þátttöku	   af	   kennurum	   sínum.	   Á	   mörgum	   stærri	  

viðburðum	  eins	   og	   á	   böllum	   eða	   árshátíðum	   voru	   kennarar	   sem	   fylgdu	   hópnum	  og	   veittu	  

þeim	   stuðning.	   Guðrún	   sagðist	   hafa	   vanist	   því	   fljótt	   en	   hún	   var	   vön	   að	   fá	   stuðning	   á	  

grunnskólaböllum	   á	   vegum	   félagsmiðstöðvarinnar	   frá	   starfsmönnum	   sem	   störfuðu	   í	  

félagsmiðstöðinni.	  	  	  

Einn	  liður	  í	  félagslífi	  skólanna	  voru	  uppákomur	  sem	  fóru	  fram	  í	  matsal	  skólans,	  oftast	  í	  

hádegishléinu.	   Ungmennin	   fimm	   sögðu	   að	   þar	   færu	   fram	   kynningar	   á	   helstu	   viðburðum	  

nemendafélagsins,	  skipulagðar	  og	  einnig	  óvæntar	  uppákomur	  til	  þess	  að	  vekja	  gleði	  og	  áhuga	  

nemenda	   á	   því	   sem	   framundan	   var.	   Ungmennin	   fimm	   og	   eflaust	   flestir	   aðrir	   nemendum	  
                                                        
2	  Samkvæmt	  reglugerð	  um	  þjónustu	  við	  fötluð	  börn	  og	  fjölskyldur	  fatlaðra	  nr.	  620/2013	  er	  skammtímavistun	  rekin	  sem	  

þjónstustofnun	  sbr.	  9.	  gr.	  laga	  um	  málefni	  fatlaðra.	  Þær	  eru	  hugsaðar	  sem	  tímabundin	  dvöl	  fyrir	  fatlað	  fólk,	  börn,	  ungmenni	  
og	  fullorðna,	  sem	  búa	  í	  heimahúsum.	  Markmið	  þeirra,	  samkvæmt	  reglugerðinni,	  er	  ýmist	  að	  létta	  álagi	  af	  fjölskyldum	  fatlaðs	  
einstaklings,	  veita	  honum	  tilbreytingu	  eða	  undirbúa	  hann	  undir	  flutning	  úr	  foreldrahúsum.	  Þar	  er	  veitt	  umönnun,	  gæsla	  og	  

þjálfun	   og	   þjónustunni	   er	   ,samkvæmt	   reglugerðinni,	   ætlað	   að	   stuðla	   að	   því	   að	   fötluð	   börn	   geti	   búið	   sem	   lengst	   í	  
foreldrahúsum	  (Reglugerð	  um	  þjónustu	  við	  fötluð	  börn	  og	  fjölskyldur	  fatlaðra	  nr.	  620/2013)	  	  

skólanna	  tóku	  vel	   í	  þess	  háttar	  uppákomur.	  Eva	  sem	  var	  á	   fjórða	  ári	   í	   sínum	  framhaldskóla	  

hafði	  á	  orði	  að	  hún	  færi	  oft	  á	  mis	  við	  félagslífið	  og	  litlu	  óvæntu	  uppákomurnar	  í	  skólanum	  þar	  

sem	  hún	  væri	  alltaf	  sótt	  af	  ferðaþjónustunni	  um	  leið	  og	  skóladegi	  lyki	  klukkan	  tólf	  á	  hádegi.	  

Það	  kom	   fyrir	   að	  hún	  vildi	   vera	   lengur	   í	   skólanum	   til	   þess	   að	  upplifa	   stemninguna	  og	   vera	  

innan	  um	  skólafélaga	  sína	  eins	  og	  hinir	  ófötluðu	  nemendurnir	  gerðu.	  Það	  gekk	  ekki	  upp	  þar	  

sem	  panta	  þurfti	  ferðaþjónustubílinn	  með	  dags	  fyrirvara	  en	  það	  fyrirkomulag	  kom	  í	  veg	  fyrir	  

að	  Eva	  gæti	  hagað	  ferðunum	  sjálf	  með	  tilliti	  til	  félagslífsins	  í	  skólanum.	  Guðrún,	  Jón	  og	  Árni	  

höfðu	   meiri	   stjórn	   á	   þessum	   aðstæðum	   því	   þau	   notuðu	   almenningssamgöngur	   í	  

frístundastarfið	   og	   gátu	   verið	   lengur	   ef	   þau	   vildu.	   Þau	   voru	   ekki	   eins	   bundin	   af	   fyrirfram	  

ákveðnum	   tímasetningum	   eins	   og	   Rósa	   og	   Eva	   þar	   sem	   þau	   höfðu	   kost	   á	   að	   taka	   næsta	  

strætisvagn.	  	  

Fram	  kom	  í	  viðtölum	  við	  Guðrúnu	  og	  Rósu	  að	  í	  hádegishléinu	  væri	  það	  oft	  þannig	  að	  

nemendur	   af	   sérnámsbrautinni	   sætu	   saman	   og	   jafnvel	   kennarar	   eða	   stuðningsstarfsmenn	  

með	  þeim.	  Þær	  höfðu	  ekkert	  út	  á	  það	  að	  setja	  en	  ætla	  má	  að	  matsalur	  í	  framhaldsskóla	  falli	  

undir	  flokkinn	  „fullorðinslaus“	  rými	   	  og	  það	  sama	  má	  segja	  um	  aðra	  stærri	  viðburði	  eins	  og	  

skólaböll.	   Þrátt	   fyrir	   að	   á	   skólaböllum	   séu	   fullorðnir	   einstaklingar	   í	   gæsluhlutverki	   eru	  þeir	  

ekki	  beinir	  þátttakendur	  í	  því	  sem	  fer	  ungmönnunum	  á	  milli.	  Margt	  getur	  komið	  upp	  við	  slík	  

tækifæri	  en	   í	   flestum	  tilfellum	  styrkir	  það	  stóra	  hópinn,	  hópinn	  sem	  tók	  þátt	   í	  viðburðinum	  

og	  deilir	  reynslunni	  af	  viðburðinum.	  Leiða	  má	  því	  hugann	  að	  því	  hversu	  miklir	  þátttakendur	  

fötluðu	  ungmenninn	  eru	  í	  því	  sem	  fer	  fram	  innan	  heildarinnar	  þegar	  þau	  eru	  með	  fullorðna	  

einstaklinga	   inn	   í	   þessum	   rýmum.	   Þegar	   viðmælendurnir	   mínir	   komu	   í	   frístundastarfið	   að	  

skóladegi	   loknum	   tók	   við	   ný	   tenging	   við	   ungmennamenninguna,	   með	   starfsmönnum	  

frístundastarfsins.	  

5.6 Samantekt 
Hér	   að	   framan	   hefur	   verið	   fjallað	   um	   upplifun	   og	   reynslu	   viðmælenda	   af	   þátttöku	   sinni	   í	  

frístundastastarfinu.	   Það	   kom	   í	   ljós	   að	   upplifun	   þeirra	   af	   því	   að	   vera	   þátttakandi	   í	  

frístundastarfinu	  skarast	  við	  sjálfstæði	  þeirra.	  Flest	  þeirra	  vildu	  vera	   í	  starfinu	  en	  samt	  sem	  

áður	   vildu	   þau	   hafa	   meiri	   stjórn	   á	   þátttöku	   sinni,	   hversu	   oft	   og	   hvenær	   þau	   mættu.	  

Ungmennin	   þrjú	   sem	   höfðu	   verið	   í	   sérskóla	   litu	   á	   frístundastarfið	   sem	   vettvang	   sem	  

sameinaði	  vinahópa	  eftir	  að	   leiðir	  skildu	  við	   lok	  grunnskólans.	  Hjá	  þeim	  var	  frístundastarfið	  

mikilvægur	  vettvangur	  sem	  tenging	  við	  ungmennamenningu	  og	  þar	  sem	  þau	  gátu	  hitt	  marga	  

vini	   í	   einu	   fyrir	   utan	   skólann.	   Hjá	   hinum	   tveimur	   hafði	   frístundastarfið	   ekki	   eins	   mikla	  

merkingu	   fyrir	   þau	   þar	   sem	   þau	   áttu	   aðra	   vini	   i	   hverfinu	   og	   tengslanet	   þeirra	   stærra.	  

Viðmælendurnir	  fimm	  höfðu	  ýmislegt	  út	  á	  aðbúnað	  og	  aðgengi	  í	  frístundastarfinu	  að	  setja	  en	  

kostir	   við	   starfið	   reyndust	   vera	   fleiri	   en	   ókostir	   og	   vógu	   þyngra.	   Í	   augum	   viðmælendanna	  

spiluðu	   starfsmenn	   frístundastarfsins	   stórt	   hlutverk	   í	   því	   hvernig	   upplifun	   þeirra	   var	   af	  

starfinu.	  Í	  næsta	  kafla	  verða	  niðurstöður	  úr	  viðtölum	  starfsmanna	  frístundastarfsins	  kynntar.	  

6.	  Sjónarhorn	  starfsmanna	  
Í	  þessum	  kafla	  verður	   fjallað	  um	  frístundastarfið	   frá	  sjónarhorni	  starfsmannsins.	  Byggt	  er	  á	  

viðtölum	   við	   þrjá	   starfsmenn	   frístundastarfsins.	   Fyrst	   verður	   stutt	   kynning	   á	  

starfsmannahópnum	  sem	  starfaði	  í	  frístundastarfinu	  út	  frá	  því	  sem	  kom	  fram	  í	  viðtölum	  við	  

starfsmennina	   þrjá.	   Þar	   á	   eftir	   kemur	   umfjöllun	   um	   tengsl	   frístundastarfsins	   við	  

ungmennamenningu.	   Næst	   á	   eftir	   því	   er	   greint	   frá	   starfsumhverfi,	   aðstöðu	   og	   aðbúnað	  

frístundastarfsins	   að	   mati	   viðmælendanna	   og	   í	   lokin,	   framtíðarsýn	   starfsmanna	   á	  

frístundastarfið	  

6.1 Starfsmannahópurinn 
Í	  þessari	  ritgerð	  hef	  ég	  gefið	  starfsmönnum	  frístundastarfsins	  sem	  rætt	  var	  við	  gervinöfn	  til	  

þess	   að	   tryggja	   trúnað	   við	   þau.	   Samkvæmt	   frásögnum	   Ólafar,	   Fríðu	   og	   Hafsteins,	  

starfsmanna	   frístundastarfsins	   sem	   tóku	   þátt	   í	   rannsókninni,	   voru	   gerðar	   ýmsar	   kröfur	   til	  

þeirra	  í	  starfi.	  Þau	  vissu	  til	  hvers	  ætlast	  var	  af	  þeim	  í	  starfi	  og	  gátu	  gefið	  greinargóða	  lýsingu	  á	  

starfinu	   sínu.	   Þau	   sögðu	   að	   starfsmenn	   innan	   starfsmannahópsins	   höfðu	   mismunandi	  

bakgrunn	   hvað	   varðar	   menntun	   og	   áhugasvið	   en	   stór	   hluti	   hópsins	   stundaði	   einnig	   nám	  

samhliða	   vinnunni.	   Mjög	   lítið	   hlutfall	   starfsmanna	   var	   með	   fullt	   háskólanám	   að	   baki	   og	  

aðeins	  tveir	  starfsmenn,	  forstöðumaður	  og	  aðstoðarforstöðumaður	  frístundastarfsins	  voru	  í	  

fullu	  starfi.	  Aðrir	  starfsmenn	  voru	  í	  hlutastarfi	  þar	  sem	  uppbygging	  starfsins	  og	  fjárveitingar	  í	  

starfið	  buðu	  ekki	  upp	  á	  meira.	  Það	  gerði	  það	  að	  verkum	  að	  fæstir	  starfsmenn	  litu	  á	  starf	  sitt	  

sem	   framtíðarstarf	   heldur	   frekar	   sem	   tímabundið	   starf	   sem	   hentugt	   væri	   með	   námi	   eða	  

annarri	  vinnu.	  Eins	  og	  fram	  hefur	  komið	  þá	  voru	  starfsmennirnir	  flestir	  á	  aldrinum	  20–25	  ára,	  

en	  nokkrir	  voru	  á	  aldrinum	  27–35	  ára.	  

	   	  Það	  var	  misjafnt	  hvað	  starfsmönnum	  sem	  rætt	  var	  við	  fannst	  um	  mikilvægi	  þess	  að	  

hafa	  fagmenntað	  starfsfólk.	  Þeim	  fannst	  það	  hafa	  sína	  kosti	  og	  galla,	  þar	  sem	  talið	  var	  að	  of	  

mikil	  fagvitund	  gæti	  truflað	  þann	  jafningjagrundvöll	  sem	  unnið	  var	  að	  í	  frístundastarfinu.	  En	  

töldu	   samt	   sem	   áður	   mikilvægt	   að	   fá	   ólík	   sjónarhorn	   inn	   í	   starfið,	   til	   að	   mynda	   frá	  

þroskaþjálfum	  og	  félagsmála–	  og	  tómstundafræðingum.	  Starfsmenn	  sem	  rætt	  var	  við	  höfðu	  

allir	  starfað	  lengur	  en	  tvö	  ár	  og	  töldu	  þeir	  að	  lykillinn	  að	  farsælli	  starfsreynslu	  í	  starfinu	  væri	  

þegar	   starfsmenn	   höfðu	   mikinn	   áhuga	   á	   að	   vinna	   með	   fötluðu	   ungmennunum	   og	   bæru	  

virðingu	  fyrir	  þeim	  sem	  einstaklingum.	  Þeir	  töldu	  að	  það	  væri	  æskilegt	  en	  ekki	  nauðsynlegt	  

að	  starfsmennirnir	  væru	  nálægt	  ungmennunum	  í	  aldri	  en	  mikilvægt	  væri	  að	  starfsmennirnir	  

hefðu	  ákveðna	  persónueiginleika.	   	  Þau	  atriði	   sem	  komu	  einna	  helst	  upp	   í	   viðtölunum	  voru	  

orðrétt:	  „að	  vera	  ung	   í	  anda“	  og	  „	  hress	  og	  drífandi“.	  Hugmyndir	  Fríðu,	  Ólafar	  og	  Hafsteins	  

um	   grunnhæfni	   starfsmanna	   eru	   áþekkar	   þeim	   sem	   komu	   fram	   í	   rannsókn	  Huldu	   Valdísar	  

Valdimarsdóttir	  (2010).	  	  

6.2 Hlutverk starfsmanna 
Í	  viðtölunum	  kom	  í	  ljós	  að	  starfsmennirnir	  höfðu	  ekki	  aðeins	  hlutverk	  gagnvart	  þátttakendum	  

frístundastarfsins	   heldur	   einnig	   gagnvart	   frístundastarfinu	   og	   foreldrum	   ungmennanna.	  

Viðmælendur	  áttu	  stundum	  erfitt	  með	  að	  greina	  á	  milli	  hvers	  var	  ætlast	  til	  af	  þeim,	  hvort	  þeir	  

ættu	   að	   horfa	   á	   málin	   frá	   sjónarhorni	   ungmennana	   eða	   foreldrum	   þeirra,	   fagfólks	   eða	  

almennings.	   Sjónarhorn	   ungmennanna	   fór	   ekki	   alltaf	   saman	   við	   sjónarhorn	   eða	   skoðanir	  

foreldra	   þeirra	   eða	   fagfólks,	   sem	   að	   mati	   starfsmanna,	   var	   oft	   byggt	   á	   forsjárhyggju.	  

Þátttakendur	   í	   frístundastarfinu	   voru	   mörg	   hver	   orðin	   sjálfráða	   og	   stundum	   aðeins	   örfá	  

aldursár	  milli	  þeirra	  og	  starfsmanna.	  Hafsteinn	  sagði:	  

Þau eru náttúrulega bara fullorðnir einstaklingar og þau eru að koma úr skóla og eru 
kannski búin að vera í fimm klukkutíma prógrammi þar og koma þá hingað og vilja bara 
slaka á. Á maður að vera að banna þeim það eða hvað? 

Starfsmennirnir	   lýstu	   því	   á	   einn	   eða	   annan	   hátt	   að	   þeir	   ættu	   meðal	   annars	   að	   veita	  

ungmennunum	  stuðning	  sem	  var	  í	  senn	  styrkjandi	  og	  valdeflandi	  en	  um	  leið	  að	  bera	  ábyrgð	  á	  

öryggi	  og	  líðan	  þeirra	  meðan	  þau	  voru	  í	  frístundastarfinu.	  Starfsmennirnir	  voru	  sammála	  um	  

að	  það	  færi	  ekki	  alltaf	  saman	  og	  erfitt	  gæti	  verið	  að	  meta	  hvenær	  inngrip	  af	  þeirra	  hálfu	  væri	  

orðið	  of	  mikið.	  Fríða	  lýsti	  þessu	  svona:	  

Við	  viljum	  ekki	  vera	  með	  þetta	  alveg	  skipulagt	  frístundastarf	  út	   í	  eitt	  en	  á	  sama	  
tíma	   þá	   einhvern	   veginn	   verðum	   við	   að	   fá	   starfsfólk	   til	   að	   sýna	   eitthvað	  
frumkvæði	  og	  bjóða	  þeim	  alla	  vega	  upp	  á	  eitthvað	  að	  gera.	  Það	  getur	  verið	  alveg	  
heljarinnar	  mikið	  mál	   að	   fá	   fólk	   til	   að	   gera	   eitthvað	   og	   þú	   kemur	  með	   kannski	  
einhverjar	  30	  hugmyndir.	  Þau	  nenna	  því	  ekki	  kannski	  af	  því	  að	  þau	  eru	  búin	  að	  
vera	   í	   einhverju	   leiðinlegu	   allan	   daginn	   alla	   daga	   og	   vilja	   bara	   nota	   þetta	   sem	  
félagsmiðstöð,	   bara	   svona	   til	   að	   hanga	   og	   kjafta	   og	   þá	   náttúrulega	   veit	  maður	  
ekkert	  hvort	  maður	  eigi	  eitthvað	  að	  vera	  að	  berjast	  á	  móti	  því.	  Myndi	  maður	  vera	  
að	  því	  ef	  þetta	  væri	  ófötluð	  ungmenni?	  

Viðmælendur	  úr	  hópi	  starfsmanna	  litu	  á	  tímann	  sem	  ungmennin	  eyddu	  í	  frístundastarfinu	  

sem	  þeirra	  frítíma	  og	  að	  hann	  ætti	  ekki	  að	  vera	  skipulagður	  í	  þaula	  af	  starfsfólkinu.	  Áhugavert	  

er	  að	  skoða	  það	  hvernig	  „að	  gera	  ekki	  neitt“	  virðist	  vera	  samfélagslega	  samþykkt	  athöfn	  eða	  

afþreying,	   sérstaklega	   þegar	   það	   á	   við	   ófötluð	   umgenni.	   Það	   að	   gera	   ekki	   neitt	   getur	   talist	  

sem	   félagsleg	   athöfn	   þegar	   hún	   fram	   með	   meðal	   vina	   í	   frjálsu	   rými.	   Eitt	   af	   markmið	  

frístundastarfsins	   var	   hvetja	   ungmennin	   til	   þess	   að	   taka	   sjálfstæðar	   ákvarðanir	   byggðar	   á	  

löngun,	  líðan	  og	  áhuga	  hverju	  sinni.	  Ólöf	  lýsti	  þessu	  svona:	  	  

Þetta	  er	  fyrst	  og	  fremst	  frítíminn	  þeirra	  [ungmennanna],	  að	  reyna	  að	  kynna	  þeim	  
fyrir	  tilboðum	  sem	  henta	  þeirra	  aldri	  og	  reyna	  að	  fá	  þau	  til	  að	  vera	  sjálfstæðari	  í	  
sínum	   frítíma,	   að	   finna	   sér	   sjálf	   eitthvað	   til	   að	   gera	   en	   þau	   þurfa	   náttúrulega	  
mismikla	   aðstoð	   við	   það.	   Þannig	   að	   við	   leggjum	   áherslu	   á	   þennan	  
jafningjagrundvöll	  að	  við	  séum	  öll	  saman	  í	  liði”	  

Á	  sama	  tíma	  og	  starfsmennirnir	  reyndu	  að	  hvetja	  ungmennin	  til	  hafa	  meiri	  áhrif	  á	  sinn	  frítíma	  

höfðu	   þeir	   ákveðin	   hlutverk	   sem	   snéru	   að	   því	   að	   bjóða	   ungmennunum	   upp	   á	   fjölbreytta	  

dagskrá	  og	  virkja	  þau	  til	  þátttöku	  í	  þeim	  dagskrárliðum.	  Starfsmennirnir	  voru	  þó	  á	  einu	  máli	  

að	  þeim	  þætti	  eðlilegt	  að	  ungmennin	  vildu	  hverfa	   frá	  öllu	  skipulagi	  og	  áttu	  auðvelt	  með	  að	  

heimfæra	  aðstæður	  þeirra	  yfir	  á	  sig.	  Fríða	  orðaði	  það	  þannig:	  

Ég	  veit	  dæmi	  þess	  að	  sum	  þeirra	  eru	  sótt	  klukkan	  sjö	  á	  morgnana,	  að	  þau	  skulu	  
geta	  klárað	  skólann	  og	  verið	  hér	  í	  fullu	  prógrammi.	  Þetta	  er	  allt	  of	  mikið,	  maður	  
hugsar	  að	  ég	  myndi	  ekki	  nenna	  þessu	  og	  svo	  hjá	  sumum	  tekur	  kannski	  við	  annað	  
prógramm.	  

Í	  lýsingum	  Ólafar	  og	  Fríðu	  kemur	  fram	  að	  þær	  áttu	  stundum	  erfitt	  að	  meta	  hvenær	  og	  hvort	  

þær	   áttu	   að	   grípa	   inn	   í	   og	   taka	   völdin	   af	   ungmennunum.	   En	   rannsóknir	   (til	   dæmis:	   Hanna	  

Björg	  Sigurjónsdóttir,	  2006;	  Kolbrún	  Þ.	  Pálsdóttir,	  2012)	  benda	  til	  þess	  að	  það	  „að	  gera	  ekki	  

neitt“	  getur	  einnig	  valdið	  gremju	  og	  neikvæðni	  sem	  leiðir	  til	  valdskerðandi	  áhrifa.	  Ein	  leið	  sem	  

þær	  notuðu	  til	  þess	  að	  taka	  ákvörðun	  um	  inngrip,	  var	  að	  setja	  sjálfa	  sig	  í	  spor	  ungmennana.	  

Það	   var	   þeim	  mikilvægt	   að	   virða	   sjálfsákvörðunarrétt	   ungmennanna	   og	   vinna	  með	   þeim	   á	  

jafningjagrundvelli.	  

6.3 Tenging við ungmennamenningu  
Í	   viðtölunum	   við	   starfsmennina	   kom	   fram	   að	   þeim	   þætti	   það	   ósanngjarnt	   gagnvart	  

þátttakendum	  að	  þurfa	   ávallt	   að	   fylla	   dagskrá	  þeirra	   af	   allskyns	   verkefnum	  og	  æfingum	   til	  

þess	  að	  geta	  sýnt	  fram	  á	  áþreifanlegan	  og	  sýnilegan	  árangur	  af	  starfinu.	  Það	  að	  ungmenninn	  

séu	  hamingjusöm	  ætti	  að	  vera	  markmið	  í	  sjálfu	  sér	  en	  um	  leið	  yrði	  að	  viðurkenna	  að	  þátttaka	  

í	   því	   sem	   líktist	   óskipulögðum	   tómstundum	   og	   ungmennamenningu	   væri	   gott	   og	   gilt	  

markmið	  í	  starfinu.	  Hafsteinn	  sagði:	  	  

Stundum	  er	  bara	   litið	  á	  þetta	  sem	  bara	  einhverja	  geymslu,	  bara	  verið	  að	  setja	   í	  
videóspólu	  eða	  spila	  billjard.	  Það	  þarf	  að	  átta	  sig	  á	  því	  að	  þetta	  skiptir	  allt	  máli	  	  

Starfsmennirnir	   leituðu	   leiða	   til	   þess	   að	   veita	   ungmennunum	   tækifæri	   á	   að	   stunda	   sömu	  

afþreyingu	  og	  ófatlaðir	  jafnaldrar	  þeirra	  gerðu	  í	  sínum	  frítíma	  og	  litu	  svo	  á	  að	  horfa	  á	  videó	  

eða	  hanga	  inni	  væri	  félagsleg	  athöfn.	  Það	  sama	  gilti	  um	  búðarrölt	  eða	  gönguferðir	  á	  fjölfarna	  

og	   vinsæla	   staði.	   Ólöf	   og	   Fríða	   töldu	   staðsetningu	   frístundastarfsins	   bjóða	   upp	   á	   mikla	  

möguleika	  hvað	  varðaði	  afþreyingu	  og	  veitti	  tilbreytingu	  frá	  því	  sem	  fór	  fram	  innanhús.	  Ólöf	  

sagði:	  

Það	  er	  náttúrulega	  æðislegt	  að	  geta	  skroppið	  á	  bókasafnið	  eða	  farið	  á	  tónleika	  á	  
Ingólfsstorgi	   og	   þegar	   eitthvað	   er	   um	   að	   vera,	   þarft	   ekki	   að	   fara	   í	   40	  mínútna	  
strætóferð	   til	   að	   komast	   hingað.	   Stutt	   í	   sundið	   og	   svona	   og	   Laugavegurinn,	  
kaffihúsin	  og	  umhverfið,	  það	  er	  alltaf	  rosa	  stemmning	  hérna	  svona	  eins	  og	  þegar	  
fer	  að	  vora	  á	  Austurvelli	  og	  svona,	  nóg	  um	  að	  vera.	  	  

Starfsmennirnir	   þrír	   sem	   rætt	   var	   við	   sögðust	   allir	   hafa	   fundið	   fyrir	   frekar	   einsleitum	  

hugmyndum	   um	   frístundastarfið	   frá	   þeim	   sem	   þekktu	   ekki	   til	   starfsins.	   Oftar	   en	   ekki	  

grundvölluðust	   hugmyndir	   þeirra,	   almennings,	   á	   því	   að	   starfsfólkið	   væri	   að	   passa	   fötluðu	  

ungmennin.	  Hafsteinn	  sem	  var	  24	  ára,	  sagðist	  sérstaklega	  finna	  fyrir	  því	  að	  fólk,	  einkum	  það	  

sem	   var	   töluvert	   eldra	   en	   hann	   að	   árum,	   urðu	  undrandi	   á	   starfsvali	   hans.	   Það	  hefði	   síðan	  

tilhneigingu	  til	  að	  réttlæta	  það	  á	  einhvern	  hátt	  með	  því	  að	  yfirfæra	  það	  á	  góðmennsku	  hans.	  

Hann	  sagði:	  

Það	  er	  kannski	  meira	  svona	  „æi	  voðalega	  er	  hann	  duglegur,	  hann	  er	  að	  passa	  upp	  
á	   fötluðu	   krakkana.“	   Þetta	   er	   svoldið	  mikið	   svoleiðis.	  Maður	   fær	   svona	  eins	   og	  
maður	   sé	  meira	   að	   passa	   heldur	   en	   að	   vera	   að	   gera	   eitthvað	   uppbyggilegt.	   Ég	  
meina	   þú	   ferð	   ekkert	   í	   félagsmiðstöð	  og	   sérð	   40	   krakka	   og	   þrjá	   starfsmenn	  og	  
hugsar	   “æi	   voðalega	   eru	   þau	   dugleg	   að	   passa	   þessa	   krakka.”	   En	   það	   er	   svona	  
meira	   það	   sem	   maður	   finnur	   þegar	   maður	   fer	   út	   í	   göngutúr	   með	   einhvern	   í	  
hjólastól,	   þá	   ertu	   eiginlega	   svona	   góði	   gæinn–duglegi	   maðurinn	   sem	   hjálpar	  
fatlaða	  fólkinu.”	  

Upplifun	  Hafsteins	   á	   sér	   stoðir	   í	   ákveðnu	   sjónarhorni	   á	   fötlun	   nefnt	   góðgerðasjónarhornið	  

sem	   fjallað	   var	   um	   í	   öðrum	   kafla.	   Viðbrögð	   almennings	   við	   fötlun	   speglast	   í	   viðhorfum	  

samfélagsins	  til	  fatlaðs	  fólks.	  Í	  stað	  þess	  að	  kallað	  sé	  á	  samfélagslegar	  breytingar	  og	  aðgerðir	  

stjórnvalda	  til	  þess	  að	  stuðla	  að	  bættri	   ímynd	  faltaðs	  fólks	  er	   leitast	  við	  að	  styðja	  við	  bakið	  

þeim	  með	  ýmsum	  góðverkum.	  	  

Hafsteinn,	  Fríða	  og	  Ólöf	  sáu	  tækifæri	  í	  því	  bæta	  ímynd	  fatlaðra	  ungmenna	  með	  því	  að	  

fara	   í	  búðir	  á	  Laugaveginum,	  skreppa	   í	  sund	  með	  vinum	  sínum	  eða	  einstaka	  sinnum	  kíkja	  á	  

kaffihús.	  Þannig	  væru	  ungmennin	  að	  gera	  svipaða	  hluti	  og	  ófatlaðir	  jafnaldrar	  þeirra	  gerðu	  í	  

sínum	  frítíma.	  Markmið	  þeirra	  með	  því	  var	  tvíþætt,	  annars	  vegar	  að	  ýta	  undir	  að	  starf	  með	  

fötluðu	  fólki	  ætti	  ekki	  að	  vera	  stofnanamiðað	  og	  stjórnað	  af	  þjónustuveitanda	  og	  hins	  vegar	  

að	  vekja	  athygli	  á	  því	  að	  fatlað	  fólk	  ætti	  að	  hafa	  sömu	  möguleika	  á	  almennum	  lífsgæðum	  og	  

aðrir.	  Einn	  þáttur	  lífsgæða	  sé	  að	  einstaklingurinn	  fái	  að	  velja	  það	  sem	  veiti	  honum	  ánægju	  og	  

hafi	   á	   hann	   jákvæð	   áhrif,	   sem	   í	   þessu	   tilfelli	   sé	   að	   horfa	   á	   videó	   með	   félögum	   sínum.	  

Starfsmennirnir	   sögðust	  öll	   sjá	  það	  hjá	  ungmennunum	  að	  þátttaka	   í	   frístundastarfinu	  hefði	  

jákvæð	  áhrif	  á	  félagslíf	  þeirra.	  Hafsteinn	  lýsti	  því	  svona:	  	  

Það	  eru	  komnir	  hérna	  flottir	  vinahópar	  sem	  eru	  saman	  í	  öllu	  og	  maður	  sér	  bara	  
þegar	  maður	  gerir	  eitthvað	  með	  þeim	  sem	  þeim	  finnst	  skemmtilegt.	  Þetta	  skiptir	  
allt	  máli	  og	  gerir	  þeim	  rosa	  mikið.	  Það	  að	  hafa	  einhvern	  með	  sér	  sem	  er	  til	   í	  að	  
prófa	  hlutina	  sem	  þeim	  dettur	  í	  hug	  að	  gera	  skiptir	  rosalega	  miklu	  máli.	  

Staðsetning	  frístundastarfsins	  gerði	  það	  að	  verkum	  að	  þau	  þurftu	  ekki	  að	  treysta	  á	  samgöngur	  

til	  þess	  að	  komast	  á	  alla	  þessa	  staði	  og	  allir	  gætu	  fundið	  eitthvað	  við	  sitt	  hæfi	  en	  mikilvægast	  

af	  öllu	  var	  þó	  að	  ungmennin	  gátu	  upplifað	  þessa	  hluti	  með	  vinum	  sínum	  og	  félögum.	  	  

Fríða,	  Ólöf	  og	  Hafsteinn	  höfðu	  orð	  á	  því	  í	  viðtölunum	  að	  sú	  starfssemi	  sem	  fór	  fram	  í	  

húsnæðinu	  sem	  frístundastarfið	  var	  í	  væri	  líka	  mjög	  hentug.	  En	  þar	  fór	  fram	  starf	  sem	  átti	  að	  

endurspegla	   menningu	   ungs	   fólks	   á	   aldrinum	   16–25	   ára.	   Þar	   voru	   til	   að	   mynda	   lista–	   og	  

menningartengdir	   hópar,	   upplýsingaráðgjöf,	   listagallerí	   og	   atvinnumiðstöð	   ungs	   fólks.	  

Starfsemin	  hélt	  einnig	  utan	  um	  og	  skipulagði	   listahátíðir,	  tónleika	  og	  aðra	  menningartengda	  

viðburði.	   Þeim	   fannst	   því	   viðeigandi	   að	   frístundastarfið	   væri	   einnig	   í	   þessu	   húsi	   því	   þannig	  

viðhéldist	   að	   einhverju	   leyti	   blöndun	   á	   ófötluðum	   og	   fötluðum	   ungmennum.	   Að	   sögn	  

viðmælendanna	  var	  lítið	  um	  að	  þátttakendur	  í	  frístundastarfinu	  tækju	  þátt	   í	  þessum	  hópum	  

eða	  starfi	  á	  starfstíma	  frístundastarfsins.	  	  

	  

6.4 Starfsumhverfi frístundastarfsins 
Eins	   og	   áður	   hefur	   verið	   greint	   frá	   þá	   fól	   borgarstjórn	   Íþrótta–	   og	   tómstundaráði	   að	   hafa	  

umsjón	  með	  frístundastarfinu	  á	  meðan	  fjárveiting	  í	  starfið	  var	  í	  höndum	  Velferðasviðs.	  	  

Ólöf	  og	  Fríða	  höfðu	  báðar	  unnið	  í	  frístundastarfinu	  þegar	  málaflokkur	  fatlaðs	  fólks	  og	  

þar	  með	  talið	  frístundastarfið,	  var	  á	  vegum	  ríkisins.	  Þeirra	  upplifun	  á	  breyttu	  starfsumhverfi	  

var	  fremur	  neikvæð	  en	  þær	  töldu	  margt	  ábótavant	  með	  núverandi	  rekstarfyrirkomulagi.	  Ólöf	  

nefndi	  sem	  dæmi	  að	  yfirmenn	  frístundastarfsins	  gætu	  sótt	  fjármagn	  í	  starfið	  fyrir	  aðeins	  eina	  

önn	  í	  senn.	  Þó	  svo	  að	  fyrirkomulagið	  hafi	  verið	  þannig	  fyrir	  tíma	  yfirfærslunar	  sagði	  Ólöf	  að	  

það	   væri	   núna	   á	   einhvern	   hátt	   erfiðara	   að	   nálgast	   það	   fjármagn	   sem	  þurfti.	  Ólöf	   og	   Fríða	  

höfðu	   báðar	   á	   orði	   að	   þetta	   fyrirkomulag	   gerði	   það	   að	   verkum	   að	   erfiðara	   væri	   að	  

skipuleggja	  starfið	  og	  vinna	  að	  starfsáætlun	  fyrir	  hvert	  ár.	  Ólöf	  	  lýsti	  þessu	  svona:	  

[Það	  eru]	  margar	  hugmyndir	  á	  lofti	  hvernig	  við	  gætum	  gert	  þetta	  þannig	  að	  allir	  
fengu	  þá	  þjónustu	  sem	  þeir	  virkilega	  þurfa	  á	  að	  halda.	  Núna	  er	  þörfin	  svo	  mikil	  að	  
það	  er	  ekki	   lengur	  hægt	  að	  gera	  ekki	  neitt.	  Reykjavíkurborg	  verður	  bara	  að	  fara	  
að	  laga	  þetta	  og	  búa	  til	  einhverja	  heildstæða	  stefnu	  því	  það	  er	  hundleiðinlegt	  að	  
vera	  allt	  í	  einhverjum	  skyndilausnum,	  að	  vera	  alltaf	  að	  hugsa	  bara	  um	  eina	  önn	  í	  
einu	  og	  við	  vitum	  svo	  ekkert	  hvað	  gerist.	  Ótrúlegt	  að	  geta	  ekki	  ráðið	  starfsfólks	  til	  
langs	   tíma	   eða	   fastráða	   nokkurn	   eða	   bjóða	   þeim	   hærri	   prósentu,	   við	   getum	  
ekkert	  því	  við	  vitum	  ekkert.	  

Að	  þeirra	  mati	  hindraði	  það	  uppbyggingu	  og	  þróun	  á	  starfinu.	  Fríða	  sagði	  að	  mikilvægasta	  og	  

um	   leið	   einfaldasta	   lausnin	   væri	   að	   ákveða	   hvort	   sviðið	   ætti	   að	   sjá	   alfarið	   um	  

frístundastarfið.	   Hún	   taldi	   að	   umsjón	   með	   útdeilingu	   fjármagns	   og	   stefnumótun	  

frístundastarfsins	   yrði	   að	   koma	   frá	   sama	   stað.	   Ólöf,	   Fríða	   og	   Hafsteinn,	   töldu	   að	  

frístundastarfið	   væri	   betur	   komið	   undir	   fullri	   stjórn	   Íþrótta–	   og	   tómstundaráðs	   þar	   sem	  

sveigjanleiki	  og	  viðhorf	  ÍTR	  til	  frístundastarfs	  ættu	  frekari	  samleið	  með	  markmiðum	  starfsins.	  	  

Fríða	  sagði	  í	  sínu	  viðtali:	  

Ég	   held	   að	  mergur	  málsins	   sé	  þá	   að	  það	   vantar	   að	   gera	   skýra	   stefnu,	   hver	   ber	  
ábyrgð	  á	  þessu,	  hvaðan	  á	  fjármagnið	  að	  koma	  og	  þá	  er	  einhvern	  veginn	  hægt	  að	  
fara	  að	  vinna	  með	  það.	  Einhvern	  veginn	  svona	  grundvöllurinn	  fyrir	  að	  þetta	  geti	  
fúnkerað	  í	  staðinn	  fyrir	  þessa	  plástra.	  

Hafsteinn,	   Fríða	   og	   Ólöf	   voru	   sammála	   um	   að	   það	   yrði	   að	   móta	   heildarstefnu	   fyrir	  

frístundastarfið	   og	   byrjunin	   á	   því	   væri	   að	   gera	   skipulagt	   frístundastarf	   almennt	   að	  

lögbundinni	  þjónustu,	  ekki	  síst	  út	  frá	  faglegum	  sjónarmiðum.	  	  

Þeim	  leið	  stundum	  eins	  	  frístundastarfið	  væri	  hálfpartinn	  komið	  undir	  velvild	  Velferðarsviðs,	  

sem	  eins	  konar	  greiði	  við	  foreldra	  fatlaðra	  ungmenna	  til	  þess	  að	  halda	  þeim	  rólegum.	  Þau	  

sögðust	   einnig	   finna	   fyrir	   því	   að	   foreldrar	   litu	   gjarnan	  á	   frístundastarfið	  og	   starfsfólk	  þess	  

sem	  eins	  konar	  órjúfanleg	  heild	  og	  þegar	  ekki	  væri	  til	  fjármagn	  til	  þess	  að	  auka	  við	  þjónustu	  

frístundastarfins,	  væri	  litið	  á	  það	  sem	  skipulagsleysi	  starfsmanna,	  að	  vera	  ekki	  búin	  að	  hugsa	  

málin	  til	  enda.	  Fríða	  orðaði	  þetta	  þannig	  að	  út	  á	  við	  væru	  þau	  „vonda	  fólkið“	  og	  bætti	  síðan	  

við:	  

Því	  þú	  vilt	  ekki	  hafa	  þessa	  foreldra	  reiða	  og	  þú	  vilt	  ekki	  fá	  þessa	  umfjöllun	  um	  að	  
Reykjavíkurborg	   sé	   ekki	   að	   sinna	   þessum	  hópi	   almennilega,	   þannig	   á	   endanum	  
verða	  settir	  peningar	  í	  þetta.	  Þess	  vegna	  finnst	  mér	  bara	  dálítið	  fáránlegt	  að	  það	  
sé	  ekki	  verið	  að	  búa	  í	  haginn	  til	  framtíðar.	  

Fríðu	   og	   Ólöfu	   fannst	   lítið	   vera	   gert	   úr	   mikilvægi	   frístundastarfsins	   og	   fannst	   vegið	   að	  

fagvitund	   sinni	   og	   reynslu	   af	   starfinu	   þegar	   óánægðir	   foreldrar	   höfðu	   meiri	   áhrif	   á	  

fjárveitingu	  í	  starfið	  en	  þeirra	  áætlanir,	  rök	  og	  hugmyndir	  að	  uppbyggingu	  starfsins.	  

	   Það	   sem	  var	  ekki	   síður	  mikilvægt	  að	  mati	   starfsmannanna	   sem	  rætt	  var	  við,	   var	  að	  

gera	   frístundastarfið	   að	   heildstæðri	   þjónustu	   þannig	   að	   ungmennin	   gætu	   sótt	  

frístundastarfið	   allt	   árið	   um	   kring,	   líka	   á	   sumrin.	   Ekki	   var	   farið	   nánar	   út	   í	   hvernig	  

frístundastarfið	  á	  sumrin	  var	  háttað	  í	  viðtölunum,	  hvorki	  til	  þess	  að	  fá	  nánari	  upplýsingar	  um	  

uppbyggingu,	   markmið	   né	   af	   hverju	   sumarstörf	   ungmennanna	   tengdust	   frístundastarfinu,	  

það	  er	  efni	  í	  aðra	  rannsókn.	  	  

6.5 Húsnæði og aðstaða frístundastarfsins 
Á	  síðustu	  árum	  hafði	  þeim	  fjölgað	  í	  starfinu	  sem	  þurftu	  hvað	  mesta	  aðstoð	  og	  stuðning	  vegna	  

skerðingar	   sinnar.	   Hins	   vegar	   hafði	   aðstaðan	   eða	   aðbúnaður	   ekki	   fylgt	   þeirri	   þróun.	  

Hafsteinn,	   Fríða	   og	  Ólöf	   sögðu	   það	   óskiljanlegt	   að	   ekki	   væri	   búið	   að	   bæta	   aðbúnaðinn	   og	  

aðstöðuna	  með	  þarfir	  allra	  ungmennanna	   í	  huga.	  Fríða	  benti	  á	  að	  þetta	  væri	   lýsandi	  dæmi	  

um	  vandamál	  sem	  hlytust	  af	  því	  að	  fjárveiting	  og	  umsjón	  með	  starfinu	  kæmi	  ekki	   frá	  sama	  

stað.	   Starfsmennirnir	   reyndu	   að	   gera	   gott	   úr	   aðstæðum	   hverju	   sinni	   en	   ljóst	   var	   að	   þeim	  

þótti	  óþægilegt	  að	  bjóða	  ungmennunum	  upp	  á	  slíkar	  aðstæður.	  Ólöf	  gangrýndi	  aðbúnaðinn	  

og	  lýsti	  honum	  og	  aðstöðunni	  á	  eftirfarandi	  hátt:	  

[Hér	  eru]	  ekki	  nein	  svona	  hjálpartæki	  sem	  mörg	  eða	  mjög	  mikið	  fötluð	  ungmenni	  
þurfa	  að	  nota.	  Við	  erum	  ekki	  með	  neina	  lyftu	  eða	  neitt	  svoleiðis	  hérna.	  Því	  miður	  
erum	  við	  ekki	  með	  neina	  aðstöðu	  svona	  eins	  og	  svo	  margir	  þurfa	  virkilega	  á	  að	  
halda.	  Eins	  og	  staðan	  er	  núna	  þá	  erum	  við	  ekki	  að	  geta	  þjónustað	  alla,	  þannig	  að	  
það	  er	  ekkert	   sanngjarnt	  gagnvart	  ungmennunum	  sem	  meika	  ekki	  þennan	  stað	  
eða	  þola	  hann	  ekki	  að	  vera	  troða	  þeim	  hingað.	  Ef	  þú	  ert	  með	  mikla	  einhverfu	  og	  
meikar	   ekki	  mikinn	   hávaða	   og	   ert	   settur	   hingað	   í	   einhvern	   geim	  með	   ótrúlega	  
mikið	  af	  krökkum	  og	  starfsfólki	  og	  áreiti,	  þetta	  er	  ekki	  boðlegt	  fyrir	  þau!	  ...	  þetta	  
verður	  bara	  einhver	  geymsla,	  það	  er	  kannski	  það	  hræðilegasta	  sem	  maður	  getur	  
hugsað	  sér!	  

Starfsmennirnir	  sem	  tóku	  þátt	  í	  rannsókninni	  töldu	  lélegan	  aðbúnað,	  lélegt	  aðgengi	  og	  skort	  á	  

hjálpartækjum	  draga	  úr	  sjálfstæði	  þátttakendanna.	  Ungmenni	  með	  hreyfihömlun	  og	  þau	  sem	  

áttu	  erfitt	  með	  að	  ganga	  upp	  tröppur	  urðu	  að	  notast	  við	  hjólastólalyftu	  sem	  var	  staðsett	  inn	  í	  

bakgarði	  húsins.	   Lyftan	  sú	  gekk	  niður	   í	  Kjallarann,	  en	  þröngir	  gangar	  og	  þungar	  hurðir	  voru	  

þess	  valdandi	  að	  flest	  þeirra	  gátu	  ekki	  athafnað	  sig	  þar	  án	  aðstoðar	  starfsfólks.	  Það	  sama	  var	  

uppi	  á	  teningnum	  inni	  á	  salernum,	  aðstaðan	  var	  lítil	  og	  lítið	  um	  hjálpartæki	  sem	  gerði	  það	  að	  

verkum	  að	  ungmennin	  urðu	  að	  hafa	  starfsmann	  með	  sér	  á	  salernið.	  	  

	   Í	   aðstæðum	   sem	   þessum	   töldu	   starfsmennirnir	   allir	   að	   vegið	   væri	   að	   sjálfsmynd	  

umgmennanna.	   Fríða	   sagði	   að	   það	   væri	  miður	   að	   bjóða	   ungmennum	   upp	   á	   þjónustu	   sem	  

væri	   það	   illa	   útbúin	   að	   þau	   gætu	   ekki	   framkvæmt	   daglegar	   athafnir	   eins	   og	   venjulega,	   án	  

aðstoðar.	  

Aðstaða	  frístundastarfsins	  bauð	  ekki	  upp	  á	  nein	  afdrep	  þar	  sem	  hægt	  var	  að	  komast	  úr	  

mesta	  áreitinu	  en	  oft	  myndaðist	  mikill	  erill	  þar	  enda	  allt	  að	  þrjátíu	  einstaklingar	  þar	  á	  hverjum	  

degi,	   ungmenni	   og	   starfsmenn.	   Ólöf	   sagði	   það	   einstaklega	   slæmt	   fyrir	   ungmenni	   með	  

einhverfu	  þar	  sem	  mörgum	  þeirra	  liði	  mjög	  illa	  í	  hávaða	  og	  áreiti:	  

Við	  erum	  sko	  ekki	  með	  nein	  herbergi,	  bara	  einn	  stór	  geimur	  og	  já,	  það	  getur	  verið	  
bara	   rosalega	  erfitt	   fyrir	   suma.	  En	  svo	  er	   líka	  annað	  að	  þeir	   sem	  eru	  með	  mjög	  
mikla	  einhverfu,	  það	  hentar	  þeim	  ekki,	  það	  er	  of	  mikið	  áreiti.	  	  

Hún	  síðan	  bættið	  við:	  

Við	  hentum	  sumum	  rosalega	  vel,	  bara	  elska	  þetta	  og	  aðrir	  þrífast	  rosaleg	  vel	  og	  
svo	   eru	   sumir,	   þetta	   er	   ekki	   alveg	   það	   hentugasta	   fyrir	   þá.	   Þetta	   er	   ekki	  
sérhúsnæði	   fyrir	  starf	  með	  fötluðu	  fólki,	  heldur	  erum	  við	  bara	   inní	  þar	  sem	  eru	  
skrifstofur,	  leigendur	  og	  allskonar	  starf	  fyrir	  ungmenni.	  

Hafsteinn	   sagði	   að	   hægt	   væri	   að	   bæta	   aðstöðuna	   með	   því	   að	   auka	   við	   afþreyingarbúnað	  

frístundastarfsins	  sem	  væri	  í	  takt	  við	  það	  sem	  ófötluð	  ungmenni	  nota.	  Hann	  sagði:	  

Við	  erum	  með	  hengirúm	  og	  jú	  einhverjar	  græjur	  en	  það	  er	  allt	  sem	  húsið	  á,	  ekki	  
fatlaða	  starfið	  sér.	  Við	  erum	  með	  Wii-‐tölvu	  og	  Playstation	  sem	  er	  að	  verða	  úrelt.	  
Við	  erum	  ekkert	  alveg	  í	  takt	  við	  samtímann	  finnst	  mér	  og	  jú	  svo	  erum	  við	  komin	  
með	  nokkra	  Ipad-‐a	  sem	  er	  mjög	  sniðugt	  og	  ógeðslega	  margir	  hafa	  gaman	  af	  en	  ég	  
myndi	  alveg	  vilja	  sjá	  meira	  til	  afþreyingar.	  	  

Starfsmennirnir	   voru	   vel	   vakandi	   yfir	   því	   sem	   ófötluð	   ungmenni	   gerðu	   í	   sínum	   frítíma	   og	  

reyndu	  eftir	  bestu	  getu	  að	  heimfæra	  það	  yfir	  í	  frístundastarfið.	  Þeim	  var	  umhugað	  að	  veita	  

ungmennunum	   tækifæri	   til	   þess	   að	   taka	   þátt	   í	   ungmennamenningunni	   en	   fátæklegur	  

aðbúnaður	  frístundastarfsins	  dró	  oft	  á	  tíðum	  úr	  því.	  Starfsmennirnir	  sem	  rætt	  var	  við	  töldu	  

mikilvægt	   að	   geta	   boðið	   ungmennunum	   upp	   á	   afþreyingu	   sem	   tíðkaðist	   meðal	   ófatlaðra	  

jafnaldra	  þeirra.	  Lykilatriði	  þar	  væri	  meðal	  annars	  að	  endurnýja	  tækjakost	  frístundastarfsins	  

reglulega	  og	  vera	  í	  samráði	  við	  bæði	  þátttakendur	  og	  starfsmenn.	  	  

6.6 Framtíðarsýn starfsmanna 
Starfsmennirnir	  áttu	  mjög	  auðvelt	  með	  að	  teikna	  upp	  aðstöðu	  sem	  þeir	  töldu	  henta	  starfinu	  

og	  vonuðu	  að	  Reykjavíkurborg	  gengi	  í	  það	  verk	  sem	  allra	  fyrst.	  Þeir	  töldu	  nauðsynlegt	  að	  haft	  

yrði	   samráð	   við	   ungmennin	   og	   sig,	   það	   er	   starfsmenn	   frístundastarfsins,	   því	   þar	   lægi	  

reynslan.	  	  Hafsteinn	  sagði:	  

Svo	  getur	  það	   líka	  verið	  þannig	  að	  fólk	  sem	  er	  alveg	  á	  kafi	   í	   fötlunarbransanum	  
eða	  eitthvað	  þannig	  en	  hafa	  ekki	  verið	  á	  gólfinu	  í	  mörg,	  mörg	  ár	  eru	  löngu	  dottin	  
úr	  því	  sem	  er	  í	  gangi.	  	  

Að	  mati	  starfsmannana	  væri	  það	  einna	  helst	  skipulag	  aðstöðunnar	  og	  aðgengi	  sem	  þyrfti	  að	  

breyta	   og	   hanna	   upp	   á	   nýtt	   með	   markmiðum	   frístundastarfsins	   að	   leiðarljósi.	   Aðspurð	  

svöruðu	  þau	  því	  játandi	  hvort	  þetta	  væri	  draumastaðsetningin	  en	  nefndu	  að	  það	  gæti	  verið	  

sniðugt	  að	  hafa	  nokkra	  staði	  í	  nálægð	  við	  þennan	  stað	  ef	  ekki	  væri	  hægt	  að	  bæta	  aðstöðuna	  í	  

núverandi	   húsnæði.	   Þannig	   væri	   hægt	   að	   bjóða	   upp	   á	   fjölbreyttara	   starf	   sem	   tæki	  mið	   af	  

ólíkum	  þörfum	  ungmennanna.	  Fríða	  sagði:	  

Það	   væri	   frábært	   ef	   við	   værum	   með	   einhversstaðar	   sérhúsnæði	   en	   hefðum	  
aðgang	   að	   núverandi	   húsnæði	   líka	   nokkrum	   sinnum	   í	   viku	   því	   það	   er	   ótrúlega	  
mikil	  synd	  að	  taka	  það	  af	  til	  að	  hrúga	  öllum	  fötluðum	  eitthvert.	  En	  það	  þarf	  samt	  
eitthvað	   svona	   sem	   er	   til	   dæmis	  með	   góðum	   útisvæðum,	  með	   herbergjum	   og	  
svona	  ef	  við	  ætlum	  að	  sinna	  öllum	  hópnum.	  

Hugmyndirnar	   byggðu	   á	   því	   að	   frístundastarfið	   væri	   í	   góðri	   aðstöðu	   ríkulega	   útbúinni	   af	  

tækjum	  til	  afþreyingar	  og	  hjálpartækjum	  fyrir	  ungmennin	  og	  væri	  það	  stór	  að	  hægt	  væri	  að	  

taka	  á	  móti	  öllum	  sem	  vildu	  taka	  þátt.	  Með	  stærri	  og	  bættari	  aðstöðu	  væri	  hægt	  að	  bjóða	  

upp	   á	   fjölbreyttara	   starf	   fyrir	   ungmennin.	  Hentugast	   væri	   þá	   að	   frístundastarfið	   hefði	   sér	  

aðstöðu	  og	  jafnvel	  sér	  húsnæði	  þar	  sem	  hægt	  væri	  að	  koma	  til	  móts	  við	  þarfir	  hvers	  og	  eins.	  

Með	  stóru	  húsnæði	  eða	  aðstöðu	  væri	  einnig	  pláss	  fyrir	  fjölbreyttari	  hóp	  fatlaðra	  ungmenna.	  

Að	   þeirra	   sögn	   væru	   æ	   fleiri	   ungmenni	   með	   væga	   þroskahömlun	   sem	   finndu	   sig	   ekki	   í	  

starfinu	  eins	  og	  það	  væri	  skipulagt	  í	  dag.	  Einn	  viðmælandinn	  sagði:	  

Svo	  gleymist	  þessi	  hópur	  sem	  þarf	  ekkert	  að	  kaupa	  sig	  inn	  í	  „gæslu“	  en	  þarf	  þetta	  
félagslega.	   Þeir	   gætu	   bara	   komið	   hingað	   eftir	   skóla	   og	   notað	   þetta	   bara	   svona	  
eins	  og	  félagsmiðstöð.	  

Ólöf,	  sem	  hafði	  unnið	  lengst	  af	  þeim	  þremur	  sem	  rætt	  var	  við,	  sagði	  að	  fyrir	  nokkrum	  árum	  

hefði	   hópurinn	   sem	   sótti	   frístundastarfið	   verið	   blandaðri.	   Hún	   taldi	   það	   koma	   til	   meðal	  

annars	  vegna	  þess	  að	   landslagið	   í	  málefnum	   fatlaðs	   fólks	  væri	  breytt.	  Til	   að	  mynda	  byggju	  

einstaklingar	   sem	  þyrftu	  mjög	  mikla	   aðstoð	   lengur	  hjá	   fjölskyldu	   sinni	   en	   áður,	   þau	   færu	   í	  

langflestum	   tilfellum	   í	   framhaldsskóla	   og	   samfélagið	   væri	   opnara	   fyrir	   því	   að	   fötluð	  

ungmenni	  væru	  virkari	  þátttakendur	  í	  samfélaginu	  en	  áður.	  Starfsmaðurinn	  sagði	  að	  með	  því	  

hafi	   orðið	  meiri	   eftirspurn	   fyrir	   frístundaþjónustu	   sem	   væri	   í	   beinu	   framhaldi	   af	   skóladegi	  

þeirra.	  Því	  hafi	  það	  gerst	  smátt	  og	  smátt	  að	  þau	  ungmenni	  sem	  þurftu	  meiri	  aðstoð	  komust	  

frekar	  að	  í	  frístundastarfinu	  en	  þau	  sem	  þurftu	  minni	  aðstoð.	  	  

Ólöf,	   Hafsteinn	   og	   Fríða	   litu	   svo	   á	   að	   því	   stærri	   sem	   ungmennahópurinn	   yrði	   því	  

sterkara	  yrði	  tengslanet	  þeirra	  og	  í	  leiðinni	  ættu	  þau	  fjölbreyttara	  og	  öflugara	  félagslíf.	  Þau	  

litu	  á	  frístundastarfið	  sem	  mikilvægan	  vettvang	  fyrir	  ungmennin	  til	  samskipta	  við	  vini	  sína	  og	  

aðra.	  	  

	   Í	   viðtölunum	   voru	   þau	   spurð	   að	   því	   hvort	   í	   framtíðarsýninni	   þeirra	   væri	  

frístundastarfið	   opið	   öllum	   framhaldsskólanemum	   eða	   aðeins	   fyrir	   fötluð	   ungmenni.	   Þau	  

voru	  öll	  á	  því	  að	  það	  væri	  góð	  hugmynd	  að	  hafa	  það	  opið	  en	  Fríða	  og	  Ólöf	  sáu	  ekki	  fyrir	  að	  

sér	  að	  frístundastarfið	  yrði	  án	  aðgreiningar.	  Út	  frá	  reynslu	  sinni	  í	  starfinu	  töldu	  þær	  að	  það	  

yrði	  alltaf	  aðgreining,	  það	  væru	  alltaf	   fötluð	  ungmenni	  sem	  ættu	  erfitt	  með	  að	  vera	   innan	  

um	  marga	  og	  mikið	  áreiti.	  Rétt	  eins	  og	  þær	   lýstu	  hér	  að	  ofan	  hvað	  væri	  að	  eiga	  sér	  stað	   í	  

frístundastarfinu.	   Hafsteinn	   taldi	   að	   fáir	   ófatlaðir	   framhaldsskólanemendur	   myndu	   taka	  

þátt,	  sérstaklega	  vegna	  þess	  að	  það	  væri	  lítil	  sem	  engin	  hefð	  fyrir	  skipulögðu	  frístundastarfi	  

eins	  og	  þessu	  meðal	  þeirra.	  Öll	  þeirra	  voru	  þó	  sammála	  um	  að	  varast	  yrði	  að	  færa	  starfið	  í	  

sérhúsnæði	  þar	  sem	  fötluðu	  ungmennin	  ættu	  á	  enn	  meiri	  hættu	  að	  einangrast	  frá	  ófötluðu	  

fólki.	  Að	  hafa	  frístundastarfið	  þar	  sem	  þátttakendur	  gætu	  umgengist	  ófötluð	  ungmenni	  og	  

þar	  af	  leiðandi	  með	  aðeins	  meiri	  tengingu	  í	  ungmennamenninguna	  væri	  í	  raun	  mikilvægara	  

en	  góð	  aðstaða.	  

6.7 Samantekt 
Í	  þessum	  kafla	  var	  greint	  frá	  sjónarhorni	  þriggja	  starfsmanna	  frístundastarfsins	  á	  hlutverk	  sitt,	  

aðbúnað	   og	   aðstöðu,	   og	   ytra	   umhverfi.	   Í	   ljós	   kom	   að	   samhljómur	   var	   í	   skoðunum	  

viðmælenda	   úr	   báðum	   hópum,	   þá	   sér	   í	   lagi	   á	   staðsetningu	   og	   aðstöðu	   frístundastarfsins,	  

sjálfsákvörðunarrétt	   ungmennanna	   og	   fjölda	   þátttakenda.	   Starfsmennirnir	   sem	   tóku	   þátt	   í	  

rannsókninni	  fundu	  gjarnan	  fyrir	  fyrirfram	  gefnum	  hugmyndum	  í	  garð	  frístundastarfsins.	  Þær	  

grundvölluðust	  í	  vanmati	  á	  gæði	  starfsins	  og	  hæfni	  og	  þroska	  ungmennanna	  sem	  tóku	  þátt	  í	  

frístundastarfinu.	   Á	   sama	   tíma	   fundu	   þeir	   fyrir	   utanaðkomandi	   þrýstingi	   á	   að	   vera	   með	  

áþreifanlega	   en	   um	   leið	   uppbyggilega	   dagskrá	   fyrir	   ungmennin.	   Starfsmennirnir	   álitu	   þann	  

tíma	   sem	  ungmennin	  áttu	   í	   frístundastarfinu	   vera	  þeirra	   frítíma	  og	   töldu	  mikilvægt	   að	  þar	  

fengu	  þau	  tækifæri	  til	  þess	  að	  stunda	  óskipulagðar	  tómstundir	  með	  vinum	  sínum	  og	  öðrum	  

jafnöldrum.	  Mikil	  togstreita	  skapaðist	  hjá	  starfsmönnum	  sem	  áttu	  oft	  á	  tíðum	  erfitt	  með	  að	  

meta	   hvenær	   þau	   ættu	   að	   grípa	   inn	   í.	   Í	   næsta	   kafla,	   sem	   er	   jafnframt	   síðast	   kaflinn	   í	  

ritgerðinni	  verða	  niðurstöður	  rannsóknarinnar	  dregnar	  saman.	  

7.	  Niðurlag	  
Í	   þessari	   ritgerð	   hef	   ég	   fjallað	   um	   skipulagt	   frístundastarf	   fyrir	   fatlaða	  

framhaldsskólanemendur	   út	   frá	   þremur	   hliðum:	   þátttakenda,	   starfsmanna	   og	  

Reykjavíkurborgar.	   Í	   þessum	   kafla	   verða	   niðurstöður	   rannsóknarinnar	   dregnar	   saman	   og	  

settar	  í	  samhengi	  við	  fræðilegan	  bakgrunn	  verkefnisins.	  

7.1 Upplifun og reynsla þátttakanda af frístundastarfinu 
Niðurstöður	   þessarar	   rannsóknar	   benda	   til	   þess	   að	   reynsla	   og	   upplifun	   viðmælenda	   á	  

frístundastarfinu	  er	  ólík	  eftir	  því	  hvort	  viðmælendur	  höfðu	  verið	   í	  sérskóla	  eða	  í	  almennum	  

skóla.	   Jón,	   Eva	  og	  Rósa,	   sem	  höfðu	   verið	   í	   sérskóla,	   litu	   á	   frístundastarfið	   sem	  mikilvægan	  

vettvang	  fyrir	  félagslíf	  sitt	  þar	  sem	  þau	  hittu	  gamla	  skólafélaga,	  vini	  sína	  og	  kynntust	  nýjum	  

vinum.	  Flestir	  þátttakendur	  í	  frístundastarfinu	  voru	  þó	  fyrrum	  skólafélagar	  þeirra	  og	  því	  var	  

lítið	  um	  endurnýjun	  í	  ungmennahópnum	  sem	  tók	  þátt	  í	  starfinu.	  	  

Árni	   og	   Guðrún,	   sem	   höfðu	   verið	   í	   almennum	   skóla,	   áttu	   annars	   konar	   reynslu	   og	  

upplifun	   af	   frístundastarfinu.	   Frístundastarfið	   var	   ekki	   þeirra	   eini	   félagslegi	   vettvangur	   því	  

þau	  áttu	  aðra	  vini	  en	  þá	  sem	  þau	  kynntust	  í	  framhaldsskólanum	  eða	  í	  frístundastarfinu.	  Fyrir	  

vikið	  var	  tengslanet	  þeirra	  stærra	  og	  dreifðara	  og	  virtust	  þau	  ekki	  hafa	  sérstakar	  væntingar	  til	  

starfsins,	  heldur	  litu	  á	  þátttöku	  sína	  sem	  hluta	  af	  dagskipulagi	  sem	  þeim	  bar	  að	  fara	  eftir.	  Þau	  

ferðuðust	   með	   strætisvögnum	   fram	   og	   til	   baka	   úr	   frístundastarfinu	   og	   voru	   því	   ekki	   eins	  

bundin	  tímasetningum	  og	  skipulagi	  ferðaþjónustu	  fatlaðra	  eins	  og	  aðrir	  þátttakendur.	  

	  Niðurstöður	   rannsóknarinnar	   eru	   í	   samræmi	   við	   niðurstöður	   annarra	   rannsókna	  

innan	  fötlunarfræðinnar	  sem	  benda	  til	  þess	  að	  fötluð	  ungmenni	  sem	  koma	  úr	  sérskóla	  hafi	  

færri	  tækifæri	  til	  þess	  að	  kynnast	  ófötluðum	  jafnöldrum	  sínum	  en	  þau	  sem	  voru	  í	  almennum	  

skóla	  (Helga	  Jóhanna	  Stefánsdóttir,	  2010;	  Kristín	  Björnsdóttir	  2009;	  Lilja	  Össurardóttir,	  2010).	  	  

7.2 Sjónarhorn starfsmanna á frístundastarfið 
Niðurstöður	   rannsóknarinnar	   benda	   til	   þess	   að	   starfsmenn	   telja	   að	   frístundastarfið	   hafi	  

jákvæð	  áhrif	  á	  ungmennin	  sem	  þangað	  koma.	  Mat	  þeirra	  byggðist	  á	  reynslu	  þeirra	  af	  starfinu	  

og	   viðhorfi	   þátttakenda	   til	   frístundastarfsins,	   eins	   og	   það	   birtist	   starfsmönnunum.	  

Starfsmenn	   litu	   á	   frístundastarfið	   sem	   vettvang	   fyrir	   þátttakendur	   til	   þess	   að	   hittast	   eftir	  

skóla	   og	   eiga	   góðar	   stundir	   saman.	   Sýn	   starfsmannanna	   endurspeglast	   í	   hugmyndum	  

ungmennana	   á	   frístundastarfinu	   sem	   gefur	   til	   kynna	   að	   starfsmenn	   leggja	   sig	   fram	  um	   að	  

skilja	  vilja	  ungmennanna.	  	  

Í	   viðtölum	   við	   starfsmennina	   kom	   fram	   að	   þeir	   upplifðu	   oft	   á	   tíðum	   togstreitu	   í	  

samskiptum	  sínum	  við	   foreldra	  þátttakenda	   í	   frístundastarfinu.	  Foreldrar	  virtust	  hafa	  aðrar	  

væntingar	  til	  skipulags	  starfsins	  heldur	  en	  starfsfólkið.	  Starfsmennirnir	  sögðust	  byggja	  starfið	  

á	   jafningjagrundvelli,	  sýna	  þátttakendum	  virðingu,	  gefa	  þeim	  rými	  til	  þess	  að	  standa	  á	  eign	  

fótum	   og	   ýta	   undir	   sjálfsákvörðunarrétt	   þeirra.	   Hér	   má	   velta	   því	   fyrir	   sér	   hvort	   þessi	  

togstreita	  sé	  af	  sama	  meiði	  og	  sú	  spenna	  sem	  fatlað	  fólk	  hefur	  lýst	  að	  myndist	  oft	  milli	  ungs	  

fatlaðs	   fólks	   og	   foreldra	   þeirra	   þegar	   unga	   fólkið	   sækist	   eftir	   auknu	   sjálfstæði	   og	   sjálfræði	  

(Eiríkur	  Karl	  Ólafsson	  Smith,	  2010;	  Guðrún	  V.	  Stefánsdóttir,	  Kristín	  Björnsdóttir	  og	  Ástríður	  

Stefánsdóttir,	  2014;	  Kristín	  Björnsdóttir,	  2014;	  Lilja	  Össurardóttir,	  2010;	  Sigrún	  Broddadóttir,	  

2010).	   Foreldrar	   geta	   líka	  haft	   aðra	   sýn	  á	  hvað	  eigi	   að	   teljast	   til	   góðra	  og	  gilda	   tómstunda	  

(Eiríkur	  Karl	  Ólafsson	  Smith,	  2010)	  og	  koma	  jafnvel	  fram	  við	  ungmennin	  líkt	  og	  um	  yngri	  börn	  

væri	   að	   ræða	   sem	  þurfa	  meira	   skipulag	   og	   eftirlit	   (Kristín	   Björnsdóttir,	   2009).	  Niðurstöður	  

þessarar	   rannsóknar	   gefa	   sterkar	   vísbendingar	   um	   að	   viðhorf	   og	   vinnubrögð	   starfsmanna	  

skapi	  valdeflandi	  aðstæður	  fyrir	  ungmennin	  í	  frístundastarfinu	  með	  því	  að	  gefa	  þeim	  rými	  og	  

stuðning	  til	  að	  taka	  eigin	  ákvarðanir.	  

7.3 Starfsumhverfi frístundastarfsins 
Í	  fjórða	  kafla	  kom	  fram	  að	  einungis	  ein	  skipulögð	  frístundatengd	  þjónusta	  stendur	  fötluðum	  

ungmennum	   til	   boða	   í	   Reykjavík.	   Það	   er	   í	   samræmi	   við	   rannsóknir	   (til	   dæmis	   Eiríkur	   Karl	  

Ólafsson	  Smith,	  2010;	  Helga	  Jóhanna	  Stefánsdóttir,	  2010;	  Kristín	  Björnsdóttir,	  2003;	  Kristjana	  

Jokumsen,	   2013;	   Lilja	   Össurardóttir)	   sem	   benda	   til	   þess	   að	   lítið	   úrval	   og	   takmörkuð	  

fjölbreytni	   er	   í	   tómstundum	   sem	   ætluð	   er	   fötluðum	   ungmennum.	   Hins	   vegar	   er	   það	   í	  

ósamræmi	   við	   30.	   grein	   Samnings	   Sameinuðu	   þjóðanna	   um	   réttindi	   fatlaðs	   fólks	   þar	   sem	  

kveðið	  er	  um	  að	  fötluðu	  ungmenni	  eiga	  að	  njóta	  sama	  rétt	  og	  ófötluð	  ungmenni	  til	  þátttöku	  í	  

skipulögðum	   og	   óskipulögðum	   tómstundum	   (Samningur	   Sameinuðu	   þjóðanna	   um	   réttindi	  

fatlaðs	  fólks,	  2007).	  

Hins	   vegar	   sýna	   rannsóknir	   (til	   dæmis	  Ungt	   fólk,	   2010)	   að	   ófötluð	   ungmenni,	   eyða	  

stórum	   hluta	   af	   sínum	   frítíma	   í	   að	   sinna	   félagslífi	   sínu,	   að	   taka	   þátt	   í	   óskipulögðum	  

tómstundum	  með	  vinum	   sínum	  eða	  að	   taka	  þátt	   í	   félagsstarfi	   skólans.	   Eins	  og	   fram	  kom	   í	  

öðrum	   kafla	   þá	   er	   mikill	   munur	   á	   tómstundaiðkun	   fatlaðra	   og	   ófatlaðra	   ungmenna.	  

Munurinn	   milli	   þessa	   tveggja	   hópa	   birtist	   einna	   helst	   í	   því	   að	   fötluð	   ungmenni	   eru	   undir	  

eftirliti	   starfsmanna	   eða	   foreldra	   sinna	   nánast	   allan	   sólarhringinn,	   ólíkt	   ófötluðum	  

ungmennum.	   Fötluð	   ungmenni	   hafa	   því	   mun	   færri	   tækifæri	   til	   þess	   að	   taka	   þátt	   í	  

tómstundum	   eða	   stunda	   staði	   sem	   eru	   félagslega	   samþykktir	   meðal	   annarra	   ungmenna	  

(Priestley,	   2003;	   Hughes	   o.fl.,	   2005).	   Niðurstöður	   rannsóknarinnar	   benda	   því	   til	   þess	   að	   á	  

meðan	   fötluðum	   ungmennum	   er	   veittur	   mjög	   takmarkaður	   aðgangur	   að	   ríkjandi	  

ungmennamenningu	  er	   skipulagt	   frístundastarf,	   eins	  og	  það	   sem	   ritgerðin	   fjallar	  um,	  mjög	  

mikilvægur	  þáttur	  fyrir	  félagslíf	  þeirra.	  	  

Frístundastarfið	   er	   eina	   sinnar	   tegundar	   fyrir	   fatlaða	   framhalds-‐skólanemendur	   og	  

erfitt	   er	   að	   sjá	   hvernig	   eitt	   tilboð	   eigi	   að	  mæta	   ólíkum	   þörfum	   og	   óskum	   þeirra	   sem	   það	  

sækja	   þrátt	   fyrir	   að	   kveðið	   sé	   um	  að	   slíkt	   sé	   gert	   í	  mannréttindastefnu	  Reykjavíkurborgar.	  

Eins	   og	   fram	   kom	   í	   öðrum	   kafla	   þá	   er	   notendastýrð	   persónuleg	   aðstoð	   (NPA)	   eitt	   helsta	  

baráttumál	  hreyfingar	  fatlaðs	  fólks	  á	  Íslandi	  og	  víðar.	  Eins	  og	  staðan	  er	  þegar	  þessi	  ritgerð	  er	  

skrifuð	  þá	  eru	  fáir	  einstaklingar	  sem	  hafa	  fengið	  slíka	  aðstoð	  en	  búast	  má	  við	  að	  þeim	  fjölgi	  

þegar	  Samningur	  Sameinuðu	  þjóðanna	  um	  réttindi	  fatlaðs	  fólks	  verður	  innleiddur	  hér	  á	  landi.	  

Það	   verður	   því	   áhugavert	   að	   fylgjast	  með	   þróun	   frístundastarfsins	   þegar	   ungmennin	   geta	  

sjálf	   sinnt	   félagslífi	   sínu	  betur	  en	  þau	  virðast	  gera	   í	  dag.	  Velta	  má	  því	   fyrir	   sér	  hvort	  þörfin	  

fyrir	  aðgreint	  og	  skipulagt	  frístundastarf	  fyrir	  fötluð	  ungmenni	  verður	  eins	  mikil	  og	  hún	  er	   í	  

dag.	  

	   Niðurstöður	   rannsóknarinnar	   benda	   einnig	   til	   þess	   að	   viðmælendur	   úr	   hópi	  

starfsmanna	  frístundastarfsins	  voru	  ekki	  á	  eitt	  sáttir	  með	  rekstarform	  starfsins	  eftir	  yfirfærslu	  

málaflokks	   fatlaðs	   fólks	   frá	   ríki	   til	   sveitarfélaga	   í	   ársbyrjun	   2011.	   Það	   að	   ríkið	   hafi	   ekki	  

skilgreint	   frístundastarfið	   á	   einn	  né	   annan	  hátt	   virtist	   skapa	  óöryggi	  meðal	   þeirra	   og	   þeim	  

fannst	  starfið	  vera	  komið	  undir	  velvild	  Velferðasviðs.	  Starfsmennirnir	  voru	  orðnir	  þreyttir	  á	  

metnaðarleysi	  Reykjavíkurborgar	  og	  upplifun	  þeirra	  var	  að	  frístundastarfið	  mætti	  afgangi.	  Að	  

mati	  starfsmanna	  var	  nauðsynlegt	  að	  ráðast	   í	  stórtækar	  skipulagsbreytingar	  þar	  sem	  meðal	  

annars	   yrði	   áhersla	   á	   að	   mynda	   heildarstefnu	   um	   skipulagt	   frístundastarf	   fyrir	   fatlaða	  

framhaldsskólanemendur.	  Starfsmennirnir	  töldu	  að	  það	  væri	  eitt	  af	  fyrstu	  skrefunum	  til	  þess	  

að	   styrkja	   ímynd	   frístundastarfsins	   og	   fatlaðra	   ungmenna	   út	   á	   við.	   Núverandi	   viðhorf	  

borgarinnar	  til	  frístundastarfsins,	  eins	  og	  það	  birtist	  hjá	  starfsmönnum	  þess,	  samræmist	  ekki	  

heildarsýn	  borgarinnar	  á	  málefni	  fatlaðs	  fólks	  né	  inntak	  mannréttindastefnu	  hennar.	  	  

7.4 Fagleg sýn 
Hér	   verður	   dregin	   fram	   fagleg	   sýn	   á	   frístundastarfið	   út	   frá	   fræðilegum	   undirstöðum	  

ritgerðarinnar.	  

7.4.1 Félagsleg sýn á fötlun  
Í	  þessari	   ritgerð	  er	  gengið	  út	   frá	  því	  að	   fötlun	  myndist	  af	   samspili	  umhverfis	  og	   skerðingar	  

einstaklingsins.	   Þegar	   umhverfið	   gerir	   ekki	   ráð	   fyrir	   margbreytileika	   samfélagsins	   verður	  

fatlað	   fólk	   að	   reiða	   sig	   á	   aðstoð	   frá	   öðrum	   sem	   ýtir	   undir	   þann	   skilning	   að	   fatlað	   fólk	   sé	  

hjálparþurfi	   (Hanna	  Björg	  Sigurjónsdóttir,	  2013;	  Rannveig	  Traustadóttir,	  2003).	  Niðurstöður	  

rannsóknarinnar	  benda	  til	  þess	  að	  það	  er	  ýmislegt	   í	  umhverfinu	  sem	  dregur	  úr	  eða	  hindrar	  

sjálfstæði	  fötluðu	  ungmennanna.	  Þar	  með	  talið	  er	  húsnæði	  frístundastarfsins,	  aðstaðan	  sem	  

það	  hefur	  til	  umráða	  og	  skortur	  á	  hjálpartækjum.	  Fram	  kom	  í	  viðtölum	  við	  bæði	  starfsmenn	  

og	   ungmennin	   að	   lélegt	   aðgengi	   að	   húsinu	   og	   innan	   þess	   kom	   í	   veg	   fyrir	   að	   margir	  

þátttakendur	   frístundastarfsins	   gátu	   komist	   að	   aðstöðu	   frístundastarfsins	   hjálparlaust.	   Það	  

var	   sama	   upp	   á	   tengingnum	   þegar	   skortur	   á	   hjálpartækjum	   fyrir	   þátttakendur	   í	  

frístundastarfinu	  komu	  í	  veg	  fyrir	  að	  þeir	  gátu	  framkvæmt	  athafnir	  sem	  þau	  annars	  gátu.	  	  

Samkvæmt	   Samningi	   Sameinuðu	   þjóðanna	   um	   réttindi	   fatlaðs	   fólks	   á	   að	   tryggja	  

aðgengi	  meðal	   annars	   að	   byggingum,	   viðburðum	  og	   tómstunda–	   og	   frístundastarfi.	   Fötluð	  

ungmenni	  eiga	  rétt	  á	  að	  taka	  þátt	  í	  og	  stunda	  tómstundir	  til	  jafns	  við	  ófötluð	  ungmenni.	  Með	  

því	  að	  veita	  þeim	  þann	  rétt	  er	  verið	  að	  auka	  tækifæri	  fatlaðra	  ungmenna	  til	  þess	  að	  taka	  þátt	  

í	   óskipulögðum	   tómstundum.	   Af	   því	   leiðir	   að	   þau	   eiga	   greiðari	   aðgang	   að	   neyslutengdri	  

ungmennamenningu	  og	   taka	  virkari	  þátt	   í	   samfélaginu	  og	  því	   sem	  eðlilegt	  þykir	   fyrir	  þetta	  

aldursskeið.	   Í	  samningum	  er	  einnig	  kveðið	  á	  um	  algilda	  hönnun	  og	  virkt	  notendasamráð	  og	  

hefur	   íslenska	   ríkið	   skuldbundið	   sig	   til	   þess	   að	   vinna	   eftir	   því.	   Þegar	   borgarráð	   skipaði	   í	  

starfshóp	   sem	  átti	   að	   vinna	   að	  heildstæðri	   þjónustu	   fyrir	   fatlaða	   framhaldsskólanemendur	  

var	   þessu	   ákvæði	   ekki	   framfylgt	   þar	   sem	   enginn	   fulltrúi	   úr	   hópi	   þátttakenda	   í	  

frístundastarfinu	  var	  hafður	  með	  í	  ráðum.	  

Niðurstöður	   rannsóknarinnar	   benda	   til	   þess	   að	   það	   sé	   rík	   þörf	   fyrir	   skipulagt	  

frístundastarf	   fyrir	   ungmenni	   á	   þessum	   aldri	   eins	   og	   aðsóknin	   í	   starfið	   gefur	   til	   kynna.	   En	  

ástæðurnar	   fyrir	   þessari	   þörf	  má	   rekja	   til	   þess	   að	   skóladagur	   ungmennanna	   er	   í	   mörgum	  

tilfellum	   stuttur	   og	   mörg	   þeirra	   geta	   ekki	   verið	   ein	   og	   þurfa	   jafnvel	   stuðning	   allan	  

sólarhringinn.	  Það	  er	  ekki	  hægt	  að	  líta	  framhjá	  því	  að	  þetta	  frístundastarf	  sem	  í	  boði	  er	  fyrir	  

þennan	  hóp	  fatlaðra	  ungmenna	  er	  aðgreint	  sérúrræði	  sem	  samræmist	  ekki	  hugmyndum	  um	  

margbreytilegt	   samfélag	  án	  aðgreiningar.	  Það	  að	  ungt	   fatlað	   fólk	   fengi	   tækifæri	   til	   að	   taka	  

þátt	   í	  að	  skipuleggja	  og	  móta	  þá	  þjónustu	  sem	  þeim	  stendur	  til	  boða	  væri	  mikilvægt	  skref	   í	  

átt	  að	  virða	  mannréttindi	  þeirra.	  

Í	   ljósi	  þess	  sem	  er	  hér	  upptalið	  er	  margt	  sem	  bendir	  til	  þess	  að	  Reykjavíkurborg	  eigi	  

töluvert	  í	  land	  með	  að	  vinna	  eftir	  þeirri	  hugmyndafræði	  og	  heildarsýn	  sem	  borgin	  hefur	  sett	  

sér.	  Eins	  og	  áður	  hefur	  komið	   fram	  endurspeglar	  sú	  sýn	  Samning	  Sameinuðu	  þjóðanna	  um	  

réttindi	   fatlaðs	   fólks.	   Þar	   sem	   áherslan	   er	   meðal	   annars	   að	   viðurkenna	   mannlegan	  

margbreytileika	  og	  draga	  úr	  einsleitri	  merkingu	  á	  hugtakinu	  fötlun. 

7.4.2. Tómstundir 
Eins	   og	   fram	   kom	   í	   inngangi	   ritgerðarinnar	   þá	   eru	   tómstundir	   skilgreindar	   sem:	   athöfn,	  

starfsemi	   eða	  hegðun	   sem	  er	   frjálst	   val	   og	   veitir	   jákvæð	  áhrif	   og	   ánægju.	   Skilgreiningin	   er	  

komin	   frá	   Vöndu	   Sigurgeirsdóttur	   (2010)	   en	   hún	   nálgast	   skilgreininguna	   frá	   fimm	   hliðum.	  

Tómstundir	   sem:	   tími,	   athöfn,	   gæði,	   viðhorf	   og	   hlutverk.	   Án	   þess	   draga	   fram	   ítarlegri	  

skilgreiningu	   á	   tómstundum	   í	   þessum	   kafla	   þá	   er	   áhugavert	   að	   staldra	   aðeins	   við	   „gæða-‐

nálgunina“.	  En	  þar	  er	  litið	  svo	  á	  að	  þótt	  sumar	  tómstundir	  séu	  ekki	  komnar	  til	  vegna	  áhuga	  

einstaklingsins	  heldur	  megi	  ástundun	  einstaklingsins	  fremur	  rekja	  til	  ákvörðunar	  foreldra	  eða	  

annara	  forráðamanna;	  teljast	  þær	  engu	  að	  síður	  sem	  tómstundir	  því	  einstaklingurinn	  getur	  

haft	  ánægju	  af	  þeim	  síðar.	  Þrátt	  fyrir	  að	  flest	  ungmennanna	  sem	  rætt	  var	  við,	  höfðu	  ekki	  átt	  

frumkvæði	   af	   þátttöku	   sinni	   í	   frístundastarfinu	   í	   upphafi	   virtist	   hún	   veita	   þeim	   ánægju	   og	  

vellíðan.	  Frístundastarfið	  hafði	   tilgang	   fyrir	  þátttakendur	  og	   	  þátttakendur	  gátu	  haft	  áhrif	  á	  

dagskrána	  út	  frá	  áhugasviði	  og	  vilja	  hverju	  sinni.	  Út	  frá	  þessum	  niðurstöðum	  má	  líta	  svo	  á	  að	  

frístundastarfið	  teljist	  til	  tómstunda.	  	  

Íslenskar	   rannsóknir	   innan	   tómstundafræða	   hafa	   sýnt	   fram	   á	   að	   skipulagt	  

tómstundastarf	  geti	  ýtt	  undir	  félagsleg	  samskipti	  milli	  þátttakenda	  og	  að	  þar	  geti	  farið	  fram	  

jafningjastuðningur	   og	   jafningjanám	   í	   vernduðu	   umhverfi.	   Það	   hefur	   jafnframt	   verið	   sýnt	  

fram	  á	  að	  í	  skipulögðum	  tómstundum	  fari	  fram	  svokallað	  óformlegt	  og	  tilviljunarkennt	  nám,	  

eins	   og	   fjallað	   var	   um	   í	   kafla	   tvö	   (Hulda	   Valdís	   Valdimarsdóttir,	   2010;	   Eygló	   Rúnarsdóttir,	  

2011).	  Út	  frá	  viðtölum	  við	  bæði	  ungmennin	  og	  starfsmennina	  má	  líta	  svo	  á	  þetta	  eigi	  einnig	  

við	   um	   frístundastarf	   fyrir	   fötluð	   ungmenni.	  Markmið	   starfsmanna	   frístundastarfsins	   er	   að	  

nálgast	   ungmennin	   á	   jafningjagrundvelli	   og	   fara	   til	   þess	   ýmsar	   leiðir	   eins	   og	   að	   færa	  

sjálfsákvörðunarréttinn	  yfir	   til	  þeirra	  eins	  og	   fram	  kom	   í	   sjötta	  kafla.	  Ungmennin	  gerðu	  sér	  

ekki	  grein	  fyrir	  að	  það	  væri	  markmið	  starfsfólksins	  og	  voru	  því	  ómeðvituð	  um	  það	  nám	  sem	  

átti	  sér	  stað.	  

7.4.3 Ungmennamenning  
Fram	  hefur	   komið	   að	   þær	   aðstæður	   sem	   fötluð	   ungmenni	   í	   Reykjavík	   búa	   við	   þegar	   þessi	  

rannsókn	  var	  framkvæmd	  veldur	  því	  að	  frítími	  þeirra	  og	  dagsskipulag	  er	  ólíkt	  því	  sem	  búast	  

má	   við	   hjá	   ófötluðum	   jafnöldrum	   þeirra.	   Aðgreint	   frístundastarf	   veldur	   því	   að	   fötluð	  

ungmenni	  hafa	  takmarkaðan	  aðgang	  að	  ríkjandi	  ungmennamenningu	  eins	  og	  henni	  var	  lýst	  í	  

kafla	   tvö	   hér	   að	   ofan.	   Að	   vera	   aðgreind	   frá	   ófötluðum	   ungmennum	   og	   vera	   nánast	   alltaf	  

undir	  eftirliti	   starfsmanna	  eða	  fjölskyldumeðlima	  dró	  úr	   tækifærum	  þeirra	  til	  þess	  að	  fylgja	  

neyslutengdum	   og	   menningarlegum	   skilaboðum	   sem	   umhverfið	   sendir	   þeim	   og	   ákveður	  

hvað	  sé	  við	  hæfi	  og	  hvað	  ekki.	  	  

	   Viðtölin	   við	   ungmennin	   gefa	   til	   kynna	   að	   félagslíf	   fatlaðra	   ungmenna	   á	  

framhaldsskólaaldri	   sé	   ekki	   í	   samræmi	   við	   félagslíf	   og	   þátttöku	   í	   tómstundum	   ófatlaðra	  

jafnaldra	   þeirra.	   Þeim	   stendur	   takmarkað	  úrval	   til	   boða,	   færri	   tækifæri	   til	   þess	   að	   stunda	  

óskipulagðar	  tómstundir	  og	  samverustundum	  með	  fullorðnu	  fólki	  fjölgar.	  Út	  frá	  viðtölunum	  

við	  ungmennin	  virðist	   framhaldsskólinn	  vera	  eini	  vettvangurinn	  þar	  sem	  þau	  eru	   í	  beinum	  

tengslum	   við	   ófötluð	   ungmenni	   og	   þá	  menningu	   sem	   ríkir	   innan	   skólans.	   En	   eins	   og	   fyrri	  

rannsóknir	   benda	   til	   (Kristín	   Björnsdóttir,	   2003;	   Snæfríður	   Þóra	   Egilson,	   2011)	   þá	   halda	  

fötluðu	  ungmennin	  á	  sérnámsbrautinni	  hópinn,	  eins	  og	  til	  dæmis	  í	  matsalnum,	  í	  frímínútum	  

eða	  á	  viðburðum	  á	  vegum	  skólans	  og	  áttu	  almennt	  séð,	   lítil	  tengls	  við	  ófatlaða	  skólafélaga	  

sína.	   Þættir	   eins	   og	   stuttur	   skóladagur	   eða	   að	   fá	   aðstoð	   með	   fullorðnu	   fólki	   í	   svo	   til	  

fullorðinslausum	  rýmum	  meðal	  ófatlaðra	  ungmenna	  dregur	  úr	  tækifærum	  þeirra	  til	  þess	  að	  

falla	  inn	  í	  hinn	  almenna	  ungmennahóp.	  

Það	   kom	   einnig	   fram	   í	   viðtölum	   við	   ungmennin	   að	   dagurinn	   þeirra	   var	   yfirleitt	  

skipulagður	  af	  öðrum	  en	  þeim	  sjálfum.	  Fyrst	   fóru	  þau	   í	  skólann	  og	  síðan	   í	   frístundastarfið.	  

Um	   helgar	   voru	   þau	   gjarnan	   í	   bíltúrum	   eða	   í	   heimsóknum	   hjá	   ættingjum.	   Niðurstöður	  

rannsóknarinnar	  benda	  til	  þess	  að	  frístundastarfið	  virtist	  vera	  eini	  staðurinn	  sem	  þau	  gátu	  

haft	  áhrif	  á	  þátttöku	  sína	  innan	  alls	  skipulagsins.	  	  

Samkvæmt	  rannsókn	  Kitchin	  (2010)	  sem	  greint	  var	  frá	  í	  kafla	  tvö,	  býr	  ófatlað	  fólk	  	  til	  

aðgreind	   úrræði	   fyrir	   fatlað	   fólk	   því	   það	   passar	   ekki	   inn	   hið	   ófatlaða	   samfélag.	   Í	  

frístundastarfinu	   hafa	   ungmennin	   tækifæri	   til	   þess	   að	   skapa	   sér	   rými	   sem	   einkennist	   af	  

andófi	  við	  stífu	  skipulagi	  og	  því	   sem	  þau	  hafa	  ekki	  áhuga	  á	  eða	  vilja	   til.	  Þannig	  öðlast	  þau	  

frelsi	  til	  þess	  að	  hafa	  áhrif	  á	  hvernig	  þau	  nýta	  tímann	  í	  frístundastarfinu.	  Þetta	  endurspeglast	  

í	   viðtölunum	   við	   ungmennin	   þar	   sem	   þau	   greina	   frá	   því	   að	   um	   leið	   og	   þau	   eru	   bundin	  

ákvörðunum	  starfsmanna	  þá	  upplifðu	  þau	  mikið	   frelsi	   til	  þess	  að	  hafa	  áhrif	  á	   tímann	  sinn.	  

Þetta	  mikla	  frjálsræði	  kallaði	  á	  það	  að	  þau	  vildu	  fá	  aukna	  stjórn,	  meira	  frelsi	  til	  þess	  að	  hafa	  

áhrif	  á	  dagskipulagið	  og	  vera	  virkari	  í	  ákvörðunum	  sem	  vörðuðu	  þau	  sjálf,	  eins	  og	  til	  dæmis	  

hvað	  starfsmaður	  veitti	  þeim	  aðstoð	  hverju	  sinni.	  	  

Niðurstöður	   benda	   einnig	   til	   að	   til	   þess	   að	   frístundastarfið	   sé	   vettvangur	   fyrir	  

ungmennin	  til	  þess	  að	  taka	  þátt	  í	  ákveðinni	  ungmennamenningu	  sem	  ríkir	  innan	  starfsins	  og	  

er	   mótuð	   af	   þátttöku	   ungmennanna	   og	   af	   þeim	   sjálfum.	   Sem	   hópur	   skapa	   þátttakendur	  

frístundastarfsins	  lítið	  samfélag	  ungmenna	  þar	  sem	  viðmið	  og	  áherslur	  þar	  innan	  er	  ólíkt	  því	  

sem	   ríkir	   meðal	   ófatlaðra	   ungmenna.	   En	   þrátt	   fyrir	   það	   á	   frístundatengda	  

ungmennamenningin	   ýmislegt	   sameiginlegt	   með	   ríkjandi	   ungmennamenningu.	   Ber	   það	  

helst	   að	   nefna,	   ákveðið	   frelsi	   til	   þess	   að	   hafa	   áhrif	   á	   líf	   sitt	   og	   taka	   þátt	   í	   óskipulögðum	  

tómstundum	  með	  vinum	  sínum.	  

7.4.4 Sjálfskilningur 
Út	   frá	  því	   sem	  kom	  fram	   í	  viðtölum	  við	  ungmennin	  sem	  tóku	  þátt	   í	   frístundastarfinu	  þá	  er	  

enginn	  einn	  þáttur	   frekar	  en	  annar	  sem	  hægt	  er	  að	  benda	  á	  sem	  hefur	  mótað	  sjálfskilning	  

þeirra.	   Ætla	   má	   að	   hann	   mótist	   af	   mörgum	   samverkandi	   félagslegum	   þáttum	   eins	   og	   til	  

dæmis	  kyni,	  trú	  og	  þjóðerni,	  rétt	  eins	  og	  hjá	  öðrum	  einstaklingum.	  Í	  kafla	  tvö	  er	  fjallað	  um	  að	  

sjálfskilningurinn	   sé	   tengdur	   ytra	   umhverfi,	   neyslu	   og	   neysluvenjum	   einstaklingsins	   sem	  

hefur	  mikil	  áhrif	  á	  stöðu	  hans	  í	  samfélaginu.	  Talið	  er	  að	  hópar	  innan	  samfélagsins	  eigi	  núna	  

auðveldara	   með	   að	   semja	   um	   skjálfskilning.	   Til	   að	   mynda	   ef	   hópurinn	   er	   sammála	   um	  

merkingu	   sjálfskilningsins	   þá	   á	   hópurinn	   auðveldara	   með	   að	   breyta	   því	   hvernig	   litið	   er	   á	  

hópinn	  (Watson	  2002).	  	  

Niðurstöður	   rannsóknarinnar	   benda	   til	   að	   fötluð	   ungmenni,	   sem	   hópur	   innan	  

samfélagsins,	   hafi	   ekki	   náð	   að	   að	   semja	   um	   sjálfskilning,	   eða	   það	   hvernig	   litið	   er	   á	   fötluð	  

ungmenni.	   Viðmælendur	   mínir	   voru	   meðvitaðir	   um	   aðgreiningu	   sína	   frá	   ófötluðum	  

jafnöldrum,	  hvort	  sem	  það	  var	  í	  skólanum	  eða	  í	  frístundastarfinu.	  Sem	  dæmi	  nefndu	  þau	  að	  

skóladagurinn	  þeirra	  var	  styttri	  en	  ófatlaðra	  skólafélaga	  þeirra	  og	  dró	  það	  úr	  þátttöku	  þeirra	  í	  

félagsstarfi	  innan	  skólans.	  Á	  sérnámsbrautinni	  héldu	  þau	  hópinn	  og	  einnig	  í	  matsal	  skólans	  og	  

á	   stærri	   viðburðum	  á	  vegum	  nemendafélagsins,	  eins	  og	  á	  böllum	  eða	  söngkeppnum	  og	  þá	  

gjarnan	  í	  fylgd	  starfsmanna	  skólans.	  Að	  mati	  ungmennanna	  sem	  rætt	  var	  við,	  var	  eðlilegra	  að	  

ófötluð	  og	  fötluð	  ungmenni	  tækju	  saman	  þátt	  í	  frístundastarfi	  eða	  öðrum	  tómstundum	  en	  í	  

aðgreindum	  úrræðum	  og	   vildu	   því	   hverfa	   frá	   því	   skipulagi.	   Í	   því	   samhengi	   virtist	   flokkunin	  

eða	  fötlunarstimpillinn	  eins	  og	  fjallað	  er	  um	  í	  öðrum	  kafla,	  hafa	  neikvæð	  áhrif	  á	  viðmælendur	  

þar	   sem	   það	   útilokaði	   þau	   frá	   samfélagslegri	   þátttöku	   og	   takmarkaði	   tengingu	   þeirra	   við	  

ungmennamenninguna.	   Sjálfskilningurinn	   var	   því	   ekki	   fljótandi	   eða	   hreyfanlegur,	   hann	  

einskorðast	  við	  flokkunina	  og	  litast	  af	  stimplinum	  sem	  erfitt	  verður	  að	  losna	  við	  (Hughes	  o.fl.,	  

2005;	  Kristín	  Björnsdóttir	  2009).	  	  

Eins	  og	  fram	  kom	  í	  kaflanum	  hér	  á	  undan,	  þá	  voru	  fötluðu	  ungmennin	  sem	  rætt	  var	  

við	  að	  mestu	  þátttakendur	  í	  dagskipulagi	  sem	  var	  skipulagt	  og	  stýrt	  af	  öðrum	  en	  þeim.	  Það	  er	  

í	   samræmi	   við	   niðurstöður	   annarrar	   rannsóknar	   (Eiríkur	   Karl	   Ólafsson	   Smith,	   2010)	   sem	  

bendir	  til	  þess	  að	  búið	  sé	  að	  teikna	  upp	  framtíð	  þeirra	  án	  þess	  taka	  tillit	  til	  þeirra	  skoðanna	  

eða	  vilja.	  Sú	  framtíð	  virðist	  vera	  máluð	  eftir	  stöðluðu	  formi	  sem	  umhverfið	  er	  búið	  að	  ákveða	  

að	  hentaði	   og	   hæfði	   fötluðu	   fólki	   best.	   Aftur	   á	  móti	   bendir	   niðurstaða	   rannsóknarinnar	   til	  

þess	   að	   inn	   í	   þessu	   staðlaða	   formi	   eru	   starfsmenn	   frístundastarfins	  með	   aðra	   sýn	   á	   hvað	  

hæfir	   ungu	   fötluðu	   fólki	   best.	   Það	   sýnir	   sig	   í	   því	   að	   ungmennin	   höfðu	   tækifæri	   til	   þess	   að	  

skapa	  sér	  eigið	  rými.	  Þar	  tóku	  ungmennin	  þátt	  í	  skipulagningu	  starfsins	  þar	  sem	  byggt	  var	  á	  

skoðunum	  þeirra	  og	  vilja.	  	  

7.4.5 Valdefling 
Niðurstöður	   rannsóknarinnar	   benda	   til	   þess	   að	  þátttaka	   í	   frístundastarfinu	  hafi	   valdeflandi	  

áhrif	   á	   ungmennin	   sem	   rætt	   var	   við.	   Í	   ljósi	   alls	   sem	   hefur	   komið	   fram	   í	   ritgerðinni	   benda	  

niðurstöðurnar	   einnig	   til	   þess	   að	   viðmót	   starfsmanna	   í	   garð	   ungmennanna	   skipti	   þar	  

höfuðmáli.	  Í	  viðtölum	  við	  starfsmennina	  og	  ungmennin	  kom	  í	  ljós	  að	  starfsmennirnir	  reyndu	  

með	  einum	  eða	  öðrum	  hætti	  að	  færa	  ákvörðunarvaldið	  til	  þátttakenda.	  Leiðir	  sem	  þeir	  fóru	  

til	  þess	  var	  meðal	  annars	  að	  líta	  svo	  á	  að	  ungmennin	  sjálf	  væru	  sérfræðingar	  í	  sínum	  frítíma	  

og	   áhugasviði	   og	   einblíndu	   þannig	   á	   eiginleika	   þeirra	   í	   stað	   skerðingar	   (Hanna	   Björg	  

Sigurjónsdóttir,	  2006).	  Eins	  og	   fram	  kom	  í	  kafla	   tvö	  þá	  telja	   feminísk	   fræði	  að	  valdefling	  sé	  

félagslegt	  ferli	  sem	  fer	  fram	  í	  samskiptum	  fólks.	  Að	  mati	  þeirra	  speglar	  einstaklingurinn	  sig	  í	  

viðbrögðum	   annarra	   til	   þess	   að	   sjá	   hvers	   virði	   hann	   er.	   Þannig	   þróast	   og	   mótast	  

sjálfsákvörðunarrétturinn	  (Sprague	  og	  Hayes,	  2000).	  

	   	  Þegar	   starfsmennirnir	   í	   frístundastarfinu	   einblíndu	   ekki	   á	   skerðingu	   þátttakenda	  

heldur	   litu	   á	   þá	   sem	  ungmenni	   sem	   áttu	   sinn	   rétt	   til	   virkrar	   samfélagsþátttöku,	   hafði	   það	  

valdeflandi	   áhrif	   á	   ungmennin.	   Með	   samskiptaleiðum	   sínum	   og	   viðhorfum	   til	   starfsins	   og	  

þátttakenda	  þess,	  má	  ætla	  að	  þeir	  hafi	  haft	   jákvæð	  áhrif	  á	   sjálfsmynd,	   félagslega	  stöðu	  og	  

sjálfstraust	  ungmennanna	  sem	  rætt	  var	  við.	  	  

Í	   viðtölum	   við	   ungmennin	   komu	   fram	  þættir	   eins	   og:	   sjálfsákvörðunarréttur,	   viðhorf	   og	  

viðmót	  starfsmanna,	  jákvæð	  upplifun	  og	  virk	  þátttaka	  í	  starfinu.	  En	  samkvæmt	  niðurstöðum	  

annnarra	   rannsókna	   hafa	   þessir	   þættir	   valdeflandi	   áhrif	   á	   þátttakendur	   (til	   dæmis	   Hanna	  

Björg	  Sigurjónsdóttir,	  2006;	  Lindström,	  2010;	  McGuire	  og	  McDonnell,	  2008).	  	  

Eins	   og	   áður	   hefur	   komið	   fram	   upplifðu	   þátttakendur	   í	   frístundastarfinu	   frelsi	   til	  

ákvarðanna	   og	   fengu	  með	   því	   tækifæri	   til	   þess	   að	   standa	   á	   eigin	   fótum.	   Þau	   gátu	   komið	  

skoðunum	   sínum	   og	   vilja	   á	   framfæri	   við	   starfsmennina	   og	   fengu	   við	   það	   stuðning	   og	  

hvatningu	  þeirra.	  Ef	  skoðaðar	  eru	  niðurstöður	  annarra	  rannsókna	  eru	  vísbendingar	  um	  að	   í	  

frístundastarfinu	  eigi	  sér	  stað	  ákveðið	  ferli	  sem	  ýti	  undir	  sjálfræði	  þátttakenda	  þar	  sem	  þau	  

fá	  tækifæri	  til	  þess	  að	  standa	  á	  eigin	  fótum	  (til	  dæmis	  Cargo,	  2003	  og	  Lindström,	  2010).	  	  

Það	  má	  því	   líta	  svo	  á	  að	  þátttaka	  þeirra	  í	  frístundastarfinu	  hafi	  ekki	  einungis	  jákvæð	  

áhrif	  á	  félagslíf	  ungmennanna	  heldur	  einnig	  valdeflandi.	  Þar	  fá	  þau	  einnig	  tækifæri	  til	  þess	  að	  

taka	  þátt	  í	  óskipulögðum	  tómstundum	  og	  færast	  þar	  með	  nær	  því	  að	  gera	  það	  sem	  ófatlaðir	  

jafnaldrar	  þeirra	  gera	  í	  sínum	  frítíma.	  

7.5 Lærdómar sem draga má af niðurstöðum 

• Upplifun	   fatlaðra	  ungmenna	  af	   frístundastarfinu	  er	  einstaklingsbundin	  þó	   svo	  að	  
sameiginleg	  reynsla	  af	  því	  að	  sækja	  sérskóla	  eða	  almennan	  skóla	  virðist	  hafa	  áhrif	  
á	   upplifunina.	  Niðurstöður	   rannsóknarinnar	   benda	   til	   þess	   að	   frístundastarfið	   sé	  
jafnvel	  eini	  félagslegi	  vettvangurinn	  fyrir	  fyrrum	  nemendur	  sérskóla	  og	  það	  þarf	  að	  
skoða	  nánar	  það	  sem	  veldur	  því.	  

• Frístundastarfið	  gat	  sameinað	  vini	  sem	  fóru	  ekki	  í	  sama	  framhaldsskóla	  en	  um	  leið	  
hindrað	  þau	  í	  að	  hitta	  og	  kynnast	  öðrum	  jafnöldrum	  sínum	  þar	  sem	  takmarkaður	  
fjöldi	   ungmenna	   gat	   tekið	   þátt	   í	   starfinu	   sökum	   stærðar	   aðstöðu,	   aðgengis	   og	  
aðbúnaðar.	   Þátttakendur	   í	   frístundastarfinu	   þekktust	   langflest	   úr	   sérskóla,	   sem	  
bendir	   til	   þess	   að	   fötluð	   ungmenni	   hafa	   mjög	   takmörkuð	   tækifæri	   til	   þess	   að	  
eignast	  fleiri	  vini	  og	  stækka	  tengslanet	  sitt.	  

• Á	  meðan	   fötluð	  ungmenni	  eru	  aðgreind	   frá	  ófötluðum	  ungmennum	  og	  hafa	  ekki	  
tækifæri	  til	  þess	  að	  taka	  þátt	   í	  samfélaginu	  til	   jafns	  við	  ófatlaða	  jafnaldra,	  er	  þörf	  
fyrir	   starf	   og	   eins	   frístundastarfið.	  Mikilvægt	   er	   að	   það	   sé	   skoðað	  nánar	   hvernig	  
hægt	  sé	  að	  styðja	  þessi	  ungmenni	  til	  aukinnar	  samfélagsþátttöku.	  

• Það	   þarf	   að	   ráðast	   í	   skipulagsbreytingar	   á	   frístundastarfinu,	   bæði	   hvað	   varðar	  
stjórnsýslulegt	   umhverfi	   þess	   og	   húsnæði,	   aðstöðu	   og	   skipulag.	  Mikilvægt	   er	   að	  
haft	   sé	   samráð	   við	   fötluð	   ungmenni	   og	   starfsmenn	   frístundastarfsins	   við	   þær	  
breytingar.	   Að	   mínu	   mati	   tel	   ég	   nauðsynlegt	   að	   ráðist	   verði	   í	   að	   innleiða	  
notendastýrða	   persónulega	   aðstoð	   því	   ég	   tel	   að	   það	  muni	   hafa	  mikil	   og	   jákvæð	  
áhrif	  á	   líf	   fatlaðra	  ungmenna.	  Með	  því	  að	  veita	  ungmennum	  tækifæri	   til	  þess	  að	  
geta	   tekið	   virkari	   þátt	   í	   félagslífi	   og	   félagsstarfi	   sem	   fer	   fram	   meðal	   annars	   í	  
framhaldsskólanum,	   nær	   Reykjavíkurborg	   að	   bjóða	   upp	   á	   einstaklingsmiðað	  
frístundaúrræði.	  

• Hlutverk	  starfsmanna	  í	  frístundastarfinu	  er	  margþætt	  og	  oft	  á	  tíðum	  flókið.	  Flestir	  
eru	   í	   hlutastarfi	   og	   fæstir	   eru	   með	   fagmenntun	   að	   baki.	   Veita	   þarf	   starfsfólki	  
stuðning	   og	   ráðgjöf	   í	   samskiptum	   sínum	   við	   þátttakendur	   frístundastarfsins.	  
Annars	   er	   hætta	   á	   að	   sú	   þekking	   sem	   er	   til	   innan	   núverandi	   starfsmannahóps	  
hverfi	   á	   brott	   þegar	   starfsmenn	   hætta	   í	   starfi.	   Flestir	   starfsmenn	   voru	   nálægt	  
þátttakendum	   í	   aldri	   og	   tel	   ég	  það	   vera	  mikilvægt.	  Við	  það	  myndast	   tenging	   við	  
ófötluð	  ungmenni	   og	   auðveldara	   verður	   fyrir	   fötluðu	  ungmennin	   að	   tengjast	   því	  
sem	  tíðkast	   í	  ungmennamenningunni	  hverju	  sinni.	  Ég	  sé	  einnig	   fyrir	  mér	  að	  ungt	  
starfsfólk	  sé	  viðurkenndara	  inn	  á	  „fullorðinslaus“	  rými	  en	  þeir	  sem	  eldri	  eru	  og	  það	  
getur	   líka	   dregið	   úr	   þeirra	   aðgreiningu	   sem	   á	   sér	   stað,	   eins	   og	   til	   dæmis	   í	  
félagsstarfi	  framhaldsskólanna.	  	  	  

• Starfsmenn	  virtust	  standa	  vörð	  um	  rétt	  fötluðu	  ungmennanna	  til	  þess	  að	  hafa	  áhrif	  
á	  tíma	  sinn	  í	  frístundastarfinu	  þó	  svo	  að	  foreldrar	  ungmennanna	  virtust	  gera	  kröfur	  
um	  sýnilegan	  og	  áþreifanlegan	  afrakstur	  af	  þátttöku	  þeirra.	  Mikilvægt	  er	  að	  skoða	  
nánar	   hvernig	   togstreita	   myndast	   og	   hvaða	   birtingarmyndir	   hún	   tekur	   á	   sig	   í	  
samskiptum	  starfsmanna	  frístundastarfsins	  við	  foreldra	  þátttakenda.	  	  

7.6 Breytingar á starfsemi og aðstöðu frístundastarfsins  
Nokkrar	  breytingar	  hafa	  orðið	  á	  aðstöðu	  og	  starfsemi	  frístundastarfins	  frá	  því	  að	  gagnaöflun	  

lauk	   í	   mars	   2014.	   Upplýsingarnar	   fengust	   í	   vettvangsheimsókn	   í	   nóvember	   2014	   í	  

frístundastarfið,	   þar	   sem	   aðstaðan	   var	   skoðuð	   og	   rætt	   var	   stuttlega	   við	   forstöðumann	  

frístundastarfsins.	  	  

Frístundastarfið	  hefur	  nú	  stærra	  rými	  á	  4.	  Hæð	  hússins	  í	  stað	  þess	  sem	  þau	  voru	  með.	  

Nýja	   rýmið	   er	  með	   salernum,	   litlu	   eldhúsi,	   sjónvarpsherbergi,	   fönduraðstöðu	   og	   tvö	   lokuð	  

rými	  þar	  sem	  hægt	  er	  að	  vera	  í	  ró	  og	  næði	  án	  truflunar	  og	  hávaða	  sem	  berst	  frá	  starfinu.	  Þar	  

er	  gott	  aðgengi	  og	  hægt	  er	  að	  notast	  bæði	  við	  tröppur	  og	  lyftu	  hússins	  til	  þess	  að	  komast	  á	  

milli	   hæða.	  Hæðin,	   aðstaðan	   sem	  þau	   höfðu	   út	   af	   fyrir	   sig	   er	   núna	   orðið	   að	   sameiginlegu	  

rými	  fyrir	  aðra	  starfsemi	  hússins	  en	  er	  lítið	  notað	  af	  öðrum	  á	  starfstíma	  frístundastarfsins.	  	  

Mikil	   aðsókn	   er	   í	   frístundastarfið	   og	  með	  þessu	  móti	   er	   núna	  hægt	   að	   taka	   á	  móti	  

fleiri	   þátttakendum	   en	   áður.	   Þar	   sem	   aðstaða	   frístundastarfsins	   er	   nú	   tvískipt	   hefur	   verið	  

tekið	  á	  það	  ráð	  að	  skipta	  hópnum	  í	  tvennt	  og	  eru	  þeir	  einstaklingar	  sem	  eiga	  erfitt	  með	  að	  

vera	  í	  hávaða	  og	  þola	  illa	  áreiti	  á	  efri	  hæðinni.	  Yfirmenn	  frístundastarfsins	  vinna	  nú	  að	  því	  að	  

leggja	   fram	   fjárhagsáætlanir	   og	   tillögur	   að	   bættu	   húsnæði	   og	   breyttu	   rekstarformi	   á	   starfi	  

frístundastarfsins.	  Miðað	  við	  upplýsingar	  sem	  forstöðumaður	  frístundastarfsins	  býr	  yfir	  þá	  er	  

gert	  ráð	  fyrir	  að	  50	  ungmenni	  sæki	  um	  þátttöku	  í	   frístundastarfinu	  á	  næsta	  skólaári.	   	  Fjöldi	  

þátttakanda	  er	  núna	  38,	  þegar	  þetta	  er	  skrifað,	  í	  nóvember	  2014	  og	  ekki	  er	  hægt	  að	  taka	  á	  

móti	  fleirum	  án	  þess	  að	  ráðist	  verði	  í	  frekari	  framkvæmdir	  á	  aðstöðunni	  allri.	  	  

Í	   október	   2014	   birtist	   frétt	   á	   vefmiðlinum	   Vísir.is	   um	   að	   mannréttindaskrifstofa	  

Reykjavíkur	   hafi	   ráðið	   til	   starfa	   Steinunni	   Ásu	   Þorvaldssdóttur	   sem	   mun	   sinna	   ýmsum	  

verkefnum	   sem	   snúa	   að	   málefnum	   fatlaðra	   og	   þar	   með	   talið	   lengda	   viðveru	   fatlaðra	  

framhaldsskólanema	   (Visir.is,	   2014).	   Steinunn	   Ása	   er	   fötluð	   og	   með	   ráðningu	   hennar	   er	  

mannréttindaskrifstofa	  komin	  skrefinu	  nær	  því	  að	  vinna	  að	  jafningjasamráði.	  Ráðningin	  gefur	  

einnig	   von	   um	   að	   með	   þessu	   verði	   Reykjavíkurborg	   fyrirmynd	   annarra	   sveitarfélaga	   og	  

fyrirtækja	  með	  því	  að	  fagna	  mannlegum	  margbreytileika	  og	  virða	  reynslu	  og	  þekkingu	  fatlaðs	  

fólks.	  	  

7.7 Lokaorð 
Með	  þessari	  ritgerð	  reyndi	  ég	  að	  varpa	  ljósi	  á	  frístundastarf	  fatlaðra	  framhaldsskólanemenda	  

frá	   þremur	   hliðum:	   þátttakenda,	   starsmanna	   og	   Reykjavíkurborgar.	   Rauði	   þráðurinn	   í	  

rannsókninni	  og	  í	  ritgerðinni	  var	  upplifun	  og	  reynsla	  þeirra	  ungmenna	  sem	  ég	  tók	  viðtöl	  við.	  Í	  

gegnum	   starfið	   mitt	   hef	   ég	   reynslu	   af	   aðgreindu	   frístundaúrræði	   fyrir	   fötluð	   börn	   og	  

unglinga.	   Ég	   var	   og	   er	   ennþá	   þeirrar	   skoðunar	   að	   sérúrræði	   geti	   ýtt	   undir	   félagslega	  

einangrun	  og	  haft	  valdskerðandi	  áhrif	  á	  einstaklinginn.	  Reynslan	  mín	  og	  upplifun	  af	  starfinu	  

mínu	   svipar	  margt	   til	   þess	   sem	   kom	   fram	   í	   viðtölum	   við	   starfsmenn	   frístundastarfsins,	   að	  

þetta	  henti	  sumum	  þátttakendum	  vel	  og	  öðrum	  ekki.	  

Í	  svona	  fámennum	  hóp	  eins	  og	  ungmennin	  í	  frístundastarfinu	  sem	  hér	  var	  rannsakað	  

eru,	  er	  alltaf	  hætta	  á	  að	  viðkomandi	  eignist	  enga	  vini.	  Það	  að	  ungmennin	  í	  frístundastarfinu	  

eru	   fötluð	   sameinar	   þau	   ekki	   eða	   gerir	   það	   að	   verkum	  að	  þau	   finna	   vin	   í	   hvert	   öðru.	  Mín	  

skoðun	  er	  að	  nauðsynlegt	  sé	  að	  bjóða	  upp	  á	  fjölbreytni	  og	  fleiri	  en	  einn	  valkost	  þegar	  kemur	  

að	   frístundstarstarfi	   fyrir	   fatlaða	   framhaldsskólanemendur.	  Helst	  vil	  ég	  sjá	  ungmennin	  geta	  

nýtt	  sér	  notendastýrða	  persónulega	  aðstoð	  þar	  sem	  ég	  tel	  það	  myndi	  draga	  úr	  aðgreiningu	  

og	   ýta	  undir	   sjálfræði	  og	   sjálfstæði	   við	   fötluðu	  ungmennin.	   Ég	   tel	   aftur	   á	  móti	   að	  það	   séu	  

margir	  kostir	  við	  frístundastarfið	  eins	  og	  það	  er	  í	  dag,	  það	  er	  formið	  á	  því.	  Mér	  eðlilegast	  að	  

Íþrótta–og	   tómstundasvið	   færi	  með	   umsjón	   á	   starfinu.	  Mat	  mitt	   byggir	   á	   því	   að	   ÍTR	   hefur	  

reynslu	  og	  þekkingu	  þegar	  kemur	  að	  rekstri	  og	  framkvæmd	  á	  vettvangi	  frítímans.	  Hins	  vegar	  

tel	   ég	   mikilvægt	   að	   til	   dæmis	   velferðasvið	   veiti	   ráðgjöf	   og	   stuðning	   til	   rekstraraðila	   og	  

starfsmenn	   frístundastarfsins,	   þar	   á	   meðal	   réttindum	   faltlaðs	   fólks	   og	   leiðbeiningar	   um	  

valdeflandi	   samskipti.	   Áhersla	   Reykjavíkurborgar	   ætti	   að	   vera	   á	   að	   færa	   þjónustuna	   til	  

einstaklingsins	  en	  ekki	  öfugt	  eins	  og	  gert	  er	  í	  dag.	  	  

